
П Р О З А

Jы б а ш  К аи н чи н

«КЫ С ТА РЫ ГА Р БАЛУЛУ ДЕДИГЕР БЕ, БЛАР?..»

Айулуныҥ боочызын тöмöн атту эки кижи тÿжÿп келетти. Ка- 
жы ла кижи олорды Бийскте эткомбинатка jетире мал айдап jÿрген 
улус эмтир деп айтпаза да, билип ийер.

А мал айдап jÿрген улус кандый болор? Арыган-чучураган ла 
улус болгой. Айга шыку ол айдап бараткан малла уружып кöрзö- 
гöр. Бир тÿш оҥду амырабаган, бир тун амыр уйуктабаган. Бир то- 
кыналу, jайым сананбаган. Jаҥыс сöслö: аттар да арыган, jалмаш- 
jарындары коркойгон-кырлайган, улус та тÿк-сагалга бастырткан, 
кеден плащтар jут-jулакайга кугарган, кирза сопоктордыҥ коныч- 
тары ÿзеҥиге jьгрта jыжылган, ээр-токым ÿлтÿреген.

Jе  эмди бу эмеш озолой jортуп бараткан кижини кöрзöгöр. Те­
тин де узун, арык кижи болзын — мойны там чичкерип, узайла, тал- 
бак кулак бöрÿктÿ кичинек бажы туку кайда да jалаҥда, керек дезе 
чек öскö кижиниҥ бажы деп кöрÿнер. Мындый узун кижиниҥ узада 
чирей тепкен будына не-не согулза да, туку «öскö алтайдагы» меези 
сеспес те деп бодолор.

— Шак бу кер кадыт эмес болзо — деп, ол чичкечек ÿниле 
шаҥ эделе, кер беезиниҥ кöксине кÿч этире тапшыланып ийди. — 
Ээ, эмди мен ÿй кижиле кожо бут тебижеле, jылу турада амыр уй- 
уктап jадар эдим... А сен, кер бее, нени де оҥдобой jадыҥ. Мен эмес 
болзом, эмди колбаса болуп калган jадар эдшг. Мыныҥ учун мени 
кудайым деп бодоп jÿр. Тпÿ-ÿк, бу мыныҥ кулундарына ла болуп 
jÿрген ине. Кööркий эзенде база ла ак тööнöйлÿ кулдушту болор. 
Jееним айылдап келзе, оны айдып берерим — деп, ол кичинек бажы 
узун мойнында калбаҥдап, ончозын тирÿ аjыктап, кол-буттары сы- 
раҥдап, чычаҥдап баратты. — Jок, jок, уул, бу сектерди, колхоз- 
тыҥ комутту токпокторын, ол ириктерле катай табыштырып берер 
керек болгон. Ол тушта самолетко отурала, шуҥдуртып ийер эдис. 
Бу кижи jаҥыс та такып болзо, ол самолет деп немеге отурып кöрöр 
эди.

— Mere ол самоледыҥ керек те jок — деп, ээрге «мыч» этире
з



отурып алган бардазык эр кижи «тÿп-тÿп» этире уур алтап бараткан 
jоон сары адыныҥ jалын сыймады. — Бу адымды мен ол эткомбн- 
наттыҥ улузы блаашкан да болзо, бербезим. Шыралан-боролой ай- 
лыбыска jеде бербей. Оноҥ аҥдаарыс... Мени мынаҥ öскö ат кöдÿрип 
болор эмес — деп, ол ыраагында та кажы да тууныҥ бажынаҥ кос 
албай, чырайы сооп калган, jортуп баратты.

Онон’ байа бу бларга jолыккан бу jердиҥ кижизи олор экÿни öдö 
jортуп jада, олор экÿ айрылышпас нöкöрлöр болбайсын деп, тургуза 
ла билип ийер эди. Керек дезе олор экÿниҥ чоло аттары Нык-эткен 
ле Шыйт-эткен болбайсын деп бодоштырып та айабас эди. Бу мыны- 
зы чын. Олордыҥ тöрöл jуртында чоло аттары Нык ла Шыит. Jаҥыс 
ла «эткен» деп кожултазы jок. Туку jаш туштагЫ чоло аттары. Нык 
дегени — арбалу сумал ошкош, «тилт карын», бардазын кижи. 
Шыйт — шыйтылдаган, шыманган, шыйманган, калай, чалаҥ кижи. 
Олор эмди одустаҥ ашкылап, jе ле деген эрлер болуп калган да 
болгылаза, олордыҥ бойыныҥ чын аттарын — Тардакпай ла Чодо- 
мой деп, jуртта кöп сабаа улус билбес.

Кÿн удабас ла ажузына отура берер. Айландыра койу сары бÿр 
турды. Ажып бараткан кÿнншг калганчы jаркынду чогынаҥ jер- 
алтай алтындала кÿйÿп турды. Айландыра амыр-тым. Jаҥыс ла туи- 
гактардыҥ алдында таштар, сай-кумак шылырайт. Меестиҥ ачу- 
кычкыл тöрöл jыды jаарсыйт. Каа-jаада jолды кечире ап-апагаш се- 
мис öркöлöр мелмеҥдеже мантагылайт. Ол öркöлöрди кöрöлö, эки 
нöкöрдиҥ ач ичтери мушкылат, чилекейи ооско толот.

Кенете канаттары шуулажып, бир ÿÿр таандар, чын ла кара бу­
дут чылап, олордыҥ ÿстиле öдö учтылар.

— Бир, эки, ÿч... он, jирме, бежен... — деп, Чодомой узун колы 
чычаҥдап, олорды тоолой берди. — Jÿс, jÿс бежен, эки jÿс, ÿч jÿс... 
Эйе, ÿч jÿс тöртöн эки каргаа эмтир... Канатту болзом кайдадым..-

— Jе  мыны угала, кижи сени база санаалу кижи деер бе? — Тар­
дакпай табылу кÿҥÿреди. — Сениҥ тооҥды оны база чын деер бе?

— А чын дебей. Уч jÿс тöртöн эки каргаа! — деп, Чодомой 
ачынды. — Мен оноҥ болкый алты тöҥöш-колодомдо канча адару 
бар — тоолоп ийип тургам. Кажы тöҥöштö канча адару — билерим. 
Кайда-куйда jÿрзем, адару кöрÿнзе, кемншг, кажы тöҥöштшг ада- 
рузы танып та турарым.

— Jе  не!ш ле куучындаарыҥ. Сен мыны öскö кижиге айт. Мен 
сени билбейтен чилеп...

— Тöгÿн деп пе? Тöгÿн деп пе? — деп, Чодомой чын ла тыркы- 
рай берди. — Быjыл адаруларым тымуурышкан. Ончозын уколдой- 
ло, jазып алгам.

— Кайкадым. Таппазыҥ ла jок. Сен тен кандый да чичке ийне- 
ле кадаган болзоҥ, адарууҥ экн башка jарыла бербей.

— Чын дейдим, чын! Уколдогом. Ондый ийне бар менде. Уч jÿс 
тбртöн эки каргаа деп база чын айттым. Чып-чын! Онон' коп эмес, 
ас эмес!

— Чып-чын? Каргаа дейднҥ бе? Олор каргаалар эмес... таан-
дар.

«И-и-и» — Чодомой чырай-бÿдÿжи ÿрелип, оозы ачыла берди.
Олор экÿ jаантайын мындый. Бирÿзиниҥ айтканын бирÿзи чек 

jаратпас. Айла ондый эки башка улус та канай-канай нöкöрлöшкöн. 
Керек дезе балдарынаҥ да бодозогор: Тардакпай беш кысту болгон 
болзо, Чодомой беш уулду. Туралары олордыҥ коштой, ортозында 
чеден де jок. Jаштаҥ ала кожо öскöн улус. Эмди кожо кой кабыр- 
гылап jат. Керек дезе черÿде де jаҥыс jерде, jаҥыс отделениеде jÿр- 
гендер. Чодомойго черÿ ойын кептÿ болгон болзо, Тардакпайга чын 
ла шыра. Чодомой стройдо чыт-чыт базып бараткажын, Тардакпай 

I чек базып болбос. Оны улустыҥ бажына тургузып койзо, jайбаҥ- 
jуйбаҥ ла эткен jерде озолой базып jÿре берер. Улустын- киннине 
тургузып койзо, алдындагы кижини jыга базып ийерге турар. Чодо­
мой «Пускай труба зовет» деп, оозы jарылганча алгырып баратса, 
Тардакпай «ойойымнаҥ» öскö кÿÿ чойип болбос. «Алтайымды са- 
нанзам...» деп, араайын кÿҥÿреп, бастыра ротаныҥ кожоҥын ÿреп 
барадат. Мыныҥ учун старшина ого бÿткÿл «Максим» деп пулемет- 
ты jÿктендирип береле, башка бас деер. Чодомойго черÿниҥ курсагы 
öп-öй, керек дезе кичинек артыктажып та туратан болзо, Тардак- 
пайга эки де кижиниҥ норма курсагын бергилеп туратан болзо, ол 
jаантайын ач jÿрер. Канай-кунай бир буханка кара калаш келишсе, 
эки ле чайнайла, ажырып ийер. Эҥ jакшы нöкöрим полктыҥ казан- 
чызы молдаван Попандопуло деер. Чодомой ÿч-jарым jылдыҥ тур- 
кунына сержантка jедиже берген болзо, Тардакпай дезе рядовой ло 
бойы. Чодомой орустаар боло берген болзо, Тардакпай «твоя ла моя- 
даҥ» öскö сöс билбес.

Jе  эмди де Бийск jаар ириктер айдап барарда да. Ол Тардак- 
пайды кöргöн jерде, öскö гуртоправтар, керек дезе сыгандары да, 
jаҥыс ла jол jайладып бергилеп тургулаар. А  Тардакпайга олордоҥ 
айаары-коркоры санаазына да кирбес. Эртен тура куски семис кой- 
дыҥ тал-ортозын кептеп алза — ол ло болор. Кере тÿжнне бир бол- 
чок курсак jибес, керек дезе суу да ичпес. Ириктердеҥ бир ырабас, 
кÿзедейтен тÿнде таҥ атканча кöс jумбас. А бош тÿндерде jаткан 
ла jерине уйуктап калар. Jут-jулакай да болзо — кем jок, cook to 
болзо — алдырбас, тöжöктÿзи эмезе тöжöк jогы — тÿҥей ле. Токы- 
налу козырыктап jадар. Кой чачылган тушта кöрзööр, эки-ÿч кÿн 
кöс jумбай, чыдажып турар.

А Чодомой... Jолдо кнжи ле учурашса, оныла jакшылажар, та- 
ныжар, куучындажар, наjылажар, нени-нени толыжар öткÿрижер.

Анчада ÿй кижи туштаган болзо... Айдап бараткан табын jÿре бер- 
генин jаҥы сезип, оозы ачылып, темир тиштери jалтыражып калган, 
jаба jедип jадар. Нöкöрлöрине арай сабатпай турар, jалынар, jе 
оноҥ кижи ле учураза... ойто ло темир тиштери jалтыражып браа- 
дат. Бу öйдö Тардакпай кыртыштанат:

— Jап  оозыҥды.
— Темирлерим сеге де болзо кöрÿнзин деп турган инем. Артык 

кöргÿзер кижи бар эмес.
— Мени1г кöрÿжим jеднп калган. Бот ол уча берген «каргаа- 

лардыҥ* бир-бирÿзи оозыҥа келип кептеле берген болзо...
Чодомой нени де айтпай, оозын шык этире кымып алды.
— Бот оныҥ ол ло бойынча jабык болзын — деп, Тардакпай ко- 

лын jаҥыды. — Конотон айылга оозым ла бар дейле, бодоп нени-нени 
ÿрдÿртер болзоҥ, менеҥ буру су раба!

Чодомой оозын ачпай, бажын кекиди.
Бот, кара таштарлу учукты айлана соголо, конотон айылга jедип 

келднлер. Та не айыл, та кем деп кижиниҥ турлузы. Кой ло кабырып 
jаткан улус. Алтай ла улус — кондырбай...

— Эх, бу турлуда jаражай келнн jаткан болзо кайдат! — деп, 
Чодомой чыдажып болбой унчукты. — Бойдоҥ болгон болзо кай­
дат!..

— Унчукпа, кÿрÿм! — деп, Тардакпай jудругын кöргÿсти.
Эки сары ийт калып келднлер. Сыгандардаҥ садып алган ов- 

чаркалар. Айылдыҥ ээзи, беженннҥ ичинде ÿй кижи, айдап келет- 
кен койлорын таштайла, ийттерин токтотты. Jакшылашты. Jÿзинеҥ 
айылчылар келгенине сÿÿнип турганы кöрÿнди.

— Айылга тÿжигер, тужигер! — деди.
Тардакпай ла Чодомой аттарынын- ээрлерин алып, чакыга соо- 

дып койдылар.
— Туку чеденде öлöҥ бар. Айла тойо салып беригер. öлöҥ бы- 

jыл кö-öп! Айылга киригер, киригер. Койлор jангылап келген. Эмеш 
туе jалагылап алзын. Оноҥ до чедендеп койбой.

Jуукта jаҥы чапкан, чынык кажаан айылга кирдилер. Айыл- 
дыҥ ээзи ÿй кижи тÿрген ле jабыс тегерик столго jаан шаjыҥ айак- 
ка толтыра öрöмö салды. Уске каарган алтай калаш, боорсоктор чок- 
кон тепши jылдырды. Чай урды. Бÿгÿн кой сойгон айыл эмтир. Сооп 
калган этти белеҥир казанга чурчеге ле изидип ийди. Аракы да ас- 
кан айыл болгодый. Аарчы шÿÿген таары кургабаган, ÿлÿш турды.

— Jакш ы  улус болбойоор — деп, уй кижи куучыцдап ла турды. 
Куучынчы кижи болгодый. -- Jакш ы улустыҥ алдында азылу казан 
туратан, jаман кижиниҥ алдында айры талку jадатан.

Чындап та, кÿндÿлеп ийер казан бар да, айылчыларга кижи ка- 
най сÿÿнбейтен.

Айылчылар учында jайымжый бердилер. Анчада Тардакпай 
тен... Ирик сойгылаган эмтир. Сööктöринеҥ бодозо, jааны торбок 
кире бар. Кус болзын, ирик болзын, кабыргаларыныҥ кадарын уч 
öлÿ деп канай айдар, jе эки öлÿ дезе чып-чын болор... Кере тÿжине 
ээрге чайкалган, керек дезе чайлабаган да улус болзын. Тардакпай 
ажангырынаҥ эмеш эпjоксынып, тартынып отурды. Jе  оноҥ сÿме 
кабырганы челдеп ийеле...

— Бис бу ла jерднҥ улузы — деп, айыл ээзи уй кижи куучын- 
дап, айылчылары тойып барадарда. мÿн урды. — Jолго jÿрген улус 
ажанбай. Ажаиаар ла, ажанаар ла... Jуртаган jуртым кöбöктöр. 
Бойым кыпчак сööктÿ кижи мен. Балдарыс бежу. Уч уул, эки кыс. 
Мыныҥ учун быjыл, беженим толуп, пенсияга чыккам. А адабыска 
пенсияга jедерге эмди де он jыл иштеер керек. Jаан уул база мында 
адазыла кожо нштеп турган. Мыныҥ учун мен база олорло кожо. 
Иштебей ле а. Jаткан öзöк — бу да, эткен нш — бу да.

— А бис экилебис майман сööктÿ улустар. Менин- адым Тар­
дакпай, нöкöримниҥ ады Чодомой. Бнйсктеҥ чыкканыс экн конды. 
Айлыбыска jетире эмди де ÿч кÿн jортор керек — деп, Тардакпай 
ÿске jымжап калган уннле унчукты. — Бис туку Кадын-Бажыныҥ 
улузы.

— Билернгер бе? — деп, Чодомой тойоло, кöстöри jалтырап 
чыкты. — Бу уулдыҥ ады Нык, менийи Шыйт...

— Чöлдö аш-тус быjыл тен айдары jок бÿдÿптир — деп, Тар­
дакпай Чодомойдыҥ jодозын тыҥыда ныкып ийди. — Кыраларда 
саламныҥ кöбизин. А öлöҥ чапкан jерлеринде обоолор тен кара 
баjырт.

— Ондый ла болзын — деп, уй кижи сÿÿнди. — Чöлдö кÿйгек 
ле болбогон болзо, артыкташкан öлöҥ-чöби биске jедиже ле бербей а.

— Бар ла болгоны jакшы — деп, Тардакпай jöмöди. — Бистиҥ 
jер быjыл чала уйансу. Jайыла jаҥмыр jаабаган. Кыру да эрте 
тÿшкен...

— А бис нени айдап jÿргенис, слер билеригер бе? — деп, Чодо­
мой узун мойнын ичкери чöйди. — Бис экÿ Бийскке jетире пöтÿктер 
айдап jÿргенис. Тöрт jÿс тöртöн тöрт пöтÿк. Эки jÿс jирме экÿзи 
jоон пöтÿктер, эки jÿс jирме экÿзи сыпышка пöтÿктер.

— Ы-ым-м — деп, Тардакпай ыҥыранып ийип калды.
— И-и-им — деп, айыл ээзи ÿй кижиниҥ чырайы чала соой 

берди.
— Бирÿзин де jылыйтпаганыс — деп, Чодомой тен чимбей де 

улалтты. — Пöтÿктер де болзо, куш та болзо, тен бой-бойлорына 
ÿрениже-ÿÿрсиже беретен болтыр. Канаттарын кеспеген де болзоос, 
ырашкылабас. Jаҥыс ла Ойбараныҥ боочызын ашкан кийнинде, он- 
чозы аксаган. Оныҥ аксагын канай jасканыс — билереер бе, блар?

— Jо-ок — деп, ÿй кижи чала эпjоксынып унчукты.
— Бу айыл-кажаан jабатан толь деп неме бар ине. Бот оны 

кара казанга кайнадып ийеристе, гудрон деп кап-кара койу неме 
боло берген. Пöтÿкти тударыс ла, ол гудрон деп неме jаар будын 
сугуп ла ийерис. Чыгарып келзеер, гудрон чÿрчеде ле шак када бе- 
рер. öдÿктеп койгон буттар jазыла бербей. Бот мыныҥ кийнинде 
олордыҥ базыттарын кöргöн болзоор. Анчада Бийскте асфальтка 
чыга конорыста. Тен шак-шак, чыт-мыт, чыт-мыт эткилеп барадар.

— Слер бу кижиге тарынбагар — деп, арга jокто Тардакпай 
кÿҥÿреди. — Бу мындый кейлÿ куук, тöгöди jок абрадый, чыкырап 
jÿретен кижи болор. Тили будынаҥ озо чыккан. Улуска куучын чек 
бербес. Мыныҥ учун мыны ада-энези бир катап сумалга да суккула- 
ган. «öлöҥнöҥ озо не эди?» — дежерде, «jальбылак, jальбылак» — 
дегенче, ада-энезинин' алдына тоголоньгп келген кижи болор бу.

— Эйе. Бу чып-чын, чып-чын — дейле, Чодомой тöмöн кöрди. 
Оноҥ кичинек бажы содос эделе, jаан «уй» кöзиле нмдеп нйди. — 
Бу мениле кожо келген уул эмдиге бойдоҥ. Слердиҥ jеригерде ого 
jарагадый кыстар табылгай не, блар?

Уй кижиниҥ чырайы чын ла соой берди. Бу бастыра jÿрÿминде 
уур, кату иш эткен, канча бала азыраган ÿй кижи болгон. Кокыр- 
каты jаан сÿÿбейтен де, керексибейтен де. Jе  чындап та, ол каткы- 
кокырла кандый иш бÿдÿрип алар, оноҥ не туза. Оны jизеҥ — той- 
бозын’, тутсан" — тудулбас, кöрзöн' — кöрÿнбес. А  ондый болгон кий­
нинде, оны кайдатан. Бу уй кижи базып та баратса, jÿк ле ичкер- 
леп барадар. Бир де артык кыймык этпейин, артык кÿчим чыгар- 
байын деп jÿрер кижи. Бойыи чеберлеер, кичеер, амырадар керек. 
Оноjг öскö чын ла бир уур, коп иш эдер тушта, кучи jетпей калып 
айабас. Анчада кой тöрöдöр тушта. Анчада канай-кунай койлоры 
öскö табынга кожулза. Анчада олок1 чабар тушта... А  эткен ижинде 
бир де куру, кей jок. Ончозы «эки колдыҥ кучи, ээк-маҥдайдыҥ 
тери*. Jе  кöрзööр до: кабырган койлоры — ол jÿргÿлери, алган ку- 
раандары — ол маҥтажат, эди — бу jадыры, туги — туку апаргы- 
лады. Азыраган балдары — бу отургылары, эткен öлöҥи — чеденде, 
кÿреген öтöги — туку кажаганньиг кийнинде соксойот, кöктöгöн 
кийими — jардында эмезе илуде туру, аскан казаны болзо бу — 
ичигер...

Jе  айылчынын’ сурагына карууны капай бербейт:
— Ии, бойдоҥ уул дедеер бе? — деп, уй кижи арга jокто кÿ- 

лимзирендн. — Кыстар кайда барар ол. Бистиҥ jерде кыстар кö-öп. 
Кандыйы ла бар. Jе  jаҥыс ла бистиҥ jердиҥ кыстары баалу-у-уГ 
Баазына та чыдап болорыгар, та jок.

Бир кезекке унчугышпай бардылар. Оноҥ бу эп-jок тымыкта 
Чодомой чичкечек ÿниле тыйт этти:

— Не дедигер, блар? Кыстарыс балулу дедигер бе?
Уй кижиниҥ чырайы jуурас эделе, кызара берди. Ол мÿн сузуп 

турган jаан чуучакты бодоп ло туткулап, соок унчукты:
— Балдардыҥ адазы jуунга барган. А  адабыс ÿйде jокто, мен 

айлыма улус кондырбайтам. Мыны тöмöн Кайыҥдуда база турлу 
бар. Ол айылдыҥ улустары ончозы айлында...

— Уу, кöлчин! Канайдинейин! — деп, Тардакпай адын ээртеп 
jада, чун'ке кире jаан jудругын Чодомойдыҥ тумчугына jышты. — 
Акыр ла, jериме jедейин... Кöскö — кыйгак, учага — чычкак кÿрÿм!

— Кайран аракы... Кÿкпек шилде — деп, Чодомой оныҥ сöстö- 
рнн керекке де албайт. — База ла эмеш унчукпай, чыдашкан бол- 
зом, ол ÿй кижи биске алып берер эди... Тнлимди-и-и, тилимди!..

Таҥ алдында теҥери кенете ле килейе айазала, öлÿ кире кыру 
тÿшти. Jердиҥ ÿсти шак тоҥуп калды. Ыраакта саргарган агаштар- 
дыҥ бÿрлери тÿжÿп, арка кенете карара суйып калды.

Тужап койгон эки ат ак jалаҥныҥ такыр öлöҥнн jула кемир- 
гилеп, ичтери тартыҥы ач турдылар. Ондо-мында jаҥы тÿшкен jаш 
öтöги jап-jарт агара булагылап jаттылар.

Тардакпай бастыра бойы ак кыру болуп калган, ээрин jастан- 
ган, токымын тöжöнгöн, токыналу козырыктап, кыймык jок jатты.

Чодомой дезе аҥданат ла ан-данат. Тердек плащын калырада 
бажы jаар jатса, тизелери jылаҥашталат, ачылат, будын купчыза, 
узун мойынду туку jалаҥдагы бажы соокко тоҥот.

— Ичи-ке-ей, Кымыскайак! — деп, ол уйку аразында ÿйине 
jажыйт. — Койдон дейднм!.. Ы-ы-ы...

Василий Тоенов 

А Ҥ Ч Ы  КУ Й РУ КТ Ы Ҥ  JУ РУ М И Н ЕҤ  

JА Ҥ Ы  JЫ Л Д Ы Ҥ  АЛДЫНДА АҤ Д А ГА Н Ы

Бнлереер бе, наjылар, jаҥы jылдыҥ алдында кижи кандый ла 
солун, кайкамчылу да, каткымчылу да учуралга туштаардаҥ айа- 
бас. Мен, аҥчы кижи, келип jаткан jаҥы jылды jылдыҥ ла аба-jыш- 
тыҥ ортозында, аҥдаарга сÿÿген jеримде, уткып jадым. Бу öйдö мен 
аҥ куш öлтÿрбезем де, jе ар-бÿткенниҥ jаҥы jылда ойгонгонын кöр- 
гöнимдий бодоЛот. Анайдарда, jаҥы jылдыҥ алдында аҥдайтаны

мениҥ эҥ ле ырысту öйим. Андый болгон, андый болор. Jаҥы  jылды 
былтыр саҥ башка уткыганым мениҥ санаамнаҥ чыкпайт.

Мен былтыр азык-тÿлÿкти jÿктенип, Эмеген сууныҥ кечÿзине 
jедип клеедеримде, мениҥ кийнимнеҥ сыр чабышла боро атту кижи 
jедишкен. Кöрзöм, мениҥ карый берген jестем Кырлубаш эмтир.

— База ла аҥдап бараткаҥ ба?
— Эйе.
— Боочыга jетире кожо баратан эмтирис — деп, öрöкöн jакшы- 

зынып айтты.
Боочыга jедип-jетпей jÿреле, мен Кырлубаштаҥ айрылып, кой- 

ондордыҥ изин кöрöлö, туура jорттым. Jаан удабай ойто jолго jуук- 
тап, боочыныҥ бажына чыгып бараткан jестемди агаш аразынаҥ 
кöрÿп турдым. Бу ла öйдö ого удура таҥ атту эр кижи туштады. 
Экÿ ат бажынаҥ эзендежип, оноҥ аттарын буулагылап койоло, jерге 
отурып, таҥкылай бердилер. Мен кутузыма чыдабай, олордьиг кий- 
ниндеги jыраага араайынаҥ jортуп келдим. Мен олорды чочыдарга 
ол эмезе билдирбезинеҥ аттарын чечип алала, эмеш кинчектеерге 
санангам. Олордыҥ куучыны jап-jарт угулып келди.

— Бистиҥ jерде солун неме jок. Келин-кечкин Соок-Таадактыҥ 
кÿндÿ-кÿреезине ле белетенип тургулары. Акыр, бу куучындажып 
отурарыста, слер не кижи боло бердеер?

— Мениҥ чыккан-öскöн jерим — Кара-Суу, адым Болчокбаш 
эди, сööгим очы. Слер не кижи болдыгар?

— Мениҥ сööгим база очы, адым Кырлубаш.
— Ээ-ее, öчööрди öчöп, ченеерди ченеп отурыҥ ба, ийт?
— А сен мени не шоодып отурыҥ, мениҥ бажымда сениҥ не 

керегиҥ бар? — деп, Кырлубаш атыйлана берди. ,
— Анайдарда, сен кырлу ба?..
— А, сен болчок туруҥ?..
— Сен ийт.
— Ийт ле собаканын' башказы jок.
— Тере...
— Кожа...
Бой-бойын билишпес Кырлубаш ла Болчокбаш бут бажына 

тура jÿгÿрижип, оо-боо jудруктажып, оноҥ ак-jарыктыҥ ла jер-та- 
мыныҥ эки баатыры чылап, тудушкылай бердилер. Jаҥы  jылдыҥ 
алдында Кара-Сууда ла Экинурда öбöгöни jок эмегендер артпазын 
деп мен jырааныҥ ортозынан1 чыгара jорттым.

— Очылар, карындаштар, айлыгарда отурган балдараарды са- 
наныгар. Канду jууны токтодыгар — деп, мен каткыга торт ло адым- 
наҥ jерге келип тÿштим.

Эки очы — Кырлубаш ла Болчокбаш бого таныштылар. Олор 
бой-бойлоры керегинде улус ажыра угушса да, jе качан да кöрÿш- 

пеген болтыр. Jуугынча Болчокбаштыҥ айлына Кара-Сууга келди- 
бис. Эки очыла кожо ÿч кÿнге улай серижи jогынаҥ jыргадым. Тöр- 
тинчи кÿнде jаҥдаган jаҥымды кыйбай, Кара-Сууныҥ тайгазы jаар 
атандым.

...Бир де кыймык jок. Jаҥы тÿшкен кар. Айландыра ару ла тым. 
Кандый jакшы. Мен тöрöл Алтайымныҥ агаш-тажын аjыктап, араай- 
ынаҥ кожоҥдоп бараттым. Оноҥ уйуктай бергем бе, та кандый? Бир 
ле оҥдонып келзем, адым туру. Jолдыҥ jанындагы таштыҥ ары jа- 
ны дööн тÿлкÿниҥ куйругы элбес эднп калды ошкош. Мен мылтык- 
ты ала койып, ол jаар болдым. Jе  тÿлкÿ мында jок. Ол кайда? А-а, 
jарт. Ол ÿстнндеги эки таштыҥ ортозында отуры. Оборынаҥ кöрзö, 
сÿрекей jаан кÿлÿк эмтир. Айла, кызылын! Мен кöп аҥдагам, jе 
мындый тÿлкÿни кöрбöгöм. Оноҥ канча jака чыккай не?

Мынайып сананып турганчам, тÿлкÿ тыттыҥ тöзиндегн ичеген 
дööн кире берди. Мен оны терезин ÿреп атканча, кетежип турала, 
тöбöлöп алар деп санандым. Jаан удабай тÿлкÿ ичегенинеҥ кенейте 
чыгара маҥтап келди. Мен маҥзаарган бойынча оны jастыра сок- 
тым. Кулугур ойто ло ичегени jаар болды. Ол ло тушта мен оны 
куйругынаҥ тудуп, нчегеннеҥ чыгара сÿÿреттим. Jе  кöрмöстиҥ кÿч- 
тÿзи коркышту болтыр. Мен оныҥ куйругынаҥ эки колдоп jÿк ле 
арайдаҥ тудуп турдым. Кынымдагы бычакты да алар арга jок. Jа- 
ҥыс колло неме болбос, божодып ийерим. Мен оны куйругынаҥ кö- 
дÿрип, jер орто согор деп канча ла ченештим. Кайдаҥ, ол тöрт та- 
мажына тÿжер эмей. Оныҥ менн тиштеп, тырмап турганын не деп 
айдар. ТокьJмныҥ эки эдегин ÿзе jара тепти. Jе  мындый jараш тул­
ку колдо до, эски тонды кайдатан! Тÿлкÿни jуугындагы кара таш 
jаар сÿÿреттим. Оны куйругынаҥ кöдÿрип, ташка согуп ийеримде, 
кöрмöстиҥ куйругы ÿзÿле берди. Терези jок, чичкечек кызыл сööк 
куйрукту тÿлкÿ агаш аразы jаар шуйт этти...

Мен тÿлкÿниҥ куйругын тудунганча jерде отурып калдым.
Jе  канчазын санааркаар. Терлеп те турганым коркыш. Байла, 

Болчокбаштыҥ ла Кырлубаштыҥ кÿндÿ-кÿреези чыгып турган бол- 
бой. Эмди байагы темдектÿ тÿлкÿни бедреер деп санандым.

Соок там ла тыҥып турды. Эҥир киргенче ÿч кире кыр айлан- 
дым. Jе  бир де аҥ кöрÿнбеди. Учы-учында чöкöп, айлым jаар буры- 
лып ийдим. Вÿрÿҥкÿйлеп клееткен. Адым кенетийин тура тÿшти. 
Кöрзöм, кöк jарамас, jаан jыгынныҥ jанында байагы мениҥ тÿлкÿм 
туру. Ол маҥтабайт. Чек ле буулап койгон неме чилеп, кыҥзып 
туру. Мен jÿÿлип турган болорым ба деп, бажымды тудуп кöрдим. 
Jе  бажым изÿ де болзо, jерннде ошкош! А-а-а-а... оҥдодым, тÿлкÿ 
будакка куйругыла илинип калган болтыр. Тере jок куйрук соокко 
тегерийе тоҥуп калган. Оноҥ тÿлкÿ ол jадыктыҥ алдыла öдÿп jа- 
дарда,' куйругы будакка илине берген эмтир. Jоон будакла тÿлкÿни

согордыҥ кажы jанында, сол будым тайкыла берген. Меннҥ буда- 
гым тÿлкÿниҥ куйругына тийген. Jе  сырайа тоҥуп калган сööк 
не болзын, сына бербей. Эмди чек чолтык тÿлкÿ ак кардыҥ ÿстиле 
кызас эдип jÿре берди. Jе  канайдар, тÿлкÿниҥ куйругын эмегеним 
Барбарага кöргÿзер деп сугуп алала, jортуп ийдим. Кару наjылар, 
jаҥы jылдыҥ алдында слерге куйругы jок тÿлкÿ туштаза, ундыба- 
гар, ол аҥчы Куйруктыҥ тÿлкÿзи болор.

«АЙ УЛАР ЛА  КИ Ж И Л ЕР»

Беженинчи jылдарда jнрме jашту Куйрук Кебезенде иштеп 
турала, Турачакта jерлÿ бир jараш кысла танышкан. Оноҥ агаш 
агызар нш божоордо, тöрöл jери jаар айланардыҥ ордына адазы 
кöрбöгöн Тулой деп jуртка келген. Байагы кысла чынынча куучын- 
дажып келерде, Куйруктыҥ сÿÿжнне каруу бербеген. Кан-Оозыныҥ 
уулы мынаҥ улам уйалып, улуска: «Мен Турачакка айулар аҥ- 
даарга келгем» — деп куучындап туратан. Сÿÿште мöр болбосто, 
ол бир jылга аймактыҥ тöс jуртынаҥ почта тартар ҥшке кирген. 
Бу иште иштеп турала, ол мындагы агашучастоктыҥ бухгалтерн 
Никита Кареглазовло наjылашкан. Бу Гриш ле Григорий деп эки 
jаан уулду öрöкöн аҥчылардыҥ куучындарын сÿÿр ле олорго чы­
нынча бÿдÿп турар болгон. Куйрук кей-кебизин куучындарыла бу 
кижини бойына сÿрекей jуук наjы эдип алган. Ол Турачактаҥ поч- 
таны эҥиргери экелетен. Карлу, шуурганду öйдö тÿнде де jорыкта- 
арга келижип туратан. Jе  ол кажы ла киреде келзе, оны наjызы 
Никита сакыйтан. (Олор экÿниҥ айылдары коштой турган.)

— Куйрук, бÿгÿн кандый узак болдыҥ? Jолдо не-не болды 
эмеш пе? Айла бистиҥ айылга барак. Мария Сопроковна блиналар 
быжырган, jылынарыҥ, куучындажарыс — деп, бухгалтер уулды 
айлыпа кычыратан.

Ол тушта уул башкÿн ÿч бöрÿни коркытканы, бÿгÿн jолой эки 
айу кöрöлö, бирÿзиншг кийнинеҥ ары сÿрÿшкени керегинде кööрöп, 
мынайда куучындайтан:

— Билереер бе, мындагы jаан кар меге кинчектÿ. Мен чанак- 
таҥ тÿжÿп, бöрÿни адардыҥ кажы jанында кöзиме кар шыбалып 
калган турар, ол эмезе бастыра бойым карга бадалып калган jада- 
рым. Эх, Кан-Оозында болгон болзо...

— Бисте айу-бöрÿ кöп. Мында слердий jалтанбас кижилер пет­
лей jат — деп, Jажы jаанай берген öрöкöн учында айдатан. Туба ÿй- 
лÿ Никита алтайлап талт-малт та болзо, jетире куучындап, улусты
♦ кижилер» деп айдатан.

Ол ло кышта бухгалтер эки оосту jакшынак мылтык, ок-тары 
ла патрондор садып алган. Jаан удабай Иогачтаҥ аҥчы ийттиҥ эки 

кÿчÿгин экелген. Оныҥ ла кийнинде ол улуска: «Мен база аҥчы» — 
деп айдар боло берген.

Анайып, узун кыш ла торо jас билдирбезинеҥ öткöн. Jайдыҥ 
кидим öйи. Бир катап Куйрук аймак тööн барадарда, айры кыр- 
лаҥныҥ сыраҥай ла эдегиндеги jоон тыттьпг ары jанынаҥ ого та 
кем де колыла jаҥып туру деп билдирген. Куйрук тытка бир одус 
ла метр jеткелекте, оныҥ ары jанынаҥ сÿрекей jаан айу чыгып кел- 
ген. Тайганыҥ ээзи jайканып, jолды меҥдеш jогынаҥ кечеле, jы- 
рааныҥ ортозына кире берген. Уул коркыганына колын да кöдÿ- 
реринеҥ jалтанып отурган. Ол jердеҥ эки километр кире ыраган 
кийнинде ле уулга мылтыгы санаазына кирген. Jе, айла, быдрала 
октогон мылтыкла да нени эдериҥ.

Оныҥ ла кийнинде ол айу уулга, эки-ÿч те кÿнниҥ бажында 
болзо, кöрÿнер боло берген.

«Jорыктаарга коркымчылу. Канайдар? Иштеҥ чыгар ба? Jок, 
качарга jарабас. Канча айу «öлтÿрген» — Кан-Оозыныҥ уулы! 
Тьфу, айла, канча айу, jÿрÿмимде jаҥыс чаап адала, мениҥ де аҥ- 
чы болуп турганымды... Канайдар? Акыр, иаjымныҥ эки оосту 
мылтыгын сураза кайдар».

Мындый jакшы шÿÿлтеге сÿÿннп, Куйрук jуртка сыр jелишле 
келген. Ончо керекти Никита Кареглазовко тöкпöй-чачпай куучын- 
дап берген. Аҥчы болор кÿÿндÿ бухгалтер дезе мынайда айткан:

— Jиит наjым, сен jÿрÿмиҥде кöп айулар öлтÿргеҥ. Бу белен 
айу менийи болзын. Сен эртен мени ол тыттыҥ jанына апарып, отур- 
гызып сал. Мен ол «косолапты» кычыкайлап кöрöйин...

— Jе, слер качан да аҥдабаган кижи...
Бухгалтер Куйрукка jетире айдарга бербеди:
— Качан да баштаар керек. Мындый, jолдыҥ jанында торбок 

чылап базып jÿрген, аймап калган айудаҥ баштабаза, недеҥ баш- 
тайтан.

— Jе, айула «ойноорго*...
Мария Сопроковна öгööниниҥ чындык эр кижи болорго турга- 

нын акту jÿректеҥ jарадып, эр улустыҥ куучынына кирншти:
— Барзын, Куйрук. Мойношпогор. Тöртöн jаштуда кой сойорго 

ÿренип алган, бежен jаштуда айу öлтÿрер болор бо.
Эртезинде кандый да jут кÿн болгон. Брезент кийим кийген, 

jаан резин сопокту Никитаны Куйрук jоон тытка jетирип, мынайда 
jакарган:

— Айу туку öроöртннеҥ тÿжер. Jе  кийнигердеҥ де келердеҥ 
айабас. Оныҥ учун аjарынып отураар.

Бу кÿн Куйруктыҥ аймактагы керектери jылгыр бÿткен. Jааш 
токтоп, кÿн jаркындала берген. Уул, наjызы сакып турган болор 
деп, тÿрген jортуп ийген.

...Куйрук jоон тыттыҥ jанында бÿктеп койгон мылтык jатка- 
нын кöрöлö, эди-каны бастыра соой тартылып, бöрÿги кöдÿрилип 
келгендий билдирген. Коркый-коркый, тыттыҥ ары jанын кöрöр 
болзо, наjызы анда кыймык jоктоҥ jаткан.

Никита Кареглазое jаашта айу сакып отурала, кÿн айаза бе- 
рерде, jылуга уйуктап калган болтыр. Оноҥ бир ле ойгонып келзе, 
«косолап* оныҥ мылтыгын тудунып алган, ол jаар соок кöстöрнле 
кöрÿп турган. Никита «Ой!* ло деген бойынча, барып тÿшкен.

Колы-буды кыймыктабас, тили тартылып калган Никитаны Куй­
рук айлына эҥирде jетирген. Мария Сопроковнаныҥ ла бухгалтер- 
диҥ эjе-сыйындарыныҥ ый-сыгыдын угарга Куйрукка коркышту кÿч 
болгон.

«Бастыра кинчек мениҥ кööрöм куучындарымнаҥ башталган. 
Мен эмес болзом, бежен jыл айулабаган öрöкöн эмди де анча кире öйгö 
айула тушташпай jыш  отурар эди. Кижи параличке соктырганында 
jаҥыс ла мен бурулу» — деп, Куйрук туйказынаҥ карыксынып 
jÿрген.

Никита ÿч айга jуук областной больницада jадып, колы-буды 
оҥдолгон. Jе  тил деп неме ол ло боны болгон. Тили jок öрöкöн Куй- 
рукты ла кöргöндö, кöстöриншг jажы тоголоно беретен.

Бир кÿн Мария Сопроковна Куйрукка эки уулыла кожо келген.
— Куйрук, слер санааркабагар. Бастыразында тенек мен бу­

рулу. Айу аҥдаарга оны мен тектергем. Чындык эр кижидий болзын 
деп санангам — деп, уй кижи ыйлай салган.

— Врачтар нени айдыжат?
— Нени айдыжар олор, jада-тура он-долор ло дешкилейт. Jе  

качан эрмектенер? Айса, jажын-чакка ол ло бойынча артар, кем 
билер? Кем де билбес? Бир билер эмеен андый кижиншг тили оны 
база катап тыҥ чочытса, оҥдолор дийт. Неде не маат jок, сананып 
кöрзöбис кайдар...

Ол кун Мария Сопроковна, Гриш, Григорий ле Куйрук Никита­
ны эртен эҥир тÿнде, иштеҥ jанып клеетсе, чочыдар деп шÿÿжип 
алдылар.

Эртенгизинде бухгалтер иштеҥ орой jанган. Куйрук оны jолдо 
сакып алала, экÿ эки jаны агаштарлу jрлло базып клееткендер.

Jыраада баjыр-маjыр табыш ла угуларда, Куйрук: «айу, айу!» — 
деп кыйгырып, туура jÿгÿрген. «Айулардыҥ» бирÿзи Никитаныҥ 
киннинеҥ ары болды. Бухгалтер кайра кöрöйин дейле, неге де бÿ- 
дÿрилип, барып тÿшти. Бу ок öйдö ол бу айу эмес, тере jабынып алган 
кижи болгонын jарт кöрÿп ийди. Григорий дезе адазы jыгыла бе- 
рерде, база ла тала эмезе öлö берген болор деп коркыйла, Куйрук 
jаар jÿгÿрген. Куйрук эки «айудан’* коркыган кижи болуп, ÿлjи 
састы кечире салган тоормошло jÿгÿрип баратты. Мыны кöргöн бух- 

галтер ол jаар тап эднп, «Куйрук, айулар эмес, кижилер!» — деп 
кыйгырып ийген. Оозынаҥ табыш чыкканына сÿÿнген бухгалтер 
торт ло сыр кыйгыда турган.

Куйрук бухгалтер ойто эрмектенгенине сÿÿнип, калып турала, 
тоормоштоҥ jыгылып, ÿлjи саска тöжине jетире бадала берген.

Улус Куйрукты састаҥ тÿрген чыгара тартып алдылар. Ол jа- 
ратта башмак öдÿги jок, суулу ичегеннеҥ чыккан öркöдий калтырап 
турды.

— Jе, öдÿктериҥди бакаларга сыйлаганыҥ ол. Алдырбас, мен 
сеге ботинка садып берерим. Эмди дезе барып jыргаак — деп, бухгал­
тер «атту-чуулу» аҥчыны айлына jединген.

Ол тÿн Никитаныҥ айлында jыргал тьпг болгон.
Башмак бдÿк jок болзо,
Ботиыкадлҥ сат албай.
База ÿÿре jок болзо,
Барагаштаҥ таап албай

— деп, Куйруктыҥ öткÿн кожоҥы ла биjезиншг табыжы Турачак- 
тыҥ серÿÿн аркаларыиа калганчы катап торгылган. Эртезинде ол 
jери-jурты jаар атанып ийген.

БАЗА  ЛА «АЙУ*

Jайдыҥ эҥир тÿни. Эки тыттыҥ jанындагы оттыҥ чидергендери 
караҥуйга там ла бийиктеде учкулап тургулары Отты айландыра 
ÿч jиит ле эки эр кижи. Олор Кан-Оозынан1 этке кой айдап барат- 
кан уулдар. Олордыҥ jааны Болчой, кööрöм Куйрук дезе болуш- 
чызы. Арткандары баштапкы катап кой айдап бараткан.

— Муклаш, койды сен кÿзедериҥ. Тÿн ортозында мени ойгозып 
лйериҥ — деп, Болчой токымын jастык эдип jазап турала, айтты. 
Оноҥ «бÿгÿн арыганым коркыш» дейле, тере тонын jабынып, jада 
берди.

— Бис экÿниҥ карып баратканыс ол ине, Болчой. Мен бу уул- 
дардый jинт тужымда. арыырын-чылаарын билбейтен эдим — деп, 
туку качан уйуктаарга jаткан Куйрук куучындады. — Бир катап 
мен Турачакта бир тубала кожо кузуктап jÿргем. Айла, кузукту да 
jыл болгон эди. Онон- кузукты апарар дезе, онызы абралу ат чыгып 
болбос jерде болуп калган. Бот, ол тушта меге jирме беш таар ку­
зукты ÿч километр jердеҥ jолго jетнре кере тÿжине тажыырга ке- 
лишкен эди. Ол до тушта арыганым санаама кирбейт. Эх, кайран 
Канчын jиит тужым... Ол öйдöҥ болгой, бу ла он jыл мынаҥ озо мен 
арыырын-чылаарын билбейтен эднм. Алтан бир jылда Кара-Сууныҥ 
Кара тайгазында кара-кÿреҥ айуга сÿрдÿрткеним чек ле санаамнаҥ

чыкпайт. Ол тушта мени колдорымныҥ ла буттарымнын- арыбазы 
аргадаган. Мен кöҥкöрö тÿжеле, суу ичип jадарымда, ÿсти jанымнаҥ 
та кандый да jаан неме база шалырада суу иче берген. Бир ле кöр- 
зöм — айу! Мен кырды саҥ тöмöн jÿгÿр. Айу менин- кийннмнен- 
ары. Кудай ла бол! Ол кырдыҥ бери jанын бойыгар билереер, кижи 
чыккадый будакту агаш та jок. Ылгый ла теҥериге тийген коо jул- 
дамалар ине. Айу jедижип клеет, канайдар? Мен бийиги он метр 
бир де будак jок агашка чыгып алдым. Айу байагы тытты айлан- 
дыра базып, тудунып чыккадый будак таппай салала, мен jаар боро 
кöстöриле jайналганду кöрÿп отура берген. Мен ол тушта куу jул- 
даманы колы-будымла чыт этире кучактанып алала, ургун jаашта 
канча частыҥ туркунына та канайып отурганымды бойым да эмди 
билбейдим. Айу учы-учында чöкöйлö, тан-ары jуук jÿре берген.

— Слер, Кара-Тайгада база кузуктап jÿргенеер бе? — деп, зоо- 
веттехникумда ÿренип турган Jыман сурады.

— Jок, тийиҥдеп jÿргем.
— Адар керек болгон. Не а,тпаганаар?
— Мылтык jок болгон до...
Бу куучынды угуп jаткан Бористиҥ торт ло каткызы келип jат- 

ты. Онын- Куйрук таайы андый кижи, немени кöпчидип, тöгÿндеп 
айдар. Оноҥ ары сурак, онон- ары куучын башталар. Ол тушта Куй­
рук аҥдаганы керегинде санаазы jеткенче ле кööрööр. Ол андый 
кижи ине. Бу ла jеенин, чугулдаза, маҥзаарза эмезе коркыза, тын- чо- 
колдоно беретен Бористи де канча катап каткыга тÿжÿрген эди. Jе  
Борис ого бир де ачынбайт. Каткымчылу jерге каткырып та jÿрбей. 
Jе  эмди де онын- куучынЫн кöрзööр: jирме беш таар кузукты ÿч ки­
лометр jерге тÿжÿрерге кÿнине канайтса да jÿс бежен километр jер 
öдöр керек! Оноҥ ол ургун jааш jаап турар öйдö, мылтык jск тийиҥ- 
деп jÿрген кандый кижи? Jе  оноҥ сурап кор. Ол кандый бир шыл- 
такты таап ла ийер. Оноҥ jыга тöгÿндейле, jада берер.

Ончозы унчугышпай узак jаттылар. Онон- Jыман куучындады:
— Мен городто «Кырдыҥ мÿркÿттери» деп сÿрекей jакшы би- 

чик кычыргам. Анда бир карган айуныҥ чакпызын бойы эдип тура- 
тан. Ол сÿрекей билгир ле кÿчтÿ темир сулаачы болгон. Ол таҥ эр- 
тен турадаҥ ала тÿн киргенче иштенип, айуныҥ чакпызын эки-ÿч 
кÿнниҥ туркунына эдип койотон. Оноҥ учкур тиштерлÿ jаан чакпы- 
га оломо кирелÿ кургак агашты суга салганда, ол оны ÿзе согуп 
ийетен. Байагы карган бир катап айуньиг jолына чакпызын тургу- 
зып койоло, крестенип, «аба-jыштыҥ ээзи тÿш, аба-jыштын- ээзи 
тÿш» деп, тескерлеп базып бараткан. Онон- бöрÿгин кийип, кайра 
болордо, «абаай öрöкöн» мында турган. Айу ичкерлеерде, байагы 
карган бир эмештеҥ тескерлеп барала, байагы тургускан чакпыга 
соктыртып алган. Айу дезе оны керексибей jÿре берген. Онон- ол öрö-

кöн чакпыны буулаган болчок агажыла кожо сÿÿредип алала, бойы- 
ныҥ кедери туразына jетире jылган. Ару бöс, суу белетеп алала, 
чакпыга тÿшкен будын чичке кайышла кезе буулайла, тизезинеҥ 
омыра кезеле, чакпыдаҥ айрылган.

— Тирÿ арткан ба?
— Jок. Эртенгизинде öлгöн.
— Ол ончозы коркыштаҥ болуп jат. Ол карганга коркыбас ке­

рек болгон — Куйрук уулдардыҥ куучынына jара киришти. — Бот, 
былтыр кÿскиде бистиҥ уй саар ферма Эмеен-Бажында турган. Бир 
кÿн мениҥ ÿйим ле кызым кызылгаттап баргандар. Кызылгат анда 
кандый бÿдетенин бойоор билереер. Озо баштап энези де, балазы да 
оосты ла толтырарга сананган ошкош. Энелÿ-кысту оосторына jаҥы 
ла бир ууштаҥ кызылгат салып нйеле, öҥдöйип келерде, jырааныҥ

( ары jанынаҥ айуныҥ бажы кöрÿнип келген. Энелÿ-балалуныҥ оосто- 
рынаҥ jаҥыс уунда айак кирези кызылгат чыгара ташталып, олор 
jаҥыс ÿнле аайы-бажы jок багырыжып ийгендер. Айу ары албас эт­
кен. Энелÿ-кысту дезе jырааны jыраа дебей, агашты агаш дебей, фер- 
маны кöстöп тибиредип ийгендер.

Мен ол тушта тышкары аттыҥ кеjим-токымын jазап отурган 
болгом. Бир ле кöрзöм, энелÿ-балалу «jарыжып» келеттилер. Мыны 
кöргöн кижи олордыҥ кийнинеҥ ары jети башту Jелбеген сÿрÿжип 
клееткен деп сананар.

...Мен ÿй улустын- айткан jыраазын таап алала, айуны истеп 
бардым. Айу коркыганына озо баштап ÿч-тöрт катап сÿрекей тыҥ 
казалаган болтыр. Оноҥ ары ол öлöнтö канла аайы-бажы jок баак- 
тап барган болтыр. Учы-учында мен оны Кара-Сууныҥ ол jанында 
öлÿп калганын таап алгам... Бот, чочытканы айуга öлÿм.

...Борис сууга барган. Уулдар суу ичерге оны сакып отурдылар. 
Бÿгÿн кÿн изÿ болор ошкош, эртедеҥ кыймыктаар керек.

Тöҥнöҥ Борис кöрÿнди. Ол чамча jок. Борис чамчазыла, кöнö- 
гиле оныҥ бажы-кöзин туй чагып бараткан адаруларды бойынаҥ 
айдап, jÿгÿрип клеетти. Ол коркыганына ла маҥзаарганына чокол- 
донып кыйгырарда, «аруныҥ» ордына «айу* деп угулып турды. 
«А...йуу ,.аа..йу..у! Ай-уу!* деген ачу кыйгы отурган улустыҥ öкпö- 
jÿрегин шимиретти. Муклаш jÿгÿргенче чалканныҥ ортозына кир- 
ди. Jыман дезе одуныҥ jанындагы тытка чыкканын билбей де кал- 
ды. Куйрук öбöгöн чÿрче ортозында антара тон кийеле, Jыманиыҥ 
кийнинеҥ чыкты.

Борис jаҥыс jерге айланып-айланып турала, кöнöгин ыраак 
мергедеп ийеле, jÿгÿргенче келип, буруксып jаткан оттыҥ ыжына 
кÿп барып тÿшти.

— Атсаар, уулдар! Куйрук öрöкöн, слер аҥ-чы кижи, атсаар!
— деп, чалканнаҥ Муклаштыҥ кыйгызы угулды.

Бу кыйгы божоголокто, Куйрук ÿстиндеги будактаҥ чыт этире 
тудунып алган Jыманныҥ jылаҥаш таманынаҥ кычыкайлап нйди. 
Jыман алдындагы тÿктÿ немени кöргöн лö jерде «О, аа-а!» деп огыр- 
ган бойынча, jер jаар кÿлÿрей берди. Бу öйдö одуга мантадып келген 
Болчой эки катап öрö адып ийди.

Бир час öткöн кийнинде уулдар Бористиҥ тапкан адарулу ты- 
дын jыктылар. Эмди олор кöнöктö мöтти кычкыл курутка кожуп, 
jип отурдылар. Адаруга чактырткан Бористин- кöстöри кöрÿнбейт. 
Чалканныҥ ортозынаҥ чыккан Муклаштыҥ тумчугы ла колдоры 
ÿзе кызыл быjыруун, агаштаҥ jыгылган Jыманныҥ jаагы сыйрык. 
Куйрук база тыҥ ла арыган кижи болуп, мöттöҥ jаан-jаан калбак- 
тап отурды. Бригадир Болчой олорды кöрÿп, кÿлÿмзиренет: «Jол- 
jорык эмди де узак, база та не ле болбоой?*

А Й УН Ы Ҥ  И ЧЕГЕЗИ

Бийсктиҥ автовокзалында бÿгÿн тÿнде улус jык ла толтыра. 
Айла олор кайда баргай не? Атанып, jÿре берер дезе, карла, jоткон- 
ло кожо автобустардыҥ jÿрÿжи токтоп калган.

— Байрам, меншг jеримди кöрÿп отур. Мен чыгып, айдыҥ-кÿн- 
ниҥ аайын эмеш кöрÿп ийейин — деп, Новосибирскте уренип турган 
Кулер Бешперов наjызына айтты.

— Кажы, jериҥди мен каруулдап отурайын, уул — деп, кыс- 
качак тере тонду, jелмер бöрÿктÿ, ийт терези öдÿктÿ алтан jаштан’ 
ажа берген алтай öбöгöн айтты. — Буттарым торт ло чылай берди, 
отурар jер jок. Кайракан, мьгныҥ автобузы эртен барбаза, кижи не 
болор?

— А  слер байа туку он до ÿргÿлеп отурбайтаар, блар?
— Эйе, отургам ла, оноҥ чыгып jÿреле, ойто келзем, jериме ол 

кыстар отургылап алтыр. Канайдар олорды, алтай кööркийлерди. 
Jараштарын кöрзöҥ, торт ло jаҥы jайылган чечектер ошкош. Мен 
сендий jиит болгон болзом, олордыҥ jанында таҥ атканча турар 
эдим.

Ургулеп отурган Байрам чыдажып болбой, каткырып ийди:
— Слер кокырчы кижи ошкожоор, кажы jердин’ кижизи бо- 

лороор?
— Кан-Оозы аймактаҥ, сööгим мундус, адым Куйрук, jууда 

кайучыл болгом. Тегин онойдо малчы, аҥчы кижи.
— Jе, отураар, отураар. Бис ÿчÿге jер jедер, jаҥыс аймактыjг 

улузы болтырыс — деп, Кулер чыгып браадала, айтты. — Чындап, 
слер байа рюкзагаарды бедреп турганаар, таптаар ба?

— Jок. Оныҥ ичинде оҥду неме де jок, уул. Оны та кандый не- 
ме «jелдиртеерен* болотон?

...Орой тун. Куйрук автостанцияда уулдардыҥ ла кыстардыҥ 
ортодо кей-кебизин, кокыр куучындар баштап отуры.

— Мен уккам, кайда да, Фнлиппиндерде бе кандый, саҥ-башка 
хирургтар бар. Олор кижиниҥ ичине кандый ла операцияны бычак 
эш jоктоҥ, кызыл колло ло эдип jадылар — деп, Кулер баштады.

— Канайып кызыл колло? — кыстар jаҥыс ÿнле сурадылар-
— Анайып. Олордыҥ музыканттары сÿрекей тыҥ ойногылап 

jат. Оору кижи jаан оттыҥ jанында jадат. Олордыҥ «кайкамчылу 
хирургы* байагы оору кижнниҥ ичнн jаҥыс аай сыймап, терезин, 
оноҥ балтырларын кыптары сайын эптÿ jылдырып, оорулу ичегеге 
jедип, оныҥ jыдыган jеринеҥ эптÿ ÿзÿп, таштап ийет. Оноҥ ончо 
балтырларды ойто jылыштырып, бöктöп салат. Ол ло — куч неме 
jок. Керек дезе кичинек кан да чыкпаС...

— Тöгÿн...
— Тöгÿн эмей база, мен ле бÿтпезим...
— Мен оны база уккам, jе бÿтпей jадым. Фокус — ол ло.
— Байрам, сен бойыҥа ла jарт эмес немени тöгÿн деп айдар 

кайткан кижи? Jе  кöрзööр, алдында ийнелерле кадап эмдешке коп 
улус бÿткен беди? Jок. А эмди.

Блаажып, тартыжып турган jииттер унчугышпай барды.
— Ичин jарып, балтырларын jылдырып, ичегезин ÿзÿп турза, 

кан чыкпас, ол кандый улус? Айса болзо, олор кан jок улус болор 
бо? Мен, ан-чы кижи, андый кайкамчылу учуралга база туштаган 
лнем, jииттер.

— Куучындазаар, блар?
— Былтыр бу киреде мен Кара-Jикке тÿжÿп келеле, сек jнп jат- 

кан ÿч айуга туштагам. Ичегендернне та не киргилебеен немелер бо­
лотон. Билбезим. Мен, jойу кижи, карга тайкыла-тайкыла тöҥ дööн 
jÿгÿреримде, айулар мени чÿрче ле jаба jеткендер. Экÿзнн мен jыга 
адып ийгем. Учинчизи мылтыкты октоордьпг кажы jанында ÿстиме 
чурап келген. Jааны коркышту, алтан jылга ондый айу кöргöлöгим. 
Jе  мен, кайучыл кижи, мында да jок, оны мылтыктыҥ кындагыла 
бажы орто сал ла. А ол кöрмöс мылтыгымды ушта тартала, туура 
таштап ийбезин бе. «Jе öлгöним бу туру* — деп санандым. Аjый 
öрöкöн менн jаҥыс колыла jыгала, оозын мойныма jууктат ла jÿрер- 
де, мен оныҥ jелмер кулагын арбайта тартып, ол дööн аайы-бажы 
jок багырып ийгем. Багырыжым токтоголокто, айу бажын ары-бери 
jайкап, саҥ дööн аайы-бажы jок маҥтап нйген. Айу кенейте чочыза, 
öлö беретен. Оныҥ учун мылтыгымды октоп алала, кийнинен" ары 
баргам. Бир эки jÿс метр кире барзам, jерде узун, кызыл неме чöй- 
илип калган jадыры. Jе  мен, аҥчы кижи, оны танып ийбей — ичеге, 
айуныҥ ичегези эмтнр. «Кулугур коркыганына ичегези бого тÿжÿп 
каларда, бойы кайда тоголонды болбоой» — деп, мен öл кÿн кöп

баскындагам, jе оны таппагам. Кöрмöзиҥ ичеге jок сала берген ине. 
Ол байа сенин' бир айткан кан чыкпас улузыҥ ошкош «öрöкöн» 
болбой.

— Слер ичеге деп öскö неме кöргöн болбойоор?
— Мени тон* ло кайтты деп, кööркий. Мен оны кемjийле, кай- 

кагам — одус метр болгон. Оноҥ jаан jинин арчыйла, кадырып 
койгом. Бир катап air дан jÿреле, jанып келзем, уйим байагы ичегени 
чегенге jибидип, уужап-ийлейле, чыгары кажаанды уч айландыра 
тартырып койтыр. Та нени эдерге сананган, билбезим. Jе  мен тудуп 
кöрзöм — jымжагы, беги коркышту армакчы! Анайып, мен айуныҥ 
ичегезинеҥ табылбас армакчы эдип алгам ине, уулдар.

— Jе, тöгÿне ле, ичегедеҥ кандый армакчы болор деер. Урдÿр- 
терге база тыҥ ла кижи эмтиреер...

— Бÿтпей турган болзон', бистиҥ jерде Васька деп шомпыр уул- 
даҥ сура. Оныҥ машиназы балкашка тÿжÿп калган jадарда, мен 
оны ол армакчыла кара адыма канjалай тартып чыгаргам. Оныҥ ла 
кийнинде Васька менеҥ оны садыжып божобос болгон ине... Эх, эх, 
рюкзагым jылыйбаган болзо, мен слерге оны кöргÿзер эдим, балдар.

— Байагы ичеге болгон бо? — кыстардыҥ бирузи сурады.
— Ондо болгон ине, кööркий, ондо болгон. Мында кандый ла 

лабораторий бар дешкен, мен оны кöргÿзерге санангам.
— А  не керек?
— Кöргÿлезин. Андый бек неме айса болзо космонавттарга ке- 

ректу болор. Темдектезе, ачык кейге чыгар тушта бууланып алар- 
га... Jаҥыс кÿрмей тартып буулаар керек. Оноҥ öскö...

— Ха-ха-ха...
— Слерге барон Мюнхаузенниҥ орденин берер керек — деп. К у ­

лер карганактыҥ jарындарына таптап айтты.
— Менде бар...
Куйрук акабыстыҥ кей-кебизин куучынын угуп, jиттер тун öткö- 

нин билбей калдылар.

Борис Каиарин.

ТУШТАШ

Канныҥ элбек jалбаҥында одорлоп jÿрген бир ÿÿр койлордыҥ 
кийнинеҥ узун кара чачы jардына jайылган, кайыҥаштый коо 
сынду jиит койчы кыс jеҥил базып баратты. Оныҥ jамынып алган 
кöк-jажыл пальтозына эртен турагы тÿшкен туманныҥ чалыны сур- 
курап кайылат.

Jинjилей койлорды Канныҥ кичинек тегерик кöли jаар бурыйт. 
Ол jажыл öлöҥдö jÿрген ак тöонöйлÿ кара кураанды эрке кöрÿп, 
араайынаҥ кожоҥдойт.

Талаҥ-келеҥдердиҥ кейге кöдÿрилип, канаттарын jайа салып, 
jÿзÿн-jÿÿрленген кожоҥдоры ла турналардыҥ састагы ÿн алышкан 
кыйгылары туман öткÿре угулып турды.

Бу кеен jайдыҥ эртен туразында Jинjилей койлорын изÿ тÿш- 
келекте одорлодып jÿрген.

Jинjилейдиҥ эне-адазы койчы улус. Оныҥ да учун ол кичÿдеҥ 
ала тайга-таскылдарга койлоп таскал калган. Ол он классты божо- 
доло, тöрöл колхозына иштеп арткан. Jиит койчы кандый да иштеҥ 
jана калбас, недеҥ де соҥдоп артпас кыс. Ол тÿжиле койлоп, эҥирде 
клубка келип, jашöскÿримле кожо ойын белетеернне туружат. Оныҥ 
бойы чÿмдеген ÿлгерлерин, кожоҥдорын улус jилбиркеп угатан.

Бир катап ол тойдыҥ кожоҥын кожоҥдоп, сÿÿген уул керегин- 
де бойы чÿмдеген ÿлгерин кычырарда, не аайлу колчабыжу болгон 
эди. Ол тушта оныҥ кеберкек тегерик чырайы, бороҥоттый кара 
кöстöри ырысла толо болгон. Кыстыҥ чÿмдеген ÿлгерлериниҥ сöс- 
тöри ÿÿре-jелелериниҥ jÿрегине торт ло томылып, ундылбай артып 
калган. Олор бистиҥ Jинjилей ÿлгерчи, кожоҥчы дежетендер.

Jинjилей улуска jалакай, jаантайын болужайын деп jÿрер кыс. 
Оныҥ иштеҥкейин, jалакайын jурттагы карган-тижеҥдер де, кан- 
чыи jииттер де ончозы билер.

Айылдаш jаткан Кампыл эмеген оорый бергенде, Jннjилей чай- 
чабын азып, уй малын саап болужып ийетен: «Оноҥ jалакай бала 
jок. Иштеҥкей дезе иштеҥкей, уулым Айдар ÿредÿзинеҥ jанып кел- 
зе, келин эдип алатан болзом* — деп, Кампыл öрöкöн туйказынаҥ 
сананып jÿрет. Карганак оны тегиндÿ сананган эмес. Jурттыҥ кöп 
бойдоҥдоры Jинjилейге кöзнн салып, jе сöс айдарга тидинип болбой 
jÿретендер. Ол Айдарды сÿÿйт дежип, серенгилейт.

Айдар школды божодоло, город jаар ÿренип барган. Ол зоовет- 
техникумныҥ калганчы курсын божодып jат. Ветеринар болуп jанар. 
Уредÿзин божодып jанып келзе, Jинjилейле экÿ айыл-jурт тудар бо­
луп белек алышкан. Оныҥ самаразында: «Сен мени сакы, кööр- 
кийнм* — деп бичиген jылу сöстöри jаҥыс катап айдылган эмес. 
Чындап та, ол кандый jылу ла ижемjилÿ. Оныҥ учун Jинjилей Ан- 
дарга каруу эдип, ÿлгер де чÿмдегени jолду.

Сен ундыба jылу эҥирдв, 
Чачысты сыАмаган ээиыди, 
Араай табыраган jа^мырды,

Jуртта мызылдаган отторды, 
Jур тты ҥ  тымык ороммн, 
Теректиҥ кöбÿ бÿрчÿгми.

Изÿ jÿректер евгулышкан 
Ол ырысту эк-ирде.

Jа с ты ҥ  шÿлÿреген карын, 
Теҥеринтг быjыраш jылдыэын.

Ол сÿÿнчилÿ кÿндерде 
Эрке сöстöр айдала, 
Эпjоксынып туратаҥ.

Изÿ чырайлар тушташкан.
Эрке мени кöрöлö,
Ээеиде келериҥди айдатаҥ.

Jинjилей араай базып келеле, пальтозын тöжöнип, тöҥöзöктин' 
ÿстине отурып, толкуланып jаткан тегерик кöл jаар кöрди. Кене- 
тийин ого тыҥ эрикчел болö берди. Jайгы кÿнниҥ изÿ чогын да, 
кöлдиҥ серÿÿн эзини чачын сыймай согуп турганын да сеспейт. 
Jаҥыс ла санаалар ыраакта, ыраакта...

Чек ле тÿш jерин-дегн немедий..-
Jинjилейдиҥ «учарларды тöмöн канатту куштый шуҥуп тÿшкен 

Алтайымныҥ аржан сууларыныҥ jарадында Айдарла экÿ омок- 
седеҥ турган болзом кайдадым* деген санаазын койлордыҥ маара- 
ганы ÿзе согуп ийди. Ол тöҥöзöктöн' тура jÿгÿрип, одорлоп барат­
кан койлорын ээчий кöрди. Анча-мынча болбой, оныҥ кöксинде 
тÿÿлген кожоҥнытг сöстöри Канныҥ элбек jалаҥындагы болчоктор- 
ды ажып, кос jетпес jер jаар канатту куштый учуп бараткандый бил- 
дирет.

Кÿн чылбыр учынаҥ кыйып, быjыраш булутка кире берди. 
Анаҥ-мынаҥ чыгып келген чел булуттар оныҥ чогына кыскылтым 
будукла будылат. Серÿÿн салкын кÿнниҥ нзÿзнне чалдыга берген 
jалбрактарды сергиде согуп турган. Jинjилей Сары-Кобы jаар кон- 
лорын одорлодып, араай базып баратты. Оны турлузында сÿÿнчи 
экелген алаканча ак чаазын сакып jатты. Ол Айдардьиг Jинjилей- 
ге «ÿредÿ божогон, кел» деген сöстöрлÿ телеграммазы.

Ол кÿн Jинjилей город jаар тергенди. Оныҥ jинт jÿреги от-jал- 
бышка курчадып, тÿниле токынабайт. Чырайы дезе сÿÿнчиле толо 
болгон.

Эртезннде аймак jаар тÿжÿп, автобусла город jаар ууланган. 
Мында оныҥ ÿÿре-jелелери ÿренгилеп jат. Ол озо ло баштап олорго 
jедер, оноҥ Айдарга канайда jолыгарын jолой шÿÿп клеетти.

Чуйдыҥ лентадый jолыла автобус учуртып бараткан. Кöзнöк- 
тöр öткÿре серÿÿн салкын согот. Jолды jакалай турган агаштардыҥ 
jажыл бÿрлери, кайыҥаштардыҥ jалбрактары Jинjиленди ÿйдежип 
тургандый, элбирежет.

Кадынныҥ кöк-чаҥкыр суузынын' толкузы кызыл чечекке бу- 
дылган jараттарга согулып jатты.

Jинjилей городко кÿн jаанда jеткен. Ол эҥнргери ÿÿре-jелеле- 
риле Майма сууныҥ ары jанына чечектеп барган.

Ш ак ла ол эҥирде Айдар Майма сууныҥ jарадында нöкöрлöрн- 
ле кожо базып бараткан. Уулдар сууны сыр-каткыла кечип келет-

кен кыстарды кöрÿп ийеле, токтой тÿштилер. Кыстар олорды бойло- 
ры jаар кычырып, колдорыла имдегилейт.

— Айдар, бис сеге jаан сÿÿнчи экелдибис. Оныҥ баазына чы- 
даарыҥ ба! — дежип, кыстар ÿн алыштылар.

— Слердиҥ экелген сÿÿнчиге мен чыдабазам, нöкöрлöрим де 
чыдаар — деп, Айдар кокырлап, каруузын берди.

— Jе, андый болзо, jарайт — дежип, кыстар кызыл платтары- 
ла jаҥып ийерде, коо сынду, кара чачы салкынга элбиреген кыс 
jаратка базып келди. Айдар сÿÿген кызы Jинjилей болгонын тур- 
гуза ла танып: «Jинjилей* — деп, кыйгырганын да билбей калды.

Кыс Айдарды уулдардыҥ ортозынаҥ танып ийеле, бийик ка- 
жатты тöмöн jÿгÿрди. Айдар канатту куштый удура барды. Нöкöр- 
лöри элбиреп турган кызыл платты, сÿÿштиҥ изÿ jÿректери jаҥыс 
болуп биригип калганын сÿÿнчилÿ кöргÿлейт.

Айдар Jинjилейди нöкöрлöриле таныштырып, сÿÿнчилÿ каткы-
рат.

— Бу ÿлгерди Айдарга чÿмдеп jадым — деп, Майчык ÿлгерин 
башта ды:

Телекей jаан ла телкем.
J е  сÿужиҥ  сеннҥ кем, Айдар?
С ÿÿш ттг  одын jÿрекке кÿйдÿрген 
Сÿÿгениҥ сениҥ Jинjилей.

Jииттердиҥ jиркиреде каткырганы ла колчабыжу сууныҥ ол 
jанындагь: теректерге jаҥылана берди.

— Акыр, бу ÿлгерлерднҥ ÿзÿгин Jинjилейге — Майчык оноҥ 
ары улалтты:

Jинjилей, сенмҥ кара чачтарыҥ 
Недеҥ де jымжак торкодый.
Jиыjилей, сенин- чокту кöстöриҥ
Ургÿлjиге тоҥбос кöлдöрдий. ,
Андый тоҥбос кöлдöргö 
Айдардыҥ кеберн чоҥуп калзын.

Jииттердиҥ санаалары омок, чырайлары сÿÿнчилÿ. Олор кал- 
ганчы экзаменди табыштырып, jÿрÿмниҥ jаан jолына чыккан- 
дар. Энди jурт хозяйствоныҥ специалисттери болуп башка-башка ай- 
мактардыҥ колхозторына ла совхозторына иштеп баргылаар.

«Jолыгар ырысту болзын, ÿренип алган билгирлеригерди ижи- 
герде тузаланыгар, тöрöл ороонго бийик тÿжÿмдÿ эрjинедий мал öс- 
кÿрери — слердиҥ амадугар. Jÿрÿмди jакшы билерге оноҥ ары 
ÿренигер* — деп, дипломды табыштырып тура, ÿредÿчилери олорго 
кÿÿнзегендер.

JАҤЫ ŸЛГЕРЛЕР
Борис У ка чи н

О Ч О ГЫ М Н Ы Ҥ  ОДЫ J1А О РЧ Ы Л А Ҥ Н Ы Ҥ  JО ЛД О РЫ  АЯТКАН
У J Т Г Е Р Л Е Р

БОЙЫ М НЫ Н JУ РУ ГЫ М

Баж ы м ны ҥ  чачтары — jелбер
тöҥöзöк.

База бир кöрзöм, койу булуттар... 
Маҥдайым — jаан, jалаҥдый jалбак, 
Jаткы лай т туура кöп чырыштар.

Ол чырыштар мениҥ сÿрген 
Кыраныҥ, айса, тереҥ jолдоры.
Ол эмеэе мсниҥ чÿмдеген 
Чÿмм ;ок тегин ÿлгерлер jолдыгы.

Эттеҥ jÿзим элбек ле сööкилеҥ, 
Эрннсем, ачынэаи — тоштый еоок ло

килек*.
Экн мабагым бийикте карарат,
Эки тирÿ куш каш тый отурат...

М ЕН И Ҥ
Эртен тура. Туу-Кайа бажында 
Турадым мен сок jаҥыскаы.
Кичинск городым тымыйт алдымдя 
Эбнре тууларга эрке курчаткан.

Кичинек городым кабайда баладый, 
Кирбигин ачып, амыр ойгонот.
Кулагыи кöргÿзип, кыэыл тÿлкÿдҥй, 
Кырлар ортодо кÿн ойнойт.

Кандый тымык! Каыдый амыр?..
Кандый серÿÿн jыбар келет.

Jы к п ы к  кöстöрим — бычактыҥ
кыдуузы,

Jалакай , сÿмелÿ, сÿÿнчилÿ, килеггкей. 
Кöргöн jÿрÿмниҥ ырызы, ачуузы 
Кöзимниҥ чогынла сурактый кÿйгей.

Кырдый эмес, тумчугым кичинек. 
Кандый да чÿми jок ол тöҥичеч. 
Эрикчел кöгöрöт эки эрнним,
Эрлÿ кыjырайт ачынзам типгтерлмГ

Кезикте мениҥ jолдорым кыэых.
Не дезе, кылыгым кызу...
Качан да токтобойт ойдиҥ тибирти. 
Канымда оныҥ канчалык кимҥртиГ..

1984. Чынкан jыл, тулаан ай 

ГОРОДЫМ
Кöкибей. jÿрегнм, токтозоjг, акыр, 
Кöксиме тÿймеендÿ санаалар тÿjглет.

Чып ла чын, менин~ городым 
Коркорын билбес балага тÿҥейГ 
Jеткерге де, ырыска да ол тÿлей...
Jерн ыраак, ы ж ы к  ла тым...

Эрте таҥныҥ тымыгын тыныгт,
Эмдигм ле эртенш кÿндерди саяандым. 
Ыраакты, jуукты  айладып, тьигдал, 
Ы ж ы кты ҥ  jажыдын, тöгÿнин сесгнж?



Агару Алтайга атом тушлеетий, 
Агаштар öзöт. Куштарды угадым 
Ыраактан* бери ракет jетпестий, 
Ырысту ой гон от мениҥ городым.

Айдарым, бялерим — тöрöлим ийделÿ, 
Амырды кичеейтен аргазы илелу!
Jе  ондый да болзо, ондый да болзо, 
Jайымэыш таҥ jÿректе чочыду озо!..

Телекей бутун тапчы ла кичннек, 
Тынып ийерге тынышка да кинчек! 
Jастыра алтазаҥ, jалмалып каларыҥ, 
Jараш ты  jарашла корып та болбозыҥ!

Мениҥ городым таш кабайда 
Кирбигин ачып, сÿÿнчилÿ сурлады. 
Килеп ого кенете мында 
Тыныжым тыҥыскып, кöксим сыстады.

1983. Какай jыл, кышкы куран ай

КЕН ЕТЕ
( У л г е р л и к  к у у ч ы н )

Келин больницаныҥ
Jÿр ек  эмдеер бöлÿгинде jаткан.
Сÿрекей jиит, куучынчы . каткычы.
Сÿÿичилÿ, jараш ла кокырчы —
Оору jурегин де ол ундып салган.

Ууре-jеле келиндерле ол кожо отуры:
— Калганчы кар jаап jат — деп кунугат, — 
Койлорым эмди турлуда тöрöп jат...
Кы ш  öрöкöниин- öткöни, байла, бу туру...

А  мен дезе эмдиге ле мында,
Эди-каныма эм деп шилти шин- калды.
Jа с  кайда да ыраакта jаҥыдан- jайкалды. — 
Jан ар  öйим та качан, та кайда?

Уÿре-jеле келиндерле эмдиге ле отуры.
Ун успей куучындайт ла каткырат,
Jÿзинде, кöзияде сÿÿнчи ле кунукчал камылат, 
Олорды камызат jери ле кару балдары.

— öрö туралы, келнндер. — деп, ол кычырды, — 
Jер-телекей эбирнп, телевизор короли,
Jелбис артисттерле кожо кööр<)йли.
Артист бололо, айса айлыма jанарым! — деп

Эртенгизин — эртен эмес, эмди кöрöр кÿÿним бар!.. 
Эм устиие орооныс амыр. Алтайыста ару кей,

кудурды.

J е  эртенге jетпей, эҥжернлгей, калак, телекей!.. 
Jо к , чын ла эртенгизин эмдн кöрöр кÿÿннм бар!..

Jа ш  ÿйе öзöт. Jараш  та олор болбой!
Jуу-чакты  билбес. Адалу. Энелÿ.
Теи-ери учар канатту. Теҥисле jÿзер кереп-кемелÿ. 
Теҥери ле Jерди оныҥ да учун колбобой!..

А  мен кыжыла эмдендим. Jÿрегим jазылды.
Кар jаап jат. Койлорым тöрöп jат.
Балдарым öскÿзиреп, байла, сакып jат, —
Базып барадып, келиндерге jаҥыдаҥ jартады.

...Кенете катап ла каткырып нйди:
—  Jан ы п  барзам, обöгöннм jектеер болбой,
Jан-ы jаражай таап алдым деер болбой —
Тала-тала ол омок каткырды.
Та канайып та

кенете
тентирилди, jыгылды!..

Jа ш  келииниҥ jÿреги мында токтоды, 
Jараш  эрдиыде тиру каткы тур калды!

1984. Чычкан jыл, тулаан ай

JА И ГЫ  КУН АЛДЫНДА

Мси талайла, кÿиле, кумакда.

Назыи Хнкмет

Jаратта jайылат кÿреҥ кумак. 
Jонды  бери талай кычырат. 
Jа а н  теҥери. Улустар камык. 
Jай ы м ж ы й т. Сÿÿжет. Кычырат.

Кÿнге куйген кеен келиндерге 
Кандый тÿҥей кÿреҥ кумак!

Jы м ж а к  талайдаҥ чыккылайт
келиндер, 

Кунле, кумакла jытанат кöбркийлер.Jы л у  мында. Jа кш ы  меге.
J е  jерим ыраак. Jÿректе кунук.

Рига булуҥ. 1975. Койон jыл, 
jаан изÿ ай

кыш
( У й г а ш т ы р б а г а н  а к  ÿ л г е р )

Кы ш  апагаш буттарын 
Тен-ериниҥ алые тубинен- 
Кырларды тöмöн 
Тÿжÿрип нйди,
Öзöкторлö öн-öлöп, 
öдÿп барган бу тÿнде... 
Эртен тура эбире

Ап-апагаш jалаҥдар...
А к  камсалду соок кырлар, 
А к  мöҥÿнди jабынып, 
Алаатып калган агаштар...

Мен jылу тыныжымла 
Jылыдадым соок кышты.

1983. Какай  jыл, кышкы куран ай

Öлгöн кнйнинде экинчи 
Ээжилу jаҥды jуулап алдым не?..
Jааы  jернмде кöк тен-ериге 
Jаҥ ы л ы п  айткан сöзим арткай не?..

Андый аргага jетпеген болзом, 
Айтканым jолымды улалтпас болзо, 
Чечектеп турзын тон- калды садым, 
Чедкргенлÿ кÿйзин камыскан одым!

Уч уулымныҥ бнр-бнрузиииҥ 
Уле-коногы ырысту болзын.
Кижнни кбдÿрген кеен-керсÿниҥ 
Кеби олордын' кöксннде jарызын.

...Кезикте айтканым укпайт уулдарым, 
Кемге коиидап, ненн айдарым?..

Айса, олор, öлзöм, сööгнмди 
Айылдаҥ чыгарып, сананар сöзимдн?..

Jе  ондый да болзо, бир-бирÿзк 
Мен кöрбöгöн jылдысты кöрзин.
Олор jаш. Jолдоры узун,
Jÿрÿм нш г jÿгнн jен-ÿлÿ öтсин!

Вуудактар кöп. Бура сокпой,
Бузуп ла jемнрип. jетпеске jетсин! 
Ки ж иннҥ  бийик ады сообой. 
Кÿÿн-кöгÿсте кÿйÿп jÿрзин.

öлгöн кнйнинде экинчн jÿрÿмди 
Jÿрернн jуулап албаган болзом.
Уч уулымныҥ бир-бнрÿзинде 
Ургÿлjик jÿрÿмниҥ ÿлÿÿзи болзын!

ÖЛГÖН КИИНИНДЕ ЭКИНЧИ JУРУМ  JУ Р Е Р  
ЭН КУЧ ЭЭЖ И К ЕР ЕГИ Н Д Е  УЛГЕР

jÿрÿмге

1983. Какай jыл, кышкы куран ай

Эзендей Тоюшев
КРЕЙ С ЕР  «АВРОРА»

Балтика толкузыла талайып келеле, Кереги бÿткен кижиднй эмди
Гранит jаратты катап ла тажыйт. Крейсер турат табышту jаратта;
Кöндÿре jолго чыксаҥ дегендий, Кы ш кы  Оргööдоҥ тоолу ла алтаи
Крейсер «Аврораны» ол чиректейт. Комдорго кымыткан таш jаратта.

Кемди кем дегеи ои jетм jылда 
Крейгерден- «ткав Кыш кы Оргоого. 
Калык-jонды реаолюиняга кычыргаа 
Кÿкÿртн торгылган элбек ороонго.

Каи'кайып калган пушкалар бöктÿ. 
Качан  да аткаи деп сеспеаиҥ оны. 
Крейсер «Аврораньиг» устииде

дезе —
Качан да оҥбог Кызыл мааны...

Кандый да комдор туру лип келзе, 
Крейсерге согулып, кайра ташталар. 
Кнжнлнк адааиыи алган «Аврора» 
Балтика талайга караган турар.

Ленинград, 1980 }.



JИИТТЕРДИҤ УНИ

Белге Ередеев

ТÖРТJ0 J 1Д ЫКТАР
Эне болгоя Алтайга jÿрейин деп санайтам. 
Чан-кыр кнйген туулардан- jалаҥдарын

карайтам. 
Эммл jытту кейиыен- кбксиме толо

тыматаи.
Чоргып jадар кутуктиг тынып-тынып

•латам.

Каран сууга тÿжÿп, Ай кайылат...
Сары тады jайылып, там ла койылат... 
Jылдызым. мыны мен канайып

коройнн...
Jурегим геииҥ сÿÿжиҥде база анайып

кайылат.

* * *
Чуй чолинин' кыjыраҥ салкыны 
Jузн м е меннн' кумагыла чагат... 
Озогимде мениҥ суужимннҥ коги 
Кумакка бастырбай куйунду чыгат...

* * *

Сенм мен бир кöрÿшле та не сÿÿдим, 
Салымыс jаҥыска салындм эмеш пе?.. 
Тумен чечектеҥ бнрунк та не ÿстим,
А  мчиме öскö оолоны та не келншпес?..

Геннадий Ш и д ы ев

С А Н А А М Д А

Jем тик  ай эриккендмй, 
Jер-тен-ери бирнккендий,
Канча  кÿнге улай 
К ам ы к  jерди jуулай 
Кар  jаайт,
Кар  jаайт.
Кар jаайт...

К ун укчы л  санаалар саналат, 
Кууж айган  тумандар тартылат, 
К ун  кози бöктöлöт,
Кÿмÿш тий кар тöгÿлет. 
Ай-кулак тунгак,
К у у  тыныш туман.
Не де кöрÿнбейт,
Не де угулбайт.

Сок jаҥыс кураганды бедреп, 
Соокко до тоҥуп, меереп.

Бу ач-jулакай jутту кунде 
Койчы кижи базат.
Бороонго jолын таппай 
Бозомго jетире азат.

Анайып jÿк ле эн-иргери,
(Шуурган болзын, узеери)
Кöк jарамас, кураган 
Чибилер тöзинде туру.
— Канча jерди айлангам.
Кайда не, кайда деп санангам. 
Мында кирген турун- не, кÿрÿм —

деп,
Койчы  кижи меҥдеп,
Кураанды кучактанат,
Туйлаак куйунга удура 
Турлузына jанат.

КЫ Ш .
Кы ш .
Кар.
Тун.
Jер  ÿсти мöҥÿн.
Кы ш кы  jол 
Тоштолгон.
Тоҥ.
Та кайда да 
Аттар тибирти,
Чанактар чыкырты,
«Кÿзÿҥ » ,
« Jÿ з ÿҥ * ,
«Кÿзÿн '».
Мöҥÿн ÿндериле 
Кÿзÿн-ичектер jыҥырайт.
Бууры л булуттарды 
Буза еоголо,
Толу сырга ай

К А Р . ТУН
Токыналу jерди карайт.
Кемдер не бу, кемдер...
Кайдаар бараткан улус?!
Кожоҥы не эрикчил,
Аттары кандый шулмус!
«Кÿзÿҥ *.
«Jÿзÿн-».
• Кÿзÿҥ »
«Кыjырт».
«Кыjырт».
«Кыjырт».
Чедиргендер баjырт. 
Кÿзÿн-ичектердин’ ле кардыҥ

ÿндери...
Ак, айтса да кайкамчылу шÿÿлтелÿ, 
Куулгазын илбилÿ

бу кыш тыҥ тÿндери...

* * *
Jÿр ÿм  бар деп кÿÿк эдет, 
Jÿрегимле кыс öдöт.
Кöгÿс санаа чечилдн... 
Кöктаман чечек кöрÿнди. 
Jаҥ ар чы  куштар кожон-доды, 
Ш ыркалу jÿректи томдоды.

Санаабыла кÿÿ салдым, 
Салкынбыла jÿр калды... 
Jан-ыс канлыктаҥ ырап, 
Jайымдыктаҥ  jай сурап, 
Jайиалганду jай öтти. 
Jа кш ы лы кту  кÿÿн бÿтти.

кышкы
Бÿгÿн тышкары кар ла шуурган. 
Салкын казырланып, коркышту

чугулданат. 
Кы ш кы  эҥнрде кöзнöк алдында 
Ненин- де учун узак отурдым.

Кöзнöк алдында jаҥыс кайыҥаш 
Бойыныҥ салымын салкынга

куучындайт. 
Оныҥ кунукчылду шуулаган

шылырты
Бала тужы м ны ҥ  öйлöрин эбелтет:

Мен ол тушта школдо ÿренгем.
Эрке jастыҥ öйлöри турган.
Энем jаскы кÿнге сÿÿнип,
Мени кожо кырга апарган.

М ар ина Кебезекова

ЭҤ ИРДЕ

Аркада öскöн кичинек кайыҥашты 
Ы рыска энем маалага экелген.
J е  ол öспöй бир кеминде,
Узак  öйлöргö бÿрлерин jайбаган.

Jы лдар öткöн, кайыҥаш öскöн.
Эрте jаста бÿрлери jажарган.
Кы ш кы  эҥирде кöзнöк алдында 
Кайыҥаш ты  кöрÿп, энем кунуккан.

Jылдар айланган, айлыма
бурылдым.

Кайран энемди сананып карыктым. 
Jа ҥ ы с  кайыҥаш уткып, jайканып, 
Салкынга салымын куучындап

шылырайт.

Чолушман, 1977 j.



КИЧИНЕК НАJЫЛАРЫСКА

Таныспай Ш и н ж и н

JА Р Г А Н А Т  ЛА Ч Ы Ч КА Н  

(Чö  р ч о к)
Ак-jарыкта Чычкан jаткан. Аҥ-куштарды да билетен. Jе  Jар- 

ганатты баштан ла кöргöни бу болды.
— Сен, Чычкан, бÿткен бÿдÿмиҥле меге тÿҥей эмтириҥ. Сени 

ак-jарыкка кем jайаган?
— Ар-бÿткен эмей база — деп, Чычкан сыйык этти.
Jарганат оозын jаан ачып, кайкады:
— Канайып?.. Jастыра айдып jадыҥ. Улген кудай jайаган. Сен 

оны канайып ундыдыҥ? Уйалбас маҥдайлу, узун куйрукту сен! 
Jайаачызын да билбес турбай бу кÿлÿк! Кайткаҥ сен?

— Мен jакшы билерим — деп, Чычкан айтты. — Мени ар-бÿт- 
кен jайаган. Уйалбас маҥдайлу болуп, уй да уурдабадым. Узун куй­
рукту болуп, макка да кирбедим.

— Неле азыранып jадыҥ? — Jарганат соныркады.
— öлöҥ-чöптиҥ тазылыла. Колдорымнын- катулаганын, бер- 

четке бастырганын кöрзöҥ — Чычкан алаканын jайып, Jарганатка 
коргÿсти.

Jарганат неме айтпай, соок кöстöри карарып, эки канадыла 
талбынып ийди. Алакандарын кöрди. Олордо берч те jок. Тырмакта- 
ры курч. Ару. Кулактары jаан. Чычкандыйына кöрö, кöрÿмjилÿ ле 
солун. Ого коштой бойы канаттарлу.

— Мени, Чычкан, ак-jарыкка кудай jайаган, — Jарганат эрме- 
гин баштады. — Jÿрÿмде мениҥ комыдалым jок. Учсам да табым, 
маҥтазам да кÿÿним. Мениҥ салымыма кöп аҥдар кÿйÿнип jат. Ол 
jаан керек.

Чычкан айылдап келген Jарганатка öлöҥ-чöптиҥ тазылын ар- 
тыгынча салып, оны кÿндÿлеп ле турды. Кайтса да, экÿ чычкан ук- 
ту. Аҥдар-куштар алдына jаман аттары чыкпас учурлу. Карузыжып 
jÿргени недеҥ де артык.

Jарганат отурып-отурып, айтты:
— Бу ар-бÿткеннен' бÿдериҥде, коомой jÿрÿмдÿ эмтириҥ. Jер

алдына jадар. Тырмагыҥ сынганча, jер казып jадыҥ. Jÿзÿн-jÿÿр 
öлöҥ-чöплö, тазылдарла азыранып, неге jетпей тургаҥ?.. Мени кöр. 
Jер алдына кирбей jадым. Ару кейге jÿрÿп, агаш-таштын- ортозын- 
да конуп jадым. Онызы недеҥ де артык. Курсагым да ару-чек... 
А  сен... тÿÿк!

Чычкан тарыиа берди. Jаҥыс катап туштажала, тижн кажаҥ- 
дап, кулагы талбайып, не öткÿре мактанып турган бу.

— Сени, Jарганат, кудай jапибаган — Чычкан чыт салды.
— Канайып jайабаган? — Jарганат кайкады. Бу jÿрÿмде оны 

кем де мындый алаҥзуга тÿжÿрбеген.
— Кудай сени, jайаардаҥ болгой, карын каргап салган эмес пе?
— Мени каргайтан оныҥ аргазы да jок — Jарганат бойына jа- 

ман сöс алынбаска сананды.
— Сен, Jарганат, база ар-бÿткеннеҥ бÿткеҥ. Jаҥыс ла кам укту 

карындаш болгоҥ. Сагыжыҥа кирет пе? — Чычкан Jарганатты туй- 
.уктап баштады.

— Нениҥ учун каргаган?.. Айт! — деп, кулактарын талбайтып, 
Jарганат Чычканнаҥ тургуза ла каруу некеди.

— Э-э, шаалта! Мени бнлбес деп пе? Сен билбеечн болуп туруҥ 
ба? Jок, мен ÿзезин билерим.

— Айт, айт! Нениҥ учун каргаган, — не болорын сананбай, 
Jарганат атыйланып чыкты. — Айт! Билгениҥди кöрöйин.

Кичинек кулактарын сертейтип, торсонгон алакандарын уужа- 
нып, Чычкан айтты:

— Сен бнстий ле болгоҥ, наjы. Jаҥыс кам бололо, тайылга эдв' 
ле, кудайга ÿлÿ этпеген jокпоҥ. Оныҥ учун сени кудаÿ ары куш 
эмес, бери аҥ эмес эдип каргап салган юк по.

Jарганат отурган таш тактазынаҥ тура jÿгÿрип, оҥ колыныҥ ус 
сабарын кейге кадай кöдÿрип, багыра салды:

— Тÿÿк! Чычкан, сениҥ ады-чууҥ кайда? Бир де магыҥ jок! 
Тÿлкÿ сени кöрбöс. Тейлеген, шоҥкор, мечиртке деген куштар сени 
ан-дагылайт. Укÿ де тÿнде ончоорды каруулдап, аҥдап jат. Билдиҥ 
бе? Бот! Мени анайып кем де аҥдабай jат. Тÿште амырап jадым. 
Бозом эҥирде, санаам jеткенче, учуп, азыранып, тÿниле учадым. 
Укÿлер мени керекке де алгылабай jат. Мен тÿрген учушту. Кöргÿр.

Чычкан «сыйык!* деп ÿнденеле, айтты:
— Онызы чын. Jе  сен сÿмеленип, неге де jедип албазыҥ. Кудай­

га каргадала, аҥдардыҥ да тоозында эмес, куштардыҥ да адын 
алынбагаҥ. Кыйгазыҥа чыданбай, Кара-Кулага калан тöлöбöгöҥ. 
«Мен аҥ эмезим, куш» — деп адангаҥ. Куштардын- кааны, Кан-Ке- 
реде, калан jуурда, мен куш эмес, аҥ дейле, jерле мантагаҥ. Jе  бу 
не? Каланнаҥ качып jÿрген бÿдÿжиҥди! Бис ак-чек. Кааныска 
калан да тöлöгöнис, макка да jÿргенис.

— Кандый сен макка киргеҥ? — Jарганат энчикпеди. ^
— Ол сеге не керек? — деп, Чычкан кемзинип, кандый маккаг 

киргенин айтпады.
— Слердиҥ кааныгар да jок! — Jарганат айда салды.
— Эмди бисте де, слерде де каан jок. Jайым jадып jадь:с. J е  

сен ол ло бойыҥ. Мекеленип, сÿмеленип, jÿрÿп jадыҥ.
— Э-э, Чычкан, мен албатыныҥ сöзине де кирдим. Мен эмес 

болзом, ол ал-камык jар jерлер jемирилип, бузулып та калар эди. 
Jок, бис кÿчтÿ. Бот ол — мак! А сен кандый макка киргеҥ?.. Бойыҥ 
да билбей jадыҥ. А  мен дезе алтай албатыныҥ сöзине киргем.

Бу öйдö, Чычкан унчукпай отурарда, олордыҥ блааш-тартышту 
куучынын угуп отурган Боро кушкаш айтты:

— Сен, Jарганат, Чычканды jамандаба. Оныҥ ады-jолы jÿзÿн 
ук албатыныҥ jадын-jÿрÿминде, кеп сöзинде jарлу.

— Jе, сен нени бнлетеҥ! — деп, Jарганат ого калаптанды. — 
Кандый оныҥ магы бар? Сен оны айт.

— Чычкан орус албатыньпг чöрчöгине кирген. Бнлериҥ бе?
Jарганат бажын jайкады. Билбес эмтир.
— Карган öбöгöн чалканаш отургыскан. Кÿскиде оны jердеҥ 

озо баштап карганак, оноҥ jаанакла экÿлеп тарткан. Jок, кодоро 
тартып болбогондор. Балазыныҥ балазы олорго тартышкан. Чалка­
наш ол ло jерде. Ийди, оноҥ кискези келип тартышкан. Чалканаш 
кыймыктабаган да. Олор ончозы биригип, кодорып болбой jадарда, 
Чычкан келип, эҥ ле учына туруп алып тарткан туру. Оноҥ ло чал­
канаш кодорыла тартылган эмей. Ол качан да ундылбас.

— Ол ло бо? Мен бодогом, тен коркышту ла керек эткен болор 
деп, — Jарганат оны керекке албай, унчукты.

Боро кушкаш бир эмеш отурала, эрмегин улалтты:
— Чычкан алтай да улустыҥ кеп-куучынына кирген. Оны сен, 

байла, база билериҥ, Jарганат?
Jарганат база ла бажын jайкады.
— Бу турган jаан туудый тööлö маргыжып, эртен тура чыгып 

келеткен кÿндн озо кöрöлö, маргаан алган.
— Jе  онон’ не болгон? — Jарганат энчикпейт.
— Оноҥ? — Боро кушкаш эмеш сананала, оноҥ ары айтты. — 

Кÿн озо чыгып келеткенин чын айткан учун албаты кереестеп, оны 
jылдыҥ тоозына кийдирген. Эмди он эки jылдыҥ баштапкы jылы — 
Чычкан jыл.

Jарганаттыҥ ичи-бууры, jаман санаазынаҥ, арай ла ÿзÿле бер- 
бей турды. Оныҥ санаазыла болзо, Чычкан кичинек. Кÿчи ас. Кÿчи 
неге jедер? Кандый анда санаа бар?

Jарганат бойын коркышту ла кижи деп сананган.
Чычканныҥ болужы улуска jеткен. Оныҥ адыла бир jыл адал-

ган. А Jарганат? Ол калан тöлöбöй, jаҥыс ла мекеленип, тöгÿндеп 
jÿрген. Кудайга каргатканы улуска арткан.

— Эзен болзын, Чычкан! — дейле, Jарганат ойто ло тÿнде учар 
болуп, караҥуй бедреп уча берди.

Чычкан тÿште де, тÿнде де ак-jарыкта jемзенип jÿрер jÿрÿмдÿ 
болуп артып калды. Ол бойыныҥ алдынаҥ jÿрет. Кемди де jаманда- 
байт, jаман кöрбöйт. Мактанбайт.

Jарганат дезе коркып, jаҥыс ла тун кирзе, учат. Коркынчак.

КИ Ж И  J IE  АИУ

. (Ч ö р ч ö к)
Кичинек кöстöрн суркурап, jыш агаштаҥ Айу чыкты. Чыгала, 

кижиниҥ ары-бери öдÿп турган jолына келди. Исти кöрзö, ол атту 
да, jойу да jÿрÿп турган эмтир.

Айу тöҥöштиҥ ÿстнне отурып, сананды: «Бу эки бутту таҥма- 
ныҥ кÿчи незинде? Оны шиҥдеп кöрöр керек».

Анайда айдала, jолго jууктай басты. Jолдыҥ кырында турган 
кыскылтым чобралу карагайга келди. Бийиги тöжи кирези болорго 
jетире кемjийле, тырмагыла темдек эдип чийе тартты.

— Кижи, санаалу болзо, мыны кöрÿп, база темдектеер учурлу. 
Ол тушта jолыгала, кÿчти ченежер — деп, Айу агаш аразы jаар 
тÿҥзÿҥдеп барды.

Кижи jолло барадып, карагайды jастыра кöрбöди. Карагайда 
Айуныҥ темдегин кöрÿп ийди. Оны не керек анайда эткенин тургу- 
за ла сезип салды. Кÿч ченежерге турган эмтир. Кижини бийлеерге 
сананган турбай.

Кижи малтазын алала, Айуныҥ темдегиниҥ ÿстинеҥ темдек 
чаап ийди.

Jу у к  па, узак па öй öткöн. Айу база ла темдек эдип салган. 
Оныҥ ÿстине — Кижи. Оноҥ база ла Айу. Бежннчи катап Кижи тем­
дек тургузарга келди.

, — A -у! О-у! — деп огырып, Айу jажынып калган jеринеҥ чыга 
конды. Кылга тÿги мызылдап турды. Кöстöри кандалып калтыр.

Айуныҥ анайда кылынарын Кижи озолодо сезип салган болгон. 
Ол кынду бычак ла малта, мылтык алганча келген. Ого коштой эки 
колыныҥ балтыр эттерине кендир кылла jык этире орогон. Не дезе 
Айуньиг тырмактары курч. Чоҥ этке тырмактар кадалбазын деп 
орогон болтыр.

Айу огырганча Кижиниҥ ÿстнне келген. Кижи оны чечен мыл- 
тыгыла адарга сананган. Айу мылтыкты ушта соголо, тöҥöшкö сый 
чаап ийген.

— Э-э, сен база сÿмелÿ ле эмтнриҥ! — деп, Кижи айдала, мал- 
тазын каптаҥ кодоргон.

— 0-оу! — деп, Айу огырала, малтаны да колдоҥ чупча соккон. 
Jанында jаткан кöк ташка ылбырада чаап, туура чачкан. Чурап ке­
лип, Кижиншг jардынаҥ ала койгон. Экÿ кÿрешкен ле кÿрешкен. 
Кижи кында бычакты ала койойын дезе, Айу колго баш бербес. 
Ала ла койгон турар. Анайда-анайда кынду бычак, табынча, jал- 
маштаҥ Кнжиннҥ белине jылып jеткен. Кандый да болзо, Айу Ки- 
жини тиштебей турганы jакшы. Эки колдыҥ кÿчиле ле тудужар jаҥ- 
ду болды.

Учында Кижи канайып та Айуны кейге кöдÿрип чыккан. Суре- 
кей уур. Семис те. Кылгазы ÿстÿ неме ошкош. Колго чек токтобос. 
Кижи Айуны бар-jок кÿчиле jерге экелип чачарда, оныҥ санаазы 
арай ла чыкпады. Кучи чыгып турган Кижи капшай ла бычагын 
ала койды. Jе  Айу тÿҥей ле ого jай бербеди.

Калганчыда Кижи Айунын- эки кулагынаҥ ала койды. Айуга 
Кижиле тудужар арга келишпей барды. Кижи оныҥ эки кулагынаҥ 
тудала, тумчугын экелип jерге сÿстÿрип баштаган. Айуньпг аргазы 
чыгат. Канча-канча анайда сÿстÿрерде, кÿлÿктиҥ кучи чыккан, ка­
ра тери тöгÿлген. Ол ло öйдö Айу, куды чыгып, Кижндеҥ jÿк ле 
арайдаҥ айрылып, туура калыды.

Айу сананган: Кижиниҥ кучи астаган. Эмди ойто тудушса, jеҥÿ 
болор деп. Маҥтап барала, кайа кöрзö, Кижи кийнинеҥ кöрÿп тур­
ган эмтир. Кижи jаар тап этсе, ол удура болор. Кижи качпай турды. 
Арка jаар мантайын дезе, сÿрÿшкедий. Анайда-анайда Айу jÿк 
арайдаҥ тынын алып качкан.

— Эки бутту неме менеҥ кÿчтj^ турбай — деп, Айу спгдарга куу- 
чындаар jаҥ тапкан.

— Айу, аҥ да болзо, кÿчтÿ — деп, Кижи ончо улуска куучын- 
дап jÿрер болды.

— Сен Айудаҥ кÿчтÿ! — деп, Кижиге ончозы айдыжар болды.
Кижи омок то болзо, jе тöгÿндеер кÿÿни jок.
— Чын, мен кÿчтÿ. Jе  менеҥ артпас кÿчтÿ тындулар база бар. 

Айуда кÿч jок эмес. Бар.
Ол öйдöҥ бери ак-jарыкта Кижи де, Айу да кÿчтÿ деп куучын 

тегиндÿ эмес болуп арткан. Jе  Кижиниҥ кÿчи Айудыйынаҥ артык. 
Не дезе, Айу оноjг коркып качкан. Кнжи jалтанбас болуп jеринде 
арткан.



И ван С абаш кин

А Ҥ Ч Ы  ИЙТТЕР

— Эртен эҥирде борсык аҥдап баралык па? — деп, Ойын адам- 
ды айбылап отурды.

Ойын былтыр экн кой, бир тере берип, Одыс-Тöбöншг jаржакта- 
рынаҥ эки кÿчÿк толып алган. Олорды сурекей кичееп азыраган. 
Ары-бери jортуп jÿрер тужында экч кÿчÿкти ээчиднп алала, аҥныҥ- 
куштын' изине салып, агаш-таштын" ортозына божодып, уредип ту- 
ратан. Ол кÿчÿктер эмди jаанап келген тужы болгон.

— Эки нйт ас болор. Мен Монломды кожо алайын. Акыр, Аду- 
чы 060011411«- Тайгылы сурекей ан-чы ийт эдн. Оны мен сурап кö- 
ройин — деп, адам jöпсинип айдат.

— Онызы чын! Jоон ийттер jол баштаар! — деп, Ойын суунет. 
Оныҥ эрин сары саалы оттыҥ jаркыныиа мызылдайт.

Очоктогы от jалбырап кÿйÿп турды. Айылдыҥ ичн jарык бол­
гон. Эртен аҥдап баратан jерди темдектеп, Ойын оттыҥ айагына jол- 
дор чийе тартып, адама кöргÿзнп отурды.

— Аттар jединнп jÿретен иижи керек! — деген сöс кулагымды 
кычыкайлагандый угулды.

Jÿрегим ого cyyiuin, jымырт эдип калды.
— Аттар jединетен кижи jодолорын изидип отуры! — деп, адам 

мен jаар колын уулады.
Jÿрегим чек ле токтоб«й чыктн. Тыныжым оозыма бадышпай 

келди. Тÿрген öрö турдым. Jаҥыртыкка чыгала, Пашка карында- 
жымды улаага кептей тоолодоло, jуурканла бÿркенеле, эртенги кÿн- 
ди энчикпей сакып, уйуктай бердим.

Кумжулуныҥ арказы Кадынга тайанган сындай турган кырлар- 
дыҥ эдегиле тудуш. Бу элбек арка jер. Аркада кичинек капчал кобы- 
лар ла jиктер, кырлаҥдар ла соксоктор, тепсеҥдер ле jаан тöргÿндÿ 
састар, шоркырап аккан суулар сурекей кöп. Кезек jерлерде бийик 
эмес jылым каскактар ла корым учурап турат. Бу корым таштарды 
айландыра кижи öдÿп болбос аткакту jыраа агаштар öзÿп jат. Мын- 
да тÿни-тÿжиле караҥуй, соок кöлöткö турат. Бого кÿнниҥ jаркыны 
jетпей туратан. Мындый jерде борсык ичеген казып jат.

Эҥир киргелекте, эки атты ээртеген, экн ийтти jединген Ойын 
бистиҥ айылга jедип келди. Мойло ло Тайгыл тураныҥ толыгында 
бууда тургулайт. Тöрт ийт арка-тÿктери атрайышкан ÿрÿжнп тур­
ды лар.

— Чык! Чык! Не ÿрÿжип-улыжып турыгар? Аҥдап кожо ба- 
рарыгар! — деп, Ойын ийттерди токтодып, олорго адылып турды.

Адам адын ээртейт. Ээрднҥ бир колоҥы jетпей калды. Оны,

байла, Пашка кур эдип курчанала, кажаттын- алдында Астапийле 
кожо кÿрежип jаткан болгодый. Олордыҥ каткырышкан ундери 
оноҥ угулып турды. Адам чеденди ажыра калыйла, кажатты тöмöн 
jылып тÿшти. Удабай Пашканьпг «Jо-о!» деген ÿни угулды. Кур 
эдип курчанып алган колоҥынан' jеҥил-тÿрген айрылала, Пашка 
тере штанын калырадып, бойы баш билинбей Кумжулуньпг суузын 
кечире казалада берди.

— Акыр ла болзын! Айылга кирериҥ! — деп, адам уулын ке- 
зедип турат.

— Эйе, келерим! Мен тураныҥ ÿстинде конорым! — деп, тере 
штанын тартынып, уулы суу кечире адазыла удурлажат.

Айас, айдыҥ тун турган. Орой кус болгон. Эки ийдин jединип 
алган Ойын озо jортты. Кумжулуныҥ арказына кийдире jортуп кел- 
дис. Айдыҥ тÿнде агаштар ортозында jортуп jÿрерге кандый jилби- 
лÿ!.. Айландыра тымык, кöлöткö, серÿÿн турат. Каруулда турган 
солдаттый агаштар кыймык jоктоҥ тургулап jадат. Jаҥыс ла öзöк- 
тö агып jаткан сууныҥ шуулт-табыжы кулакка ÿзÿги jоктоҥ шы- 
ҥырайт. Кажы  ла агаштыҥ эки jанында, кажы ла кöлöткöннҥ бÿ- 
рÿҥкÿйинде кижи билбес кандый да аҥ jажынып калгандый бодо- 
лот. Болчок jÿрек токтобой турат, jе ийттер нени де сеспей, куйрук- 
тарын суй салып алган брааткылайт.

Арканыҥ тÿби jаар там ла ырада кирип брааттыс. Кусойоктьиг 
бажына jууктап клееттибис. Мойло кенетийин jолдоҥ чыгара калый­
ла, тилин jаланып, тумчугы тырлажып, куйругын булаҥдадып, jе- 
декти ÿскедий чиректене берди.

— Ийдеерди божодыгар! — деп, адама араайын айдала, Ойын 
эки ийдиниҥ jедегин мойынчызынаҥ чечип ийди.

Ийттер ис кезип, ары-бери маҥташкылай берди. Узак та болбо- 
ды. Мойло ло Тайгыл борсыктыҥ изине киреле, оны истеп, ÿн алы- 
жып, Кусойоктыҥ сынын öрö сунгулай берди. Олорды ээчий Ойын- 
ныҥ бир ийди jÿрÿп калды. А бöрÿ ошкош бÿдÿмдÿзи борсыктыҥ 
изине табарала, оноҥ тыҥ чочыйла, эки кулагын кызынып, куйру­
гын айра минип, jана болды.

— Бас-бас! Ис ал! Ис ал! — деп, Ойын ийдин борсыктыҥ изине 
албанла кийдирип, jиткезинеҥ ныка базып турды.

Ийт ачуэына чыдашпай каҥылап ийеле, борсык торсыктап бар- 
ган ийттерди ээчий маҥтай берди.

Ийттердиҥ каҥылаган ÿндери кырдыҥ бажынаҥ угулып турды.
— Олор, байла, борсыкка jаба jедижип алала, оны арадап тур­

ган болор! — деп шÿÿп, jаҥыскан jортуп брааттым.
Ай теҥериниҥ тал-ортозына jедип келди. Кырдыҥ ÿстинде араай 

салкын согуп турды. Jалбрактары тÿжÿп калган агаштардыҥ салаа- 
лары салкынга шуулайт. Jортуп келзем, jаҥыс jерге чогулып кал­

ган ийттер какпак таштыҥ алдын карап алала, ÿн успей, ÿрÿжип 
тургулады. Олор борсык-гы ичеенине кийдирип алган эмтир.

— Мыны ийттерге кастырар ошкош, ичеен тереҥ эмес болго- 
дый! — деп, адам Ойынла jöптöjпти.

— Мойло, кас! Кас! — деп, адам айдарда, Мойло ичеенннҥ оозы- 
на jада тÿжеле, jерди тырмап, эки колыла турген каза берди.

Арткан ийттер баштарын эки jандай салып, Мойлоныҥ jер ка- 
зып jатканын кöрÿп, куйруктарын тöжöнип алган отургылайт. Тай- 
гыл ончозыныҥ алдында тнлин чыгарып алган тынаарсып отурат.

Адам ла Ойын туура базала, ийттердиҥ ижин кöрÿп, таҥкылап 
отургылайт. Мен аттарды агашка буулап салала, ийттердиҥ ичеен 
казып jатканын кöрöргö базып келдим. Мойло арый берген ошкош. 
Кодыр ташту кургак кÿбÿр-тобракты эки колыла алдына эжип эке- 
леле, кнйин буттарыла ичееннеҥ чыгара тепкенде, тобрак агаштар- 
дыҥ кадып калган салааларына тозырада тийип, куудаҥ öлöҥниҥ 
ÿстине шалырада ташталып турат.

Ийттер Мойлоны айландыра jаткылап алала, араайынан’ кыҥ- 
зыжып, энчигип болбой, куйруктарын былаҥдадат. Олор Мойлоныҥ 
алдынаҥ не чыгарын кетешкнлейт. Кандый бир болчок тобракты 
эмезе кодыр ташты Мойло буттарыла ичееннеҥ чыгара тепкенде, 
ийттер бастыразы маҥтажып барала, оны jытап кöрöлö, ойто келип, 
бойыныҥ jерине jаткылай берет.

Мойло чындап та арыган болгодый. Ол соокко калтырап тур- 
гандый бастыра бойы селеҥдеп, токтодынып болбой тынаарсып ту­
рат. Оныҥ тери jердеҥ чыгып турган тумандый буруксый берди.

Jе  Мойло арып та, чылап та калган болзо, агаштыҥ тазылда- 
рын курч, öткÿн тиштериле кыjырада кемирип, чирмейе тартынып 
турат. Кöгÿстей казынып кире берген ичееннеҥ тескерлеп чыгып ке- 
леле, бажын öрö кöдÿрди. Эки jандай аjыктанды. «Кÿчим чыкты, 
мени солыгар!» — деп jайнап тургандый болды. Тайгыл тургуза ла 
Мойлоныҥ jанына jада тÿшти. Мойло силкинип ийеле, ичееннеҥ 
чыгара базала, jада берди. Тайгыл ичеенди оноҥ ары каза берди.

— Бу иш узак болгой не? — деп, Ойын токтобой отурды.
Ийттер бой-бойын селижип, ичеенди тÿрген каскылап ла турды.

Иш бир де кезекке ÿзÿлбей турды. Ийттердиҥ jер казар билгирин, 
бой-бойын солыжып ла сакыжып, ишти бир де ÿспей тургандарын 
мен кайкап турадым.

— Ийт иштеерге кижидеҥ артык. Jалкуурарын билбес! — деп, 
Ойын меге айдат.

Чындап та, кажы ла ийт кучи чыкканча нчеенди казала, бойы- 
ныҥ ордын нöкöрине табыштырып береле, туура базып, амырай бе­
рет. Ийттер кижи билбес кандый да ээжиле бойлоры ла билинип, 
■бойлоры ла башкарынып тургандар.

Бастыра ийттер кенетийин токынабаи чыкты. Арка тÿктери ат 
райыжа берди. Jер казып jаткан ийт ыркыранып, кайра тескерлеп 
турды.

— Мойло, тут, тут! — деп, адам кыйгырды.
— Тудыгар! Кабыгар! Jитке-мойнынаҥ капсагар! — деп. ийпч 

рин борсыкка тукурып, Ойын адама jöмöжöт.
Мойло ичеенге кийдире калыйла, борсыкла согужа берди. Оско 

ийттер ичеенди айландыра мантажып турды. Мойло борсыкть; сÿÿри 
тумчугынан- капсай тиштеп алала, оны ичееннен- чыгара сÿÿртел 
jатты. Борсык чиректенип ле турды, бир эмештеҥ ичееннен- кöрÿнип 
ле келерде, Тайгыл оны jиткезинеҥ ала койды. Бу ла тужында Мои 
ло борсыктыҥ тумчугын ычкынды. Ойыннын- бöрÿ бÿдÿмдÿ боро ий 
ди jалтаныш jоктоҥ борсыкка чурап барды. Jе  ол оны jастыра ту 
дала, бойы борсыкка jаагынан- каптырала, ачу-корон каҥылай берди

Бастыра ийттер борсыкты арадап баштады. Мойло борсыктын 
бакпырынаҥ капсай тиштеп алала, кучи jеткенче оны эки jандай 
силкий берди.

Тыныжы буулып, кöстöри аҥданыжып, борсыктын- согужар мер 
гези чыга берди. Учында тыны ÿзÿлип, сööк-таиагы jымжап, чирейе 
тебинип, ело берди.

Тÿн ортозы jедип келди. Ай кырдаҥ ажарга jууктап брааттм. 
Бистиҥ jанатан jолыбысты кöргÿзип тургандый. ийттер алдыбыста 
мантажып брааткылайт.

Jоргой Кыдысь 

ЭСКИ Б У К В А Р Ь  ЛА  JА Ҥ Ы  БИ ЧИ К

Библиотеканыҥ полкаларында турган кöп тоолу бичпктер бои 
лоры ортодо куучындажар ба? «Эйе, куучындажар* — деп, улус 
слерге айдар.

Бир катап тÿнде jаҥы Бичик ле эски Букварьдын- куучындаш 
канын уккан болзоор!

— О jайла, бу сениҥ бÿдÿжиҥди! Улбÿреп-ÿлтÿреп калтырыҥ. 
Ары ла капшай макулатурага сала берзеҥ, торт болор эмес пе? Эм- 
диги öйдö сен дööн кöрöр дö кижи табылбас болбой? Сени кöроргö 
дö кунукчылду. Мен бодозом, сен карыганынаҥ ÿлтÿреген эмезиҥ, 
а ондый ла сÿр-кеберлÿ чыккан-: коркышту ла сагышту, меелÿ деп 
бодонып, улустыҥ кÿÿнине тийеечи болуп... А мен — сÿреен jилбилÿ 
Бичик! Мени jаан да, jаш та улус колго алып, jиЛБиркеп кычыргы- 
лайт. Мени кычырып, олор сÿÿнгилейт, каткырыжат, ыйлажып та

турат. Мени jаан сый эдип, улуска да бергнлейт. Jе  сен, мында те- 
гине ле jер ээлебен, ары ла макулатурага тайылгадыйыҥ — деп, 
jач-ы Бичик кööрöп айтты.

Бу тушта эски Букварь араайын «ха-ха-ха* деп каткырып ийди,
— Сен неге каткырып туруҥ? — деп, jаҥы Бичик ачуурканып 

сурады.
Эски Букварь база катап сан- башка каткырып ийеле, айтты:
— Теп ле тегин сагыжыма кирди: сени бнчиген кижи кичинек 

тужыида кычырарга мени канайда ÿренгенин...
Кенетийин ончо ло полкалардаҥ кöп ундер шылырашты: «Чын, 

чын айдат карган Букварь».
Jаҥы  Бичик мындый коп ÿндердн качан да укпаган, ненин- учун 

дезе, ол бу библиотека га келгени у да Саган болгон. «Бу ончолоры 
карган немелер болбайсын* — деп, ол тыҥзынып сананала, кара- 
нуйда тымып калды.

КÖ К К А И Ы Р Ч А К Т Ы Ҥ ИЧИНДЕ КУ У Ч Ы Н Д А Р

Эҥир кирип, деремнеде тал-табыш ыҥ-шыҥ болуп калды. Jаҥые 
ла почтаныҥ толыгында турган кöк кайырчактыҥ ичинде шылыраш- 
кан куучын-кубыр кидим ле öдÿп турган ой болгон.

Кандый да jардак ÿн шаҥжайт:
. — Эх-ма, мени кайда бараткан деп тураар? Улалу дööн, улузы 

коп jер дööн! Акам-эш доöн, айылдаган айас амырап аларга, сары 
сырадаҥ санаам jеткенче ичип аларга...

— Э-э, балам, мениҥ jол-jорыгым ыраак ыраак. Машинала да, 
поездле де, айса болзо, самолетло до учарга келижер. Москва jаар 
барып jадым, Москва jаар! Аида Тимирязевтиҥ адыла адалган нн- 
ститутта кызым ÿренип jат. Божотсо — агроном болор. Кызыма jе- 
тире барып jадым, кööркий — деп, öкпööргöн тыркырууш карган ун 
jартайт.

— А  мен Гориыйга. Кöндÿре ле «Алтайдыjг чолмоны* газет- 
тин* редакциязына jетире. Бу бир автолявканыҥ шоферы керегинде 
комыдаарга барып jадым. Кок теҥери оны тепсин! Турлуума jÿрбе- 
генинеҥ бери ÿч айга jууктай берди. Аш-курсакка, таҥкы-саҥкыга 
болуп, улай ла öзöк тööн ишту кижи канчазын тужетен? Кой откурер 
ой не — бош jок бир де.

Jаандар да jаныска баспас, ижистиҥ jакшы-jаманын да билги- 
лебео не. Бат, макалу «чолмон» ажыра чочыдып ийзем, чорты ме- 
неҥ алар ба олор? Автолавказы-саптолавказыла катай турлуума 
тургуза ла jеткилеп келгилебей кайда барзын! — деп, jоон кÿҥÿрек 
ÿн кекенип маказырайт.

Jоон ÿнниҥ кийнинеҥ jиит уулдыҥ сÿрекей сÿÿнчилÿ ÿни шы- 
ҥырайт:

— Мен ыраак эмес — бу ла Jоло jуртка jетире браадым. Кара 
кöстÿ сÿÿген кызыма карудаҥ кару, баалудаҥ баалу сöстöр айдар 
га... Эх, эмди ле jеде берген болзом!

— А мен «Алтайдыҥ чолмоны» газетке табышкактар табыш 
тырып браадым. Уксаар да бу табышкакты, jе уксаар да... — деген 
чичке ун сураган, албаданган айасту угулат.

— А  мен дезе, мен...
— Jок, jок, мен кайда баратканымды...
— А бот мен черуде акама...
— Бу мен городто уренип турган ÿÿреме...
Кöк кайырчактыҥ нчинде тал-табыш там тыҥып, кажызы ла 

«мен», «мен* деп, кайдаар, не керектÿ баратканын айдарга албада- 
нып, сöс блаашкылап, чуркуражып, шылыража берднлер.

Учында ла jоон кÿҥÿрек ÿн: «Jе болор, наjылар! Амыраар öн 
jетти. Эртен таҥла jол-jорыкка атанар керек. Амырап алыгар» — 
деп, jакарган айасту айтты.

Кöк кайырчактыҥ ичинде ÿндер база бир канча öйгö шылыра- 
жып турала, ыҥ-шын- тымып калдылар.

Эртен олордыҥ кажызы ла бойлорыныҥ jол-jорыгына атангы- 
лай берер.



К Ö Ч Ÿ Р И Ш Т Е Р
М ус т а й  Кар и м

УЗАК-УЗАК БА Л А  ТУШ

(Повесть)
(Улалганы. Башталганы «Уралдыҥ jаҥары», «Jылдыс» деп jуунтыларда.)

JА А Н  ЭНЕ JОЛГО ТЕРГЕН ЕТ

Сезиҥкей улус коногын озолондыра билетен болбайдар. Калган- 
f  чы jылдарда Jаан Энем оору-jоболдоҥ чыкпай jÿрген, öзöк-бууры 

öртöлип, чучурап, амырынаҥ аскан. Jылдайын эм öлснг кайнадып 
ичкен. Ол öлöҥди кижи ичер эмес, коронныҥ бойы. Jаан Энем ичип, 

" jÿзнн де чырчыйтпайтан. Ооруга да, неге де ол комыдабаган. А  кем- 
ге комыдаарыҥ? Айылда — ол ончозынаҥ jаан. Оныҥ учун санаар- 
каш та, кыйын-шыра да, керек дезе кичннек тымырууш та ондо бо­
лор учуры да jок. Оору ого оору да, сыс сыс та эмес. Jаҥыс öскö 
улус оорып jат. Эм öлöҥ до ого ачу эмес, jаҥыс öскöлöрине... Мыны 
мен соондо оҥдоорым, онызы jарт.

Эҥиргерн jымжак кöбÿ кар jааган. Баштапкы кар. Узун кара 
кÿс кöстиҥ кöскö ап-апагаш кыш боло берген. Jылдыҥ öйин солыыр- 
га коп то керек jок турбай. Jердиҥ ÿстиле кардьпг булуды jÿзÿп- 
jылбырап öткöн — ол ло. Jе  кезик арада бу ак карлу телекей чÿр- 
чеде ортозына такып кап-кара öҥлö бÿркелет. Андый немени мен 
jÿрÿмимде база кöргöм. Баштапкы карычактар кейде кайкалай ла 
берерде, Jаан Энем тöжöккö jадып койды. Оныҥ бастыра jÿрÿми 
балдарла кожо олордьпг кыбында öткöн, jе ол тöжöкти кöзнöктöри 
ором jаар айылчылардыҥ кыбына салзын деп, Кичÿ Энеме айтты. 
Тöжöккö jадардаҥ озо, чечектерлÿ jаҥы jикпезин, мöҥÿн тöштÿктÿ 
jажыл камсал кийип, ак арчуул тартынды. Mere ле Салихке ÿлем- 
тик кайырчагын кийдирзин деп jакыды.

Бу кандый андый «ÿлемтик кайырчак?» Энчи-кереес кайырчак 
ол. Бистнҥ карган-тижеҥдерис ада-öбöкöзиниҥ jернне кÿн эртедеҥ 
белетенип, ÿлемтикке — öлÿмниҥ тÿÿнчегине — неме jууп jат. Ан- 
да — самын, jараш jытту суулу оогош шиличектер, «ол алтайда» 
кийет€н jикпе, саван, саван кöктöйтöн ийнелер, учуктар ла сööк 
jуурына керектÿ оноҥ до öскö не-неме.

Jе  бу — андый кайырчакта чеберлейтен jööжöниҥ jÿк jарымы.

Эҥ jаан эрjине — ол сый. Оны öлгöн кижи тирÿ улуска арттырып 
jат. Бойыныҥ колыла ÿлеп болбозы jарт. Сыйды оноҥ кандый биj> 
кижи оныҥ адынаҥ ÿлеер. Кайкамчылу jаҥ дезеер: кнжн «ол алтай 
дööн» барып jат, а бойы, тойго келгендий, сый сыйлап jат. Jаан 
Энеме апарып берген кайырчакта шак андый jööжö болгон. Каныр- 
чак уур эмтир. Арбынду jööптир.

— Ыраак jолго тергендим мен, Вазифа. Мында эки-ÿч кÿн jа- 
н-ыскан jадатам, амырап алар керек... — Jаан Энем тöжöккö jадып 
айтты.

Jÿрегим сайылыжа бердн. Ончобыс оп-соп тÿштис. Бу не дийт? 
Jаан Эне эдреп турган болор бо? Jок, кöстöри jарык, керсÿ, jаныс 
кандый да шыралу.

— О кудай, адагар да ÿйде jок! Айса, Салихти нйетен бе? — 
Кичÿ Энем сандырады.

— Ого jетире jедип келер. Эдетсн керекти бойыныҥ öйннде баш- 
карып койорыс.

Jок, акырзаар да, бу не атазы? Jаан Энем коркышту сöстöр 
айтты ине! А ÿнин уксаҥ, эҥирде чай ичип, солун-собырды куучын- 
дап отургандый. Кöксимнеҥ баштапкы сыгыт табыш jок, сызылып 
чыкты, jе jÿрегим эм тура тÿбектн сескелек, ого бÿтпейт. Кöктиҥ 
бнр jанынаҥ шуулап, кÿкÿрттÿ кара jалкын jууктап келеткенин 
аjарбай тургандый, шак мынайда айас кöктö кÿн чалып jат. Jе  уда- 
бастаҥ ол до кара булутка чöҥÿп калар. Тÿбек jууктап келген, jе 
санаа-кÿÿнимди карачкылагалак.

Адам калада. Муртаза агам Уралда, колхозно агаш кезип jат. 
Эр улустан- ÿйде Салих агам ла мен.

— Уулдарым, берн келеер — деп, бисти Jаан Эне бойына кы- 
чырды — слерге айбым бар.

Бис, байла, баштарысты салактадып алган болбайдарыс.
— Бажаарды тÿҥзÿйтпегер. Чыдажаар. Бу кÿндерде слерге 

jакылта кöп болор.
— Бисти не деп, Jаан Эне, jаҥыс ла айдаар... Бис тугканча 

ла... Jаҥыс ла jакыгар, Jаан Энем... — Салих агам маҥзаарды.
— Ак-jарыкка алкаган, кöйин кескен балдарымды кöрöр кÿÿ- 

ннм бар. Эртен ончозын jуугар. Одус кÿндÿдеҥ ала одус jаштуга 
jетирези кöдÿре келзин. — Оноҥ ÿни jакарганду угулды: — Кажызы 
ла! Айылдар керибегер, jаҥыс ла табыш эдигер.

Мындый табыш аулга ол ло тарыйын jайылды. Кем кижн бойы 
бнлген, санаа-укаа кнргелектеринде ада-энезн бар. Кайкамчылу, кн- 
жи бачым оҥдобос. Jе  Jаан Эне тегиндÿ алдырбас. Айдарда, керек 
туру. Jаан Энем таҥды jаҥыскан адырган. Эртен тура тöжöктöҥ 
турбай jадып, бир анак чай ичти. База неге де тийбеди. Мен уй-мал- 
ды öлöҥдöп, кажаанды арчып койгом. Шыҥырап турар айас таҥ

-болгон. Jе  оныҥ айазы ла арузы, кип-килеҥ кöк твҥери бистиҥ тура- 
да караҥуйды ла тымыкты там койылткан. Телекейде jÿрÿм таҥы- 
наҥ öткöн, бистийи — база алдынан'.

Айак-казаиды jуунаткалакта, улус келип баштады. Ончозынаҥ 
озо эмчек балазын кучактанганча, чойдый кара тöрт балазын ээчит- 
кенче Кара Jумагулдьиг ÿйи jетти. Игистернн — Хабибулланы ла 
Хисматулланы мен билетем. Олор школго jj;ргÿлеп jат. База игисте- 
рин — арткан эки уулчакты ла jаш баланы мен билбезим. Олор ме- 
ниэи jокко чыккан. Jумагулдыҥ билезиниҥ кийнинеҥ Уч Пöтÿктиҥ 
оромында jаткан Кадыргул öгööнниҥ уулы, коҥжок тумчукту Иш- 
мурзаныҥ чокыжы эжиктеҥ кöрÿнди. Асхат ла Хамитьян толыкка 
jапшындылар. «Караҥуй турада эригип ыйлаачы» Фарида кирип, 
печкеге jöлöидп. (Ол чек бойлу кыс болуп калган, jаражайдыҥ бойы. 
Jаҥы с эм тура кемди де jаратпаган. Jараткан болзо, угула бербей.)

Ийиндерин ле еыйындарьгн кучактанган ла jединген jаан уул- 
дар ла кыстар келдилер. Эмеен-öбööндöр дö бар. Кезиктерн балдарлу. 
Кыскарта айтса, эҥмектеп те, базып та, jÿгÿрип те тургандар, бой- 
доҥдор до, бойлулар да — келгилеп ле jат, келгилеп ле jат.

Озо тураныҥ ичи толды. Jаандары кичÿлерине jер jайладып, 
сенекке тыгылдылар. Jе  айда да тапчы болды, олор тышкары чыкты- 
лар. Jаҥыс туугандардаҥ кижи jок. Нениҥ учун дезе Jаан Энем 
тöрööндöрдиҥ кöйин кеспеген. Олор öскö карган эмеендердн алдыра- 
тан. Тураныҥ ичи-тышты jык толо улус. Керек дезе казыр, jаман 
кылыкту Тажетдиннеҥ öрö келдн. Ол бастыра аулды ла оны jакалай 
jерлерди колго туткан. Мени де ол бир ач jыл тыҥ коркыткан. Ол 
тушта мен теерменнин' ары jанында бойым эткен колмылтыктаҥ 
адып тургам. Jе  оны адыш деер бе: колмылтыктыҥ оозына бнр 
чымчым тары урала, келтейинде ÿднне сереҥке чагып от тударыҥ. 
Кенетийин кайдаҥ да Тажетдин чыга коноло, колмылтыгымды блаап 
алган. «Анайып па! — ол меге аркыраган. — Кижи öлтÿрерге бе! 
Сен билерин- бе, мен бу мылтык керегинде селсебетке jетирзем, не 
болор? Айдуулда чириделе, оноҥ «кöҥк* эттнргилеп койор! Бажыҥ 
базылганы бу, уул!* Колы-будым мылкыла берген. Божогоным бу! 
Тажетдинде кижн кÿÿн jок. Килебес, jайнуулыҥ укпас. Ары öлгöн 
дö, бери тынду да эмес турум. Ол бнр эмеш jымжай берген ошкош: 
«Канайдар база, кара ла jаҥыс Jаан Энеге болуп сени аргадап jадым. 
Караҥуй кирзе ле, бир сабат картап экелериц. Картапты бистиҥ че- 
деннин' ичинде эрмен агаштыҥ тöзине урарыҥ. Сабат толо болзын. 
Мынайда, идиргенниҥ ары jаныла öдöриҥ. Ол керегинде кемге де 
айтпазын-!» Колмылтыгымды карманыма сугуп, jÿре берген. Кайа 
да кöрбöгöн. А  мен коркып ла эреетип, анайда ла тура калгам. Са- 
наазы кубулбайтан ла болзо кайдат! Караҥуйлай ла берерде, по- 
гребтеҥ бир сабат картошконы уурдайла, эрмен агаштыҥ тöзине

уруп койгом. Тажетдин бойыныҥ сöзине турган деп айдар керек. 
Мениҥ уурымды кем де билбеген. Керектеҥ карын айрылганым jак- 
шы. Jаан Энем эмес болзо, бажым бадар эди... Шак ол Тажетдин ба­
за келди. Jобош, черчен, торт мулланыҥ кÿйÿзи...

Мен Jаан Энеме бардым.
— Ончозы jуулыжып калт, Jаан Энем.
— Киргилезин.
Удабай айылчылардыҥ кыбына улус толо берди.
Ончозы бут бажында. Jÿ к  ле эмчек балдарлу энелер, карган 

эмеендер ле оогош балдар jер jеткенче отурып алдылар. Мында кан­
дый чырай-бÿдÿштÿ кижи jок! Кара чачтузы ла кÿргÿл чачтузы, 
сууныҥ тÿбиндий кара кöстöрлÿзи ле айас теҥеридий кöк кöстöрлÿ- 
зи де, коҥжок тумчукту ла тыртык тумчуктузы да, кеберкеги ле 
öҥ-сÿр jогы да бар. Олорды ончозынаҥ озо ак-jарыкка алкаган ки­
жи — Jаан Эне. Бистиҥ улустаҥ мында jаҥыс мен. Оныҥ кÿÿни ан­
дый болгон.

Куучын, кÿÿлеш, шымырт мында ла токтой берди. Керек дезе 
оогош то балдар тымыган. Балдар табыштанбай барганынаҥ улам 
тура берген тымык jаан удабай чочыдулу, керек дезе кезедÿлÿ ты- 
мык боло беретен змей. Эмди де турада кандый да коркымчылу шын\

Jаан Эне öҥдöйип, отурып алды. Бажын араай бурып, кажы ла 
КИЖ1ШИ1Г jÿзине аjыктады. Кезигине узак, лаптап, кезигине jыл- 
марта кöрди. Кезигинин- ады-jолын да адап турды: «Чыдап кал- 
тырыҥ, Забирам, сени кöрбööним удаган... Кöзиҥниҥ кöги jоголып 
калтыр не, Султангали... Шаймуратты ыйлаак дешкен, эмди, байла, 
ыйлабай jат... Кажы, келдим, эҥ кичинегине ойто катап кöрÿп алай- 
ын...* Кара Jумагулдыҥ ÿйи уйку аразында эриндерин шопылдадып 
турган чой балазыныҥ jÿзин Jаан Эне jаар этти. Эм тура адь;-jолы 
jок бу балага ол ончозынаҥ удаан кöрди. (Ол аулда эҥ jаҥы кижи, 
Jаан Эне ак-jарык кöргÿскен калганчы бала болгон.) Оныҥ кöстöрн 
Тажетдинге илинди. «Келгеншг jакшы» — деп, бу кöрÿш jаратты.

Jаандары кайкап, кичÿлери кемзинип, оноҥ ары не болорын он- 
чолоры тезиникпей сакый бердилер. Jаан Эне олордыҥ кажызын ла 
кöрöргö, куучындажарга болуп алдырбаган эмей. Байла, не де бо­
лор. Таҥ бозомдо тегиндÿ кычырбаганы jарт...

Jаан Эне белин тÿзетти.
— Балдарым, — деп, ол айтты, — бу ак-jарыкка мен слерди 

бирдеҥ алкагам. А jакшылажып аларга — ончогорды jаҥыс уун ал- 
дырдым. Келгенеерге быйан болзын. Эмди мениҥ алкыжымды кем 
кижи оҥдобозо, чыдаза оҥдоор. Мен мынайда шÿÿндим: эм тура 
эзен, эм тура санаам ордында тужында, бой-бойыска кöрÿжип, jак- 
шылажып алактар... Санаамда токынал jок... Ажындыра билип бол- 
бозыҥ.

Кем де мыжылдады. Ол Фарида болгон. Ончозы ол jаар корди-
лер.

Jаан Эне кату ÿнденди:
— Ыйлайтан болзогор, балдарым, оныҥ ордына эмди ле тарка- 

гар. Мен слерди ыйлаарга алдырбагам. Эм устине арай эрте. Ой кел- 
зе, мекелебезнм. Болуп та албазым. А эмди jайымжып, токыналу 
куучьшдажалы.

Ол анайда айдала, кöгÿстеҥ кöскö келип турган jаштын' ончо 
коолдорын jаҥыс уун бöктöп ийди.

— Ол jÿреги сезиҥкир кижи, энебис, — Асхат Фариданыҥ адаа- 
нын алды.

Jаан Эне нени де айтпады, jаҥыс бажын кекиди. Ол узак унчук- 
пай, оноҥ алдындаадый jымжак, jылу ÿниле куучындап баштады:

— Менеҥ, балдарым, jöп, шÿÿлте сакыбагар. Мен слерди ого 
болуп алдырбадым. Кабайда jатканга, эмчек эмгенге, jер сÿргенге, 
аш сокконго, кажыгарга ла бойымныҥ алкыжымды jаҥыдаҥ база 
такып айдып jадым: челчешпей, бойоорго буурзак болыгар, кижи 
адаарды чек тудыгар.

— Быйан болзын, энебис, унутпазыс — деп, Асхат айтты. Ол 
сöстиҥ баазын билетен.

Jаан Энениҥ куучынын кезиктери оҥдобогоны jарт. Оны Jаан 
Эне бойы да сести.

Оогош балдар узак чыдашпай, булаҥдап, табыштанып башта- 
дылар. Кенетийин Jаан Эне jуурканныҥ алдынаҥ jылбырап тÿжÿп, 
кайырчагыныҥ jанына тизеленип отурды. Оҥ колыла кайырчактыҥ 
какпагын араай сыймады.

— Jÿрÿмимде мен кöп сын алгам — деп, ол айтты. — Слер чык- 
кан кÿн меге баалу сыйлар экелетендер. Баазы jеҥилнн баалу деп 
алатам. Такаа экелзе — каска, темир акча болзо — алтынта, кеден 
бöсти — торкого бодолду алатам — дейле, албанбыла каткырын- 
ды. — Бат анайып мен байыгам. Бат мынчыйан jööжö jööгöм — ол 
ойто ло кайырчакты сыймады. — Ак-jарыктаҥ нени алгаҥ — ак-jа- 
рыкка ойто барар учурлу. Эмдиге jетире jаҥыс мени сыйлагандар. 
Кöбигер меге jетире бербейтен, кöбигерге мен де jетире бербезим. — 
Кайырчактыҥ какпагын ачты. Jе  мойнын чöйип, кем де тап этпе- 
ди. — Топчы да сыйлазам, тööгö бодогор. Jе, келгилегер. Оогошто- 
рын озо божодыгар...

Мыны кем де сакыбаган. Jаан Энениҥ чырайы jарып, колдоры 
jеҥилип, бойы jиидиркей бергендий билдирди. Эмди ол бойыныҥ 
jÿрÿминде эҥ бийик, эҥ агару, эҥ jараш керекти бÿдÿрер. Jе  кем 
де турган jеринеҥ кыймыктагалак. Кайкагылайт, сакыгылайт. Jаан 
Эне Кара Jумагулдыҥ ÿйине айтты:

— Айдарда, келдим, сенеҥ баштайлы — анайда айдала, jаш

балага jараш соргуш сыйлады. Хабибуллага ла Хисматуллага дезе 
бир карандаштаҥ jедишти. Сыйлаш башталды!.. Jалтакбай барган 
балдар кайырчакты чуҥдап ийдилер. Jе  кем де колын сунбайт\ са- 
кыйт, jакшы тудунат. Jаан Энениҥ карам билбес колдоры кайьф- 
чактаҥ там jараш немелер кодорот. Бирÿзине той балкаш наадай 
jедншти, экинчизине — сыгырткыш, ÿчинчизине — jылгайак, тöр- 
тинчизине — телеҥир ойынчык солдат, бежинчизине — оймок, ал- 
тынчызына — эрезйн мечик, jетинчизине — мызылдууш ташту 
тебнски... Jаандарына оноҥ баалу сыйлар келишти: jараш jытту 
самый, чычалкайча шилде духи, тыйрык тарактар, пудра, jес jÿстÿк- 
тер, темир комыс, чач öрöтöн кубакай-кы.зыл ла чаҥкыр ленталар, 
кулер кыскаш ла öскö до немелер. Кем де ийдишпейт. Кажызы ла 
бойыныҥ сыйын алып, jерине барат. Jе  тÿҥей ле, jилбилÿ де болзо, 
бу шакпыртту керек тапту удай берди. Jаан Эне чылады. Jе  базып 
келген кажы ла кижиниҥ белине таптайт, бажын сыймайт. Jаанду- 
jаштуны — ÿзезин. Jаҥыс нениҥ де учун Тажетдиндн эркеледерге 
ундып салды. Сыйын берип, ого килегендÿ саҥ башка кöрÿп салала, 
ары баштанды.

— Ончогорго jетти бе? — учында сурады.
Кем де унчукпады.
— Кемге jетпеди?
Ойто ло унчугышпады.
— Андый болзо, бу калганчы кÿнге арткай — дейле, Jаан Эне 

кайырчактыҥ какпагын jапты.
Бу ла тушта эжиктиҥ jаагында турган кара чачту, алты-jети 

jашту кичинек кызычак кенетийин мыжылактап ыйлай берди. Ала- 
кандарын jайып калактайт: '

— Mere нени де бербедеер... Бÿтпей турган болзогор, кöригер... 
Оноҥ «кин-эне» мени эркелетпеген...

Jа ж ы  оноҥ эмеш jаан уулчак ого той балкаш койонокты туттур- 
ды. Онызы албады, jе ыйлабай барды. Jаан Эне кайырчакты ойто 
ачып, кызычакты бойына кычырып, белине таптап, бажын сыйма- 
ды. Оноҥ кайырчакка колын тереҥжиде сугуп, кызыл чололу кызыл 
арчуул чыгарды, jайып силкийле, эки кат тудуп, бойыныҥ колыла 
кызьjчактыҥ бажына тартты. «Ват, сеге база jедишти* — деп, оны 
ойто катап эркелетти. Эмди кайырчакты чек jаап салды.

Балдар сыйларын алала, чуркуражып сÿÿнбедилер, «кажы, кöр- 
гÿссеҥ... кажы, тудуп кöрöйин* деп тытпакташпады. Мындый саҥ 
башка керек бистиҥ аулда, jакалай jаткан ончо jерлерде, байла, 
качан да болбогон. Кижи öлгöн кийнинде артатан сыйды бойыныҥ 
колыла ÿлеери... Чындап та кайкамчылу! Сÿÿнетен бе эмезе карыга- 
тан ба? Бу кандый jаан учурлу керек болгонын бис оноҥ — кемге 
оҥдоорго келишкен — кöп jылдардыҥ бажында оҥдоорыс.

Jаан Эне табыланып тöжöгине ойто jатты. Кыптыҥ ичин, бис- 
терди, балдарын — jаанду-jаштуны — ончобысты аjыктап кöрди.

— Туштажып кöрÿшкенис jакшы. Варзам, кажыгарга ла бой- 
ымныҥ алкыжым арттырарым. Кажыгарга ла... Jаандараар, байла, 
менин’ сööгиме келгилеер, орого ууш тобрак чачар. Ол учун кÿн эр- 
тедеҥ быйаным айдып jадым. Jе  слердиҥ бирÿгер келбес учурлу.

Jаандар бой-бойлорына чочыганду кöрÿштилер. Кажызы ла са- 
наазында кемди де бедрей берген. Jе  Jаан Эне узак сакытпады.

— Тажетднн — деп, ол бажын эҥилтип айтты, — карган энеҥле 
чуугужып тургаҥ деп уккам. Чын ба?

Тажетдин каруу бербеди.
— Керек дезе энеҥди соккон деп уккам. Чын ба?
— Чын... Изÿ тарыйын билбей калтырым...
Jаан Эне бажын кöдÿрди:
— Уктаар ба? Ончогор уктаар ба? Тажетдин бойыныҥ энезин 

соккон. Эмди ол бу ла колыла мениҥ сööгиме тобрак чачатан ба? 
Jок, jöбим бербезим — ол колын тизезинеҥ алып, араай jаҥып ий- 
ди. — Эмди jангылагар...

Ончозы тургулап, бой-бойына jол берип, мен-дебестеҥ чыгып 
баштадылар. Тышкартынаҥ ÿшкÿриш, араай сыкташ угулды. Уйде 
де чыдашкандары jакшы. Ончозынаҥ озо Тажетдин барар деп са- 
нангам. Jок, барбады. Адакы учында артты. Ончозы jÿре берерде, 
тудунып алган одеколонду кичинек шиличекти кайырчактыҥ ÿстине 
тургузып, чыга берди.

Jаан Эне кбзин jумды. Тууjырай берди ошкош. Мен jанында 
артып калдым — айса, керек болорым.

Jабыс турган кышкы кÿнниҥ сары чокторы jуурканяыҥ ÿстин- 
де jаткан колдорына тийди. Колдор jалтырап, чоктолып тургандый. 
Jуурканда эки кол эмес, кÿнниҥ эки сьшыгы jаткандый. Оныҥ да 
учун, байла, мен ого бажымды саларымда, меге jылу jайылатан. 
Олор меге тийгенде, — ончо тубек-кыйын, оору-сыс тургуза ла сене 
берет. А  кандый колдор оны кыйын-шырадаҥ айрыыр? Мен ол кере- 
гинде ойто ло ойто сананадым. Нениҥ учун дезе сананар, шÿÿр бо­
луп калгам.

Мен анайда канча кире отырганым санаама кирбейт. Jе  бу öйгö 
мен Jаан Энемле кожо качан да баскан ончо jолдорды, jалаҥдарды 
öттим ошкош. Баскам, jе ончозын öдÿп болбогом. Качан да оныла 
кожо ичкен карасуга кöнчсöрилип, ичкем. Ичкем, jе суум кандырып 
болбогом. Он алты jашка jеткенчем оныла кожо jÿргем. Jÿрÿп jа- 
дым, а бала jыдым чыккалак. Jаан Энем качан ок калганчы ко- 
чÿшке, бойыныҥ калганчы одузына тергенип алган. Билерим, ол jÿ- 
ре берзе, мен ыйлаарым. Ыйлаарым, jе öкпöмди öчÿре ыйлап алба- 
зым... Бакурулыма кату болчок неме токтоп калды...

Jаан Энем кöзин ачты:
— Сен мында ба, балам. Jакшы...
— Слерге не-не керек болор бо деп...
— Не де керек jок. Артканыҥ jакшы... Сен мында, мен jаҥыс- 

кан эмезим.
— Балдар слердиҥ сыйаарга сÿÿнген — деп, мен тöгÿндедим.
Анайда айтпа, балам, мени токынатпа. Сÿÿнгилебезин. Аидыи

сыйга сÿÿнбейтен. Мен олорды сÿÿнзин деп эмес, кереестеп сыйла- 
гам. Барар алдында олорды колкуру канай арттырар. Ончоло- 
рын кöрöр кÿÿним келген. Кудайга баш, санаама jединдим. Jаҥыс 
Тажетдинге кезем сöс айттым ошкош. Кем jок, ого до, öскöлöрине 
де ÿредÿ болгой. Андый ÿредÿ jокко кандый jÿрÿм. Килинчектеҥ 
jаан килинчек бар. Ундыба: энеҥнеҥ агару не де jок.

— Билерим, Jаан Энем, jакшы билерим — экилегер керегинда 
билерим...*

Ол ойто ло кöзин jумды:
Неге де комыдабай jадым. Комыдайтан неме бар да болзо» 

j м  орой. Jаҥыс сени эрте таштеп jатканым ачу. Куркуныҥ гьпгыга- 
дак, сындырj ь»лап койбозын. Бала jыдьпг чыккалак. Тÿҥе^ ле качан 
да чыкпас... Сениҥ ырызьнг да, тÿбегиҥ де мында. Кудай сеге бо- 
лушкай... Бÿгÿн мен бойым да — кöктиҥ ле jердиҥ орто-чындадын 
ошкожым, jе чек камалга jок. Уйкум келет.

Ол онто ло уйуктай берди. Мен тышкары чыгып, аулдыҥ ичиле 
бастым. Jаан Эне керегинде jÿзÿн-базын куучындар таркап калтыр. 
«Öлÿми керегинде „ол алтайдыҥ” элчилерн jетирди эмеш пе?» — 
деп, кезиги белгелейт. «Кин эне аймап калган болды* — деп, кезнк- 
терн ачурканат... Арткандары оныҥ кандый да jажытту учурын бед- 
регилейт. Jе  кижи эм тура эзен тужында тирÿ улусла, кижн чилеп, 
jакшылржып аларга кÿÿнзегенин кемизи де оҥдобой jат.

Эҥирде ол озо Салиса сыйнымды ла Ильяс болчомды бойына 
алдырды. Оноҥ Салих ондо узак болды. Салих агамныҥ jÿреги 
jымжак. Неме ле болзо, ыйлай согор. Эмди де ол кöстöри jашкайак- 
тып чыкты. «Не, коомойтып туру ба?* — Кичÿ Энем чочыды. «Jок, 
ол менеҥ качан бирде болгобой ачындырган болзом, jаманым ташта 
деп сураган...» Керек дезе бистиҥ кату jÿректÿ Бика келдис оноҥ 
мыжлактап чыкты.

Ончозыныҥ учында Кнчÿ Энем кирди. Ол анда сÿрекей узак 
болгон. Оок балдар оны сакып болбой, чучурап, уйуктап калдылар. 
Салих агам толыкта тöжöктиҥ ÿстинде jуурылган отуры. Кезикте 
улу тынып салат. Мениҥ коркыжым келет. Чыдажып болбой, эжик- 
ти араай ачып, кирдим. Jарыткыш öчöмик кÿйет, Кичÿ Энем куру 
полдо Jаан Энемниҥ алдында тизеленген отурды. Jаан Энем колын

оныҥ бажына салып алган, нени де шымыранып куучындажат. Кичÿ 
Энемниҥ ÿни угулат:

— Сананзам, мен канча jылга тöлÿге алган сÿÿнчилерле jÿрÿп 
jадым ошкош. Кезикте керек дезе атпас эдедим: балдарым да меге 
тöлÿге берилгендий. Чындап та, ол андый. Мен олорды jÿк чыгаргам, 
сен дезе олорды канадын* алдына сугуп, кичеегеҥ, чыдаткан'. Мен 
ого сÿÿнгем де, кунуккам да. Балдарым ажыра мени де бойыҥа jуу- 
дып турганыҥа сÿÿнгем. А  нениҥ учун кунукканым айдып та бол- 
бозым. Jок, jок... Булгалып турум. Öскö неме айдарга санангам. 
A -а... Мен jÿрек jок ÿй кижи эмезим ине, сен мен учун кыйналга- 
ныҥды, шыралаганыҥды мен туку качан билип салгам. Айдадым не: 
ончозын тöлÿге — сÿÿнчилерди де, ижемjилерди де. Кезикте чыткы- 
дымда да чытылдап турар: тöлÿге, тöлÿге, тöлÿге. Оорыырыҥда, 
оноҥ ачу боло берген. — Ол араайынаҥ ыйлай берди. — Минлея- 
мал-апай! Ол эмезе килинчегим божот, ол эмезе бойыҥ, бойыҥныҥ 
ÿниҥле мени каргап сал! Тöлÿÿмди сеге ойто берип болбозым, ар- 
гам jок...

— Сенде килинчек те, тöлÿ де jок. Сеге мен нени де тöлÿге 
бербегем. Кажы  ла кижиде бойыныҥ ырызы да, тÿбеги де бар. Са- 
наан'а кирет пе, мен сенн бойым сöстöгöн инем — санаа-укаам ор- 
дында болгон.

— Онызы чын. Бойыҥныҥ кÿÿниҥле сöстöгöн. Jаҥыс кÿÿн ле 
jÿрек эки башка неме ине. Мен база кöп сананбагам, ары-бери аjык- 
танбагам, сениҥ алкыжыҥ угуп, сöскö киргем. Кöрöр болзо..- Бил- 
безим, jÿрегим тыҥ сÿÿнген бе айса уйадым тыҥ кыйнаган ба. Ол 
эмезе буруум ташта, ол змезе карга. Анайда арттырба. Jарабас...

— Сенде килинчек jок — деп, Jаан Энем jымжак ÿнденди. — 
Мениҥ азыйгы кыйын-шырамда сениҥ бурууҥ jок, салым бурулу — 
мениҥ салымым. А эмди менде бир де кыйын-шыра jок...

— Минлеямал-апай, кудайдыҥ учун сурап турум — деп, Кичÿ 
Энем jайнады, — мени эреҥис санаалардаҥ айры, jайымда...

— Канайдар, jайымдап jадым. Сенде кандый килинчек артса, 
бойыма алынарым... Мен сени бойым сöстöгöм... Jе  бар, балдар са- 
нааркаар...

Jе  Кичÿ Энем меҥдебейт. Мен араайынаҥ чыга бердим.
Тÿн ортозында адам келди. Эртезинде Сайранда jаткан эjем 

öбööниле келгендер. Олорго Салихти ийгенис. Jу у к  аулдардыҥ би- 
рÿзинеҥ база öскö туугандарыс jеде кондjÿ. Jаан Энем кажызын ла 
Оойына алдырып, кажызыла ла куучындажып, jакшылажып алды. 
Ол кÿн эҥиргери Jаан Энем коомойтый берген. Тÿнде кем jок оҥ- 
долгон. А  таҥ алдында ол jÿре берген. Ол божоп jадарда, эныҥ jа- 
нында jаҥыс адам болгон. Байла^ Jаан Энемниҥ кÿÿни туру.

Бу öлÿм мени де jарымдай öлтÿрген. Jерге тоолонып, öксöп-

öксöп ыйлаар керек, jе кöзим jашталбайт. Jÿрегим таш болуп кал­
ган. Jааи Эне ÿч кÿнге бистиҥ кöзисче бойыныҥ öлÿмиле ойногон, 
бистиҥ кÿÿн-санаабысты, байла, тын-ыдарга сананган. Оныҥ öлÿми 
сакыбаган jанынаҥ болбозын, биске коркышту согулта этпезин деп. 
Jе  jастырган, билбеген. Ол ак-jарыктаҥ мынайда jеҥил ыраарына 
бис бÿтпегенис. Эмди де бÿтпейдис. Ол чечектерлÿ jаҥы jикпезин, 
оок акчалар шиделген jаҥы камсалын кийеле, ак арчуулын тарты- 
нала, амыраарга jада бергендий. Керек дезе арыбаган да, jаҥыс 
тын jок.

Эртенгизинде тÿжине кöбÿ кар jааган. Асхат ла Хамитьян ат- 
тыҥ чеденинеҥ аттар тудуп, бистиҥ айылга jортуп келгендер. Эмдй 
олор бастыра аулга эҥ коркышту, эҥ ачуурканышту кый эткилеер. 
Эки башка jортуп, бир эмеш туруп, бистиҥ тура jаар кöрÿп салала, 
ары Ролдылар.

Удабай олордыҥ кыйгы-кышкызы чöйиле берди:
— Сööк jуур мÿргÿÿлге!
— Сööк jуур мÿргÿÿлге! ,
Тал-тÿштиҥ кийнинде бис Jаан Энениҥ сööгин тудуп салдыс. 

Оныҥ ÿстинде кара jымжак jабынчы артып калды. А  кар дезе jaan 
ла jат, jаап ла jат. Кара тöстöк бу ак телекейле колынды. Сööктиҥ 
изи де артпады... Jе  кенетийин ончозы кубулды. Кара кар jaan баш- 
тады, кара карычактар jерге тартылат, теҥери öрö учкулайт, араай- 
ынаҥ айланыжат. Бастыра ак-jарык караҥуйга алдырды. Jаҥыс 
ла Jаан Энениҥ сööги кара jердиҥ ÿстинде агарган теҥкейет. Кара 
карычактар оныҥ ÿстине конорго тургулайт, jе болгылап албайт, 
кандый да ийде-кÿч олорды бойына божотпойт.

Улус ончозы jÿре берген. Кем де менн jардымнаҥ тудуп силки- 
ди. Салих агам эмтири.

— Барак...
— Кайдаар? А  не?
Бот мынайда Jаан Эне бисти jажына таштап барган. Бу jылый- 

тула кожо менде база öскö кыйын табылды. «Таан Энем эзен тужын- 
да, мен оны ла Кичÿ Энемди теҥ сÿÿгем деп бодогом. Чынынча айт- 
са, ол керегинде сананбагам да, бойымныҥ сÿÿжимди ÿлÿге ÿле- 
бегем.

Jе  Jаан Энем jада каларда, мени ак-jарыкка чыгарган, эмчегин 
эмискен энеме кенетийин кÿÿним соогонын сескем. Керек дезе 
качып баштагам. Ол мениҥ тÿбегимди ÿлежер, jÿрегимди токына- 
дар, бажымды сыймаар кÿÿндÿ. Мен оноҥ кыйыжадым, колынаҥ 
суурыладым. Ол кандый да эрке сöстöр айдат. Мен укпайдым. Jÿре- 
гим ого тартылат, jе бол албайдым. Бу мениле не болгон, кайттым? 
Jаан Энем бойыла кожо ончозын апарган болор бо? Эм не болор? 
Бу ончозы учун Кичÿ Энемниҥ будыныҥ алдына барып тÿжер, jа- 

маным таштазын деп jайнаар кÿÿним келет... Jаҥыс болуп албай- 
дым... Мен он алтылу инем. А  бойым, jаҥыскан арткамда, чыдажып 
болбойдым, ыйлайдым. Бу мен эмезим, Jаан Энемниҥ камсалыныҥ 
эдегинеҥ тудунган бала тужым ыйлап jат. Ол эмди де узак ыйлаар...

* * *

Öйлöр öткöн. Jаан Энемниҥ айтканыла аскан jÿрек бойыныҥ 
уйазына бурылган. Бурылала — экиге бöлинген. Бир jарымы эзим 
ле чындык болуп калган, "экинчизи — jÿрÿм ле ижемjи. Анайып, 
кажы ла энеге бойыныҥ ÿлÿзи келишкен — эзим ле jÿрÿм. Мен экиге 
ÿлелген сÿÿшле jÿрÿп баштагам. Анайда ла jÿрÿп jадым.

(Улалганы келер jуунтыларда)

I  '

Виктор Астафьев

ЕНИСЕИДИИ УЛУ 
И й ДЕЛ У JАЙАЛТА

(В. П. Астафьевтиҥ алтан jажына)

В. Ащеуловтыҥ фотозы

Ады jарлу совет бичннчи СССР-днҥ ле РСФСР.диҥ Государственный сыйла- 
рыныҥ лауреады, бистиҥ jерлежис Виктор Петрович Астафьевтин- быjыл май айда 
алтан jажы толды.

Виктор Петрович Астафьев — эмдигн совет литературада эҥ кöрÿмjилÿ ле 
тоомjылу бичиичилердиҥ бирÿзн. Оныҥ «Царь-рыба» деп романы, .Пастух и пас­
туш ка*, «Последний поклон*, «Звездопад* ла öскö до повестьтери, «Затеей» деп

бичиги бистиҥ ороондо текши jарлу, олор миллиондор тоолу советский кычыраа- 
чылардыҥ jÿрегин бактырып, олорго бийик эстетикалык сÿÿнчи ле ырыс болды.

Виктор Петрович Астафьев 2 майда 1924 jылда Красноярский крайда Овсян­
ка деп jуртта крестьян кижиниҥ билезинде чыккаи. Сегис jаштуда Виктор- 
дыҥ энези Енисей сууга тÿжÿп, öлÿп калган.

М ыныҥ кийнинде Викторго кöп шыра кöрöргö келишкен. Ол Тÿндÿкте Игар­
ка городто балдардын- туразында jÿрген, оиоҥ Красноярскта вагондор колбоор 
ишмекчилер белетеср ФЗУ-да ÿренген, оноҥ он алты jашту jиит уул бойыныҥ кÿÿ- 
ниле jууга атанган. Виктор Петрович Астафьевтиҥ, тегин крестьян эл-калыктыҥ 
уулыныҥ, jаштаҥ ала öткöн кöп шыралу ла кыйынду, jе ол ок öйдö керсÿ jÿрек- 
тÿ  кöп-кöп улусла ырысту тушташтарлу jÿрÿми оныҥ кайкамчылу бай ла ойгор 
творчествозыныҥ тöзöлгöзи, онын- кöдÿрими болот. Коркышту уур ла кату jÿрÿм- 
дик школ öткöн бичиичиниҥ романдары ла повестьтеринде совет албаты кандый 
да трагический öйлöрдö кижичил ле кижизек кÿÿн.санаазын, буурзагын jылыйт- 
паган, ол улу ла ойгор, тазылы бек, улу чыдамкайлу улус болгонын керелейт.

Виктор Петрович Астафьевтиҥ ады бистиҥ ороониыҥ мактулу бичиичилери- 
иин- — Чингиз Айтматовтыҥ, Василь Быковтыҥ, Федор Абрамовтыҥ, Василий Бе- 
ловтыҥ, Валентин Распутинннн- jанында турат. Оныҥ кайкамчылу тереҥ психоло- 
гиялу ла от-калапту гражданский эрчимдÿ кÿÿн-санааларлу ойгор бичимелдери 
совет литератураныҥ эмдиги jедимдеринтг тоозында.

Бис бу номерде мактулу бичиичнниҥ «Затеей» («Агаштагы чертимдер») деп 
jуунтызына кирген бир канча новеллаларды jарлап турубыс.

Эмди бис, Туулу Алтайдыҥ кычыраачылары, ады jарлу совет бичиичи Вик­
тор Петрович Астафьевти алтан jажыла уткып тура, ого сибирьлик бек су-кадык 
кÿÿнзеп, оныҥ ойгор ло байлык, jарык санаалу, Енисей ошкош ийделÿ лг элбек 
jайалтазына бийик jеҥÿлер кÿÿнзейли.

Паслей Самык

БИЧИМЕЛ

«Курсакчылы jетире, jе берген немеге чöрчöктöбöс. Андый 
бойынча jаманы jок*.

Jок, бу Гогольдоҥ до, Салтыков-Щедриннеҥ де эмес, öткöн чак- 
таҥ да эмес.

Бистиҥ кÿндерде, энтээрдиҥ деп адалаачы öйдö, акту бойыныҥ 
уулы бичик билбес, ишке артап калган энезин эски орус деремне- 
деҥ городко экелеле, вокзалда «ундып салган».

Энезиниҥ байрамдарда кийетен килюг жакетказыныҥ карма- 
иына уулы акчаныҥ ордына шак мындый бичимелдеҥ сугуп койгон. 
Не анайткан дезе, улус энезин бала алдырарга, каруулчык эдерге 
эмезе айыл ичинде иштедерге алат эмеш пе деп.

Кöп улус jуулатан jерде чыбыктап турарын токтотконына ке­
зикте кородоорыҥ ок. Бу бичимелдиҥ авторын чыбыктайтан тарыс- 
каларды мен акту бойым кезип алала, оны макам канганча чыбык- 
таар эдим, ончолорына ырада угулып турзын деп, чыҥырта-чы- 
ҥырта, терези сойылганча чыбыктаар эдим.
54



тоҥмок

Карган профессор Мамед Умарович Ташкентте jуртап jат. Ол 
тÿрк, араб ла jебрен тÿрк тилдер аайынча jарлу специалист. Ол Ял- 
тадаҥ ыраак jокто эмди Васильевна деп адалып турган jуртта чык- 
кан-öскöн лö, адазы чылап ок, мында бир кезек öйгö школдыҥ ÿре- 
дÿчизи болгон. Эмди, кöп jылдар öткöн соҥында, Ялтада Чÿмдемел- 
диҥ туразына путевка алала, тöрöл jерине табарган. Билбес кижи 
профессорды унчукпас, тÿлтÿйип ле калган jÿрер кижи деп бодоор. 
Jе  чынынча болзо, ол таныжарга белен, кокырчы, ачык-jарык ла 
öскö улуска аjарыҥкай-килеҥкей кижи.

Бис экÿ кырларды сындай чöйилген Каан орыгыла барып jат- 
каныс. Байла, шак Каанныҥ орык-jолыла барып jатканыс учун 
болбайсын, Мамед Умарович меге каанды кöргöни керегинде куу- 
чындап берген. Мен бастыралык Русьтыҥ каанын кöслö кöргöн ки- 
жиге мынаҥ озо качан да туштабаганым учун профессор дööн кöстö- 
рим чек багырайтып ийгем.

— Бистиҥ биле ол тушта кандый байрамга белетенгени эмди 
санаама кирбейт — тунгак койу ÿниле профессор айтты, — сойгон 
кучаны тышкары отко бÿткÿлинче тиштеп салган болгоныс. Бистиҥ 
тура сууныҥ сыраҥай jарадында турган. Кырлар öрö jол дезе тура- 
ны айландыра таш манныҥ jанынча öткöн. Jолды öрö-тöмöн орус 
господиндер улай ла öткÿлеп, бисти jилбиркеп кöрÿп туратандар, 
бис дезе олорды аjыктайтаныс. Э” ем кузукту агаштьиг тöзинде бай­
рамный- столын шыйдып, сандырап турган. Адам ла бис ого болу- 
жып турганыс, бу öйдö адамныҥ jÿрексиреген ÿни угулган.

— Каан! Каан! Тизеленгер!...
Кыр öрö атту улус кöдÿрилип бараткан. Дамалар кеен кийим- 

дерлÿ, эр улустыҥ кöп сабазы военный кийимдÿ болгон. Олордыҥ 
тöштöринде ле ийиндеринде аксельбанттар, регалиялар ла погондор 
мызылдашкан. Эҥ алдында кабардин укту атка минген jеерензи- 
мек, öҥ-сÿр jок кижи барып jаткан. Ол база погонду болгон. Мен 
оны каан деп бодобой, кöп улустыҥ ортодо jардак чырайлу, атрай- 
ган азу сагалду офицерди аҥылап кöргöм. Jеерен баштузы адын 
jабыс таш манныҥ jаны орто токтодып ийерде, ончолоры база ток- 
той тÿшкендер.

— Ончолорына тизедеҥ турзын деп айдаар, олорды уткыгар — 
деп, ол каразымак чырайлу офицерге айтты.

— Мен орустап оҥдоп jадым, слердиҥ величество, — адам ти- 
зедеҥ туруп jада айткан, — слерди уткып, слерге бек су-кадык 
кÿÿнзеп, бистиҥ байрамдык столыста айылчы болыгар деп кычы- 
рып турум.

— Слер байрамга белетенип турганаар ба?! — каан кайка-

ды. — Оныҥ учун мындый амтанду jыт туру не! — Ол оозын солjы- 
райтып, кичинек каҥкак тумчугыла кейди jыткарып, айтты. — Jе, 
кÿндÿлÿ айыл ээзи, бис öткÿре коп, ого ÿзеери мен бойымды бойым 
башкарар аргам jок. — Каан оны уйдешкен кампания дööн öчöгöн- 
дÿ кылчас этти. Дамалар, ого jарамзып, кÿлÿмзирениже бергендер, 
офицерлер дезе тöмöн кöргöндöр. — Слерге, слердиҥ ÿйигерге ле 
балдараарга су-кадык ла сÿÿнчилÿ байрамдаш кÿÿнзейдим. Слер 
канайып jыргаарын эм тура ундыбаган болбойоор? — Ол кунукчыл- 
ду, меге керек дезе недеҥ де эпjоксынып туру деп билдирген, кÿлÿм- 
зиренеле, jастыра айдарынаҥ jалтанып, кошты: — Салям алей- 
кум! — Ойндо билдирер-билдирбес кекип ийеле, адын кыймыктадып 
ийди. Бис ончобыс ойто тизелене тÿжÿп, jÿзÿн аиры кыйгырыштыс: 
«Алейкум салям! Алейкум салям!» Ойндо таҥ атту улус кöстöҥ jы- 
лыйганча туруп калдыс. Каан, байагызы ла чылап, эҥ алдында 
jортуп, тискинди бош салып, колдорын чине jок тÿжÿрген барып 
jатты. Бистиҥ энебис, оозын арчуулла jабып, ыйлай берген. Мекшг 
база та неге де ыйлаар кÿÿним келген...

Школдыҥ урокторынаҥ, бичиктердеҥ ле кинофильмдердеҥ 
улам каанныҥ сÿр-кебери мениҥ бажымда эмеш öскö jуралган бол­
гон, оныҥ учун алаҥ кайкаганду jöткÿрип турдым.

— Нени де кошподым. Нени де — Мамед Умарович айтты. — 
Мен бичиичи эмес ине! — профессордыҥ эриндери тыйрыйа берди.

Mere уйатту ла эби jок боло берди. Мен Ялтаныҥ клубтарында 
ол бир лауреат болуп учуп, анда Мамед Умаровичтиҥ нöкöрин ол 
jербойыныҥ кижизи ле болгоны учун jамандап кöргÿскен бичигиле 
улусты кайкадып, колчабыжуларга уткыдып турган ол бир чÿмдее- 
чи болгомдый билдирген.

Чындык jентен: Мамед Умаровичтиҥ нöкöрине, Крымда пар- 
тизандардыҥ тартыжузыныҥ башкараачыларыныҥ бирÿзине, öлгöн 
соҥында Совет Союзтыҥ Геройыныҥ ат-нерези адалган. Бичиичиге 
дезе не де болбогон немедий! Ол не де болбогон, литератордо нени- 
нени jетире кожуп бичиир jаҥ бар деп кöргÿзерге чырмайып jат. 
Ол романды ээчий роман бичип jат, бу бичиктер моко, jÿдек те бол­
зо, олорды эмдиге ле чыгарып, мактап jадылар. Чын, оныҥ азыйгы 
тоомjызына кайа кöрÿп, эмештеҥ ле jалтанып та болзо, арбап та 
баштагандар.

Карган профессор шыраны ла jабарлашты кöп лö кöргöн, jÿре- 
гинде ачу-сыс туку качан туйукталып кургап та калза, удура öдÿрим 
чийеечи туштаганда, кабактары тургуза ла jемириле беретен. Про- 
фессордыҥ уур, jалакай эмес кöрÿжин сезип, бичиичи оныҥ jанынча 
тÿрген, мечик чилеп, öдö конуп, ойндо там бÿрÿҥкÿйленип, ол бы- 
jыл Ялтада та нениҥ де учун иштенип болбой туру деп jарлайла* 
айлы дööн öйи jеткелекте атана берген.

Бир катап профессорло кожо Чÿмделгиниҥ туразын эбпреде 
баскындап jÿргенис. Ол татарлар ортодо азый ол jердеги jÿрÿмге 
бÿдери тыҥ таркаган болгоны керегинде куучындады. Оныҥ учун 
олор ончолоры jер ÿстинде jакшы керектердн кöптöдö эдерге кичее- 
нип, онызын теҥеридеги jÿрÿмде аjаруга алгылаар деп иженгендер.

Акча jууп, оны, орустап айтса, богодельнялар тударына бер- 
гендер. Кемде акча jок — олор кÿч jеткедий иштер эткен: jолдор 
бÿркеп, агаштар тарып, jыландарды ла каршулу курт-коҥыстарды 
jоголтып, оору улусты эмдегендер. Тиш кодоротон улус билереер 
бе канча болгон?! Jакш ы  эдериниҥ эҥ белен эп-аргазы. Оозыҥды 
ачарга да jеткелегиҥде, аллахтыҥ магына болуп, сеге бир, эмезе 
эки де тижиҥди кодоро тарткылап берген турар...

Мамед Умарович jаан таштардаҥ чогулган стенениҥ jаны орто 
токтой тÿшкен. Стенеге кичинек чорголу плитка чöҥÿрилген болгон, 
анда озогы бичимелдиҥ öйгö jарымдай кыркылып калган чололоры 
кöрÿнип турды. Бу чорго до, ол плита да Чÿмделгиниҥ туразыныҥ, 
чокымдап айтса, оныҥ одыра стенезиниҥ jанында jаткылап jат.

— Jе  бу да! — Мамед Умарович кажы чакта кургап калган 
чорго jаар уулады. — Бу база мындагы филантроптыҥ ижи. Кÿÿ- 
неер бар болзо, кöчÿрип берейин бе?

Профессор эриндерин кыймыктадып, jалбак таштагы бичи- 
мелди узак аайлаган, мен дезе мындый койрыктардаҥ, чийÿчектер- 
деҥ ле тугачактардаҥ кандый бир сöстöр бÿдерине ичимде бÿтпей, 
энчигип сакып тургам.

Jе  сöстöр тÿҥей ле бÿткен.
♦ Тоҥмок jок болгон. Улус суу jогына шыралаган. Агару Исма­

ил келген. Ол тоҥмокты райдаҥ бодолду агыскан. Серÿÿн«ле сÿÿнчи 
сыйлап турган аржан агып баштаган. Jолчы, суузынын’ кандырала, 
айт: „Оныҥ мöҥкÿ-сööгине амыр болзын!”  Амадаган санаа jÿрек- 
тиҥ кычырузы аайынча jедилген. Онызы ак-jарык jоголор кÿн ун- 
дылбазын! Ибрагим Халил база райга кирзин. Бу тоҥмок соолбозын. 
Суузагандардыҥ суузынын кандырзын, jÿректерин сÿÿндирзин!»

— Бичимелди база öскö филантроп чумдеген. Байла, ол ло 
Ибрагим Халил бойын ундыбасан болор. Озогыда укаалу ла уткаа- 
лу бичимелди анчада ла бийик баалайтандар. — Профессор санаа- 
зында эмдиге ле ол öйдö jÿрген болгодый, буурыл бажы i jайкап, 
билдирер-билдирбес кÿлÿмзиренип ийди: Исмаил, курсагын узанга- 
ныла азыраиган кижи, бу тоҥмокко акчаны бастыра jÿрÿми jууган...

Карган профессор унчукпай барарда, бис тымып калган тоҥ- 
моктыҥ jанында база бир канча унчукпай турдыс. Кöгÿсте jеҥил 
ле ол ло öйдö кунукчыл болгон.

Улустаҥ улуска, керек дезе унчукпас ыраак öйдöҥ дö jегкен 
jакшы керекке туштагаҥда, кöгÿсте jаантайын мындый сыс конот.

ТАЛЛИ АРЫ JЛ Н Ы Н Л Ҥ  УН

Мен тÿштÿкте озогы наjымныҥ айлында амыранып, турк па, 
араб па радионы угуп jаткам... Талай ары jанында куучындап тур- 
ган ÿй кижиннн' уни араай болгон; тымык кунугыш меге jедип, 
öскö тилди билбес те болзом, меге jарт болгон. Ойндо, база араай. 
чек ле башталгапы-учы jоктый музыка угулып, комыдап, тупил»- 
ыйлаган; билдирбезинен- бу кÿÿге кожоҥдогон эр кижиннҥ ÿни 
кижулып, бир ле кеминдеги комыдалын араай чöйип, теҥериниҥ 
карачкызыла jер-jсҥесле, талайдыҥ толкуларыныҥ торгыланыжы 
ла, кöзнöк алдындагы бурлердшг шуултыла — ончо-ончо немелер 
ле — тудуш, бой-бойлорына штгилгеядий сезилген. Таныш эмес 
кижиниҥ сызы менин- сызым боло берип,.та кемнин- де карыкчалы 
менийи болгон. Мындый туштарда бис, улус, бу ак-jарыкта чындап 
та бирлик, бой-бойысла тудуш деген сезим-санаа анчада ла иле. 
jарт болот.

КА Ж Ы  ЛА КИ Ж И Н И Ҥ  АЧУЗЫ

Грузиянын’ öзöгинде Гелати деп jер бар. Мында сындарды ыш 
бодолду кöгöлтирнм öзÿмдер буркеп, кеп-куучынла болзо, анда бу 
таланын- ойгор jаҥарчызы Шота Руставели уренген веки академия- 
нын- апагаш стенелерин öро оок jалбрактарлу, коокара jиилектерлÿ 
öзÿмдер, бууштар чылап, öрÿлижнп, атпактангылайт. Бу jиилек 
терди керек дезе кушкаштар да jибес эмтир.

Мында ок озогы тымык собор турат. Оныҥ тöбöзиндеги крест 
öйдöҥ улц^ öчöмиктелип, он-уп калган. Соборды те»гериниҥ телке 
миндий аайлап болбос ыраак озогы öйлöрдö Давнд-стронтель туткан.

Гелатиде ончо нем с тымып, токтоп калган. Jан-ыс öй иштенип, 
кижиишг колдоры эткен не-немеге бойыныҥ сÿÿнчнлÿ эмес имдерин 
арттыргызат.

Бат бу сыйсалгыш — jе ле деген агаш кÿлте-кöҥдöй. Кудайга 
ла зодчийлерднҥ эземине мÿргиирге келгендер ого сыйларын са 
латандар: аш-тус, jиилектер, кургаткан эт эмезе эчкиниҥ сÿдинеҥ 
jазаган быштак. Кÿлте курт-коҥыска ÿлтÿредип, куштарга ла мöн- 
дÿрге чокыткан, jе эмдиге ле мамонттьиг сööгиндий бырчыт бойы. 
Кö|гдöйди1г оозы беш кучактаҥ кичинек эмес, jе jазап кöрöр болзо, 
байагы ла кузукту jыраадаҥ бÿткен эмтир. Орто Россияныҥ басты- 
ра jерлеринде öзÿп, анда jооныла, jаан болзо, кармактьиг сабына 
jарагадый бу jырааныҥ бÿткÿл аралы канайып мынайып jаҥыс тöс 
болуп бнриге öс-кöн болбоой? Jер-энениҥ сыйы. Кандый бир jерде 
табылгаи ла кудайды мактаар деп бого тургузылган кайкамjы.

Сыйсалгыштаҥ ыраак jокто jерге jаан казан кöмÿлген. Ого

сыйга экелген аракыны уруп туратандар. Мен оныҥ бистиҥ öйдö 
эдилген темир какпагын ачып и иди м. Ол куру эмтир. Тÿбинеҥ ка- 
рачкыга сокорып, куу-сары болуп калган бака, чактырган чылап, 
чыгара секирди.

Мен казанды капшай ла ойто jаптым.
Ару ла бийик теҥериде собордыҥ кресттÿ куполы jайканып 

турган, коштойында дезе, чек Россияда чылап, бир де санааркаш 
jогынаҥ талеҥко кожоҥдогон, баргаада аспандар чыкырашкан ла 
jерликшиген садта уренчилер ун алышкан.

Соборго араайынаҥ табылу кийдире алтадым. Ол тÿдÿнге ка- 
рара ышталган эмтир. Бийик куполдоҥ собордыҥ стенелерин тöмöн 
чыктын' боро суузы jолдолгон; кööзи какталган ачыктарда ла чык- 
тыҥ сызылып аккан jолдорында фрескалардын- ÿзÿктери кöрÿнет. 
Бу ÿзÿктерде бирде кудайдыҥ энезиниҥ карыкчалду кöзи, база бирде 
крестке jаба кадаткан кудайдыҥ каидалган буды кöрÿиип келип, 
агару кийимди jураган будуктардыҥ арузы кайкадып турды.

Mere jартап бердилер: олjочы-моҥолдор кийик чÿм-jаҥы аай- 
ынча кажы ла православный церкведе аттын' кажааны эдип, мында 
ок от салгандар. Jе  Давид-каан соборлорды ÿргÿлjиге турар эдип 
туткан- Куполдыҥ jабынчызыныҥ алдына ол бир кат корголjын 
урдурган. Моҥолдордыҥ jалбышту отторына корголjын кайылып, 
ыраак таладаҥ келген олjочылардыҥ ÿстине кызу jаҥмыр болуп 
урула берерде, олорды агару кудай öч алар jаҥмырыла каргаган 
деп бодоп, моҥолдор Гелатидеҥ ырбап качкан.

Грузиндер соборды куды чыккан олjочылар качкан тужында- 
гы бойынча чеберлеп jадылар.

Гелатиниҥ соборыныҥ сÿнези карыкчалду. собор бÿруҥкÿй 
ле эрикчел кöрÿнет, андагы тымык мöҥкÿлик ле эрикчел. Озогы- 
зыныҥ эвеми мында кижиниҥ jÿрегине карачкы ла соок канадыла 
араай талбыйт.

Быjарзыткан, jе öлбöгöн храмнаҥ мен чек унчукпай, бажым- 
ды эҥилткен чыгып келеле, собордыҥ эжигиниҥ jаныида калыҥ 
чулум плитаны jаҥы ла аjардым. Ол улустыҥ базыжына элеп 
калтыр.

Усти килейтилбеген козыр ак плитада грузиндердиҥ саҥ башка 
букваларлу бичилмезинин- кÿргемели кöрÿнет. Кезик темдектер ле 
сöстöр улустыҥ чоҥчойлорыныҥ тийижине кыркылып калган.

Jе  грузиндер Давид-строительдиҥ мöҥкÿ-сööгиниҥ ÿстиндеги 
бичикти кычырбазынаҥ да билгилеер ле оны кÿÿнзеп кöчÿргилейт. 
Кöчÿрип тура, олор грузин каан Улу Петрдаҥ мынча да сантиметр- 
ге узун болгон, оныҥ уч^и оныҥ еööгиндеги плита мындый jaan 
деп айдарын ундыбайдылар.

Плитада jайаачы-каанныҥ сöстöри кезилген: «Бого кирген ка-

ж ы  ла кижи, мен оныҥ ачузын-сызын билип турайын деп, мениҥ 
jÿрегиме базып öтсин...»

Эбиреде ончо неме ÿргÿлjиге öчпöс сöстöрдиҥ ойгор карыкча- 
лын тыҥдалап, тыныжын араайладып тургандый.

ШДК ОЛ ЛО КОМАРОВ

Jа аи  городто, мындый коп улус ортодо, кижи бойын мынайып 
jаҥысканзыыр аргалу деп Машенька качан да сананбаган. Город то 
андый-мындый эмес, jе Москва бойы болгон. Ого jедерге Машенька 
туку кичинектеҥ ала амадап туратан.

Jе  бат, эмди сакыбас jанынаҥ jеткен. Тöс городко мынайып 
ла мындый учуралдаҥ улам келерин ол öштÿзине де кÿÿнзебес.

Вокзалдан’ ла — кресттÿ машинала клиникага — анда дезе 
кöндÿре ле операционный столго.

Ол jаска, тöртöн сегис jылдыҥ ол уур jазына, jетире Машенька- 
ныҥ jÿрÿми билдирбезинеҥ ле тÿрген öткöн. Школдо ÿренип тура, 
ол медсестралардыҥ курстарын божодоло, jуу  башталган ла тарый 
госпитальда болгон. Jуу-чактыҥ т'орт jылы мындый иште, мындый 
уур ла кату иште, öткÿлеген де эмес —  элес эткендер. Качан ол 
эмеш оҥдонып келеле, бойын бойы кöрöрдö, алаҥ кайкаган: та ка­
чан чыдап, одороктоҥ бойго jеткен кыс болуп калган, кöстöрдиҥ 
алдында баштапкы чырыштар кучыйактыҥ изиндий чийилип, маҥ- 
дайда да эки jол тартып, база бир чырыш jалбак маҥдайды тöмöн 
эки кабактыҥ ортозыла кезилген.

Jе  оныjг чырайы азыйдагы ла бойы эрÿ, нек-сакты ла jип, торт 
jылга бир де катап оҥду уктабаган да болзо, качарлары ол ло кы- 
зыл-марал бойлоры.

♦ Алдырбас — ол бойын токынаткан, — эҥ учурлузы jуу  божо- 
гон. Мынаҥ ары jÿрÿм jаранып баштаар».

Jе  оныҥ jÿрÿминде кубулталар болбогонына jуук. Госпитальды 
jаап койгондор, оныҥ туразында, jуудаҥ озогызы чылап ок, балдар 
ÿренип баштаган, Машеньканы городтыҥ болышцазына операцион­
ный сестра эдип кöчÿргендер. Jаҥ ы с  ла башказы: госпитальда па- 
латаныҥ сестразы болгон, мында дезе — операционный, öскöзи, 
азыйдаа ла бойы — андый ок аргазы jок, болуш ла jалакай керек- 
сиген улус, эбиреде азыйдагызындый ла ак стенелер, ол ло онтулар, 
ол ло jыт, торолоп öлбöстиҥ карточка ажыра келижип турган кур- 
сагы.

Ол оны бойы ок больницада кезерге ле кичеерге болушкан ки- 
жиге, jууныҥ-чактыҥ ач курсагынаҥ ла уур иштеҥ улам кардында 
язва табылган прокатчик Лешага барып алган.

Jÿрÿмдери эмеш оҥдолып, калашка тойо jединерге jетире олор

сандыртты-чакты база коп лö кöргöндöр. Леша jаҥы ремесленный 
училищедеҥ, бойыныҥ толыгы jок — бастыра jууны ҥ  туркунына 
общежитиеде кысталган кижи. Машенька дезе jууны ҥ jылдарында 
туш  башка тоскырылган jаан биледеҥ чыккан : агалары фронтто 
божогон, энези jада калган, адазы дезе санаазы тутап, кенектердиҥ 
туразына учураган.

Jа ҥ ы  алышкан jииттер улустыҥ айылдарын кернп, бойлоры- 
ны!г туразын туткандар. Квастаҥ  ла калаштаҥ öрö jÿс кöрбöй, уда- 
ан туткандар. Баштапкы балазын Машенька бойыныҥ туразында 
тапкан.

Оныҥ ла Лешаныҥ jÿрÿминде ол эҥ jаан сÿÿнчи болгон. Jе  
сÿÿниш эрте болгон эмтир. Иште Машенька, байла, сÿрнÿккен бол­
годый, су-кадыгы уйадаган, jаш эт тушта чеберленбеген де болбай- 
дар — соокко öткöн. Оныҥ эмчеги оорыйла, тнжиген. Ол, мынаҥ 
озо качан да оорыбаган кижи, узак чыдашкан. Оорузы керегинде 
бол ьницада кемге де айтпаган, комыдабаган. Чек коомойтыйла, са- 
гыш алынарда, эмдеерге орой болды: тижик сенбес болуп калган.

Ш ак бу тушта Машеньканы арай ла албанла эмес Москвага, 
атту-чуулу хирÿргка аткаргандар. Ол оныҥ сол эмчегин кезип сал- 
ган — öскö канайдар да арга jок болгон. Машенька клиникада jат- 
канча, балазы — оныҥ баштапкы бабыйы божоп калган, эки айлу- 
да öлгöн, карын, шыраны да кöрбöгöн.

Машенька айлына, Лешага, бурылып jаткан. Платьениҥ ал­
дында дезе куру jер, онон' эмчекле, темигерге jеткелек балазыла 
катай jÿрегин де айрып салгандый. Эбиреде ончо неме андый öчö- 
мик ле эрикчел, öскö улустыҥ ортодо андый ээн.

Jÿрÿмди jаҥыдаҥ баштаар керек. Кол эмезе бут jок ÿй кижи —  
ол до коомой, jаман немедий, ÿй кижиге кенек болоры келишпей 
jат. Jе  эмчеги jок ÿй кижи;..

Леша, ол jакшы, ол оны мындыйга да jектебес. Машенька оныҥ 
jÿрÿминде баштапкы ÿй кижи болгон, jе ого чоҥы, jик-jек jогы туш- 
таза, канайдар?..

Машеньканы не де сÿÿндирбейт. Капшай ла вокзалга jедер ке­
рек. Москваны кöрöргö, Кремльди аjыктаарга сананган, jе учурал 
андый эмес. Качан-качан öскö учуралда кöргöй-аjыктагай база .1

А  эбиреде улустыҥ кöбин! Талай, талай ла бойы — талай бо- 
долду толкуланган, кыймырашкан. Бу улустыҥ ортодо онын1 эм- 
деген, госпитальда бутка тургускан да улузы бар ине. Опэр прюдо 
москвичтер де ас эмес болгон. Бирÿзине-бирÿзине jолыгып, куучьи:- 
дашкан кижи.

Машенька анайда сананып ла ийеле, тургуза ла бирÿзин кöрÿп, 
танып ийди. Ол метроныҥ jыҥылууш  текпижин тöмöн тÿжÿп ба- 
раткан, Машенька база бу ок текпишти тöмöн тÿжÿп браадала, та

не де кайа кöргöн — анда дезе ол туру, оныҥ кийнинде тÿлтÿйнп 
калган, бир де jилби jогынаҥ jер jаар кöрÿп алган туру. Jам ы лу  
болгодый; шляпалу, чоп-чоҥ боро костюмду, колында портфельдÿ.

А  кандый болгон эмеш... Тиру сек! Ш ырказы да эбн jок — jал- 
маштыҥ ÿстииде, оньпг анда сööги касталган, шырказы ириктип- 
jыдып турган. Экелер тушта оиыҥ jыды бастыра палатага jай ьп ы .1 

турган. J е  Машенька оноҥ болгойлорды бутка тургускан эмей. Ол 
кÿч jок, арыгына куру терс ле сööк болгон бу кайраканды, jаш ба- 
ланы чылап, кичееп, шырказына jаантайын jаҥы бинттер саларга 
чырмайып, ого бичиктер кычырып берип, курсак ÿлейтен дежур­
ный болгондо, мÿн эмезе каша астамдап берерге кичеенетен.

«Онын- öбöкöзи кем эт?* — Машенька эске алынып болбой, 
кыйналды. Кыйналып турганча текпиш оны алтыгы учына jетире- 
ле, арай тÿжÿре мергедебеген. Кызыл фуражкалу дежурный эмеен 
оны jыгыларга jетирбей тудуп алала. бажын чугулду jайкаган. 
Серпилиштеҥ бе, чочыганынаҥ ба, jе Машеньканыҥ платьезиннҥ 
алдында, азый эмчек болгон jерде, сыстап баштады,- ол оору jерин 
алаканыла jаба тудуп, вагон jаар меҥдеди.

Ол вагонго байагы боро костюмду ла портфельдÿ кижиниҥ кий- 
нинеҥ кийдирс секирип, мынайтканына о н ы j г  ады-jолы санаазына 
кирет эмеш пе, киргедий болзо, оноҥ: «Слер мени ундыбадаар 
ба?» — деп сураарга, эмезе ого jÿзÿндеш база кандый бир сöс айда- 
рым деп бододы.

Нагондо улус jы к толо эмтир. Машенька капшай ла тудунатан 
jалтырууш темир артпак jаар тап эдип, оны ого-бого jаба кыстагы- 
лан ийбезин деп jалтанып, артпакка сырала берди — тöжиндеги сыс 
jоголголок болгон.

Поезд кÿÿлеп, ичкери болордо, Машенька бектей туруп алып, 
байагы портфельдÿ кайраканды кöстöриле jоктоп таап алала. ого 
билдирер-билдирбес кÿлÿмэиренип ийдн. Jе  ол ло тарый ол опера- 
цияныҥ кийнинде эмди кандый куу, jараш эмес болгонын эске алы­
нып, кÿлÿмjизин капшай ла öчÿрип ийди. Jе  бу гражданин оны 
кöрÿп ийген, онын' уйкуга ба, айса öскö немеге бе тижип калган 
кöстöрннде кайкаганы сезилди, ол эриндеринитг учтарын тыйрый- 
тып, туура баштаиды.

Эриндерикиҥ бу кыймыгынан' (азый олор ачудаҥ тыйрыйатан, 
эмди дезё — jескингенкнеjг) Машенька бу шак ол бнр шыркалу ки­
жи болгонын танып, фамилиязы да сагыжына кирди — Комарюв!

Jе  адын эске алынып болбоды. А  билер болгон ине, билер бол­
гон — ол ого калганчыда адрезин де арттырган, оныьг самараларына 
каруу’бернп турзын деп сураган. Jе  jуу тушта быйанзыганына jиит, 
кеберкек сестрага санаазын салган, бичип, ундыбай jÿрзин деп су- 
рагандар ас болгон эмес.

Кöбизин ол, олор госпитальдын- бозогозын ла ашса, ундып са- 
латан. Комаровты дезе та нениҥ де учун удаан ундыбай jÿрген. 
Айса болзо, ол уур шыркалу болуп, госпитальда узак jаткаиы учун, 
оны бутка тургузарга, кöп ийде кÿчти ле jалакайды берерге келиш- 
кени учун. Кунукпас, эмеш оҥдолгылап ла келзе, jÿзÿн-базын баш- 
тактанар-кылынар солдаттар ортодо Комаров тöп, jобош болгоныла 
аҥыланган. Ол jакш ы айдып билетен, коп бичиктер кычыратан, ачу- 
га-сыска чыдамкай болгон. Сестралардаҥ ла нянялардан- кемзинип, 
öскöлöрине таҥдырарга бербей, jерге ле отурары jанынаҥ чыдажып 
туратан.

Айрылыжар тушта Комаров Машеньканыҥ колын окшоп, оны- 
зыла оны чек кемзиндирген. «Мен, Машенька, слерди качан да, ка­
чан да ундыбазым!»

База та нени де айткан, Машенька оны öкпööрип кучактай ала­
ла, jаагына окшоп, кнлеп ыйлай берген — ого ол öлÿмнеҥ бойыныҥ 
балазын аргадаган деп бнлдирген.

А  эмди, андый база болотон ок туру не, анча jылдыҥ бажында 
ол ло Комаров! Машенька оныла кöстöриле база катап jолыгарга 
кичеенди, кöстöри туш тажа берерде, кöрÿжиле: « Jе  танызаар мени, 
танызаар» — деп jайнады. Jе  Комаров база ла туура баштанарда, 
Машенька кунукчыл ÿшкÿрип ийди: «Мен, байла, öйинеҥ öткÿре 
кубулып калгам...»

Бу  öйдö поезд токтой тушти. Машенька темнр артпактаҥ ту- 
дунарын ундып койгон учун Комаровтьпг усти орто антарыла бер- 
гён. Jе  ол, мындый коп улустын- ортодо jорыктаарга темигип калган 
кижи, оноҥ эпту кыйып ийген. Машенька учуш  бажында оныҥ соок, 
бийкксÿ кöрÿжйн кöрÿп калды. Москвичтер тöс jерд е , алаатып, ого- 
бого тÿртÿлип тураачы деремнениҥ улузын мындый кöрÿшле кöрöр- 
го темиккилеп калган. Машеньканьпг база бир кöрÿп калганы — 
ол Комаровтыҥ ээгиниҥ алдында экинчи ээк болчойып клееткени, 
онып jескинген эриндери ле jакшы, öйлÿ-öйннде ажанып турган ки- 

р и н и ҥ  килеҥ ле эмеш калбайып калган jаактары болды.
Комаров эжик jаар ууланарда, Машенька ол эмди jÿре берер 

ле кыймырашкан улус ортодо jоголып калар деп jалтанып, оны 
озолоор деп шÿÿнди. Ол куучындажарга тидинип, улус ортодо сы- 
эылыжып, Комаровко jаба jедип келген. Б у  öйдö ол оны азый эмчек 
болгон, эмди дезе арга jок азатпай бодолду вата jапшынган туж ы  
орто кенейте чаканагыла тÿрттÿрип ийди.

— Бойыҥныҥ алдыҥ кöрÿп турар керек, албак!
Машенька Комаровтыҥ бу каныккан кыйгызын угуп калган, 

jе нени де кöрÿп болбой барган — козинде карачкылан берген.
Ол ло, эмезе ээчий станцияда — онызы Машеньканыҥ санаазы- 

на кирбейт — ол таралjып, вагонноҥ чыгала, станцияныҥ толыгы

jаар буттарын jÿк  тынду jылдырып jеделе, киосктыҥ ба, телефонный 
будказыныҥ кийнине jажынып, стенеге jöлöнöлö, ачынганына, сызы- 
на ла база та неге узак ыйлап турган. Энезин jууп салган кийнин- 
де баштапкы катап ыйлаган. Машенька кöстиҥ jажын бачым тöкпöй- 
тон: госпиталь кöстиҥ jажын кургадып, кадырып салган болгон.

Ойндо ол Курский вокзалга jедип алып, Уралдагы тöрöл городы 
jаар атана берген ле мында öбöгöни Лешала кожо эмди де jуртап, 
азыйдагы чылап ок, больницада иштеп jат. Jаҥ ы с  Моск'вада ол ба 
за катап бир де болбоды...

Комаров бу сöстöрди кычырзын деп сÿреен кÿÿнзеп jадым. 
Ак-jарыкта мындый öбöкöлÿ улус кöп, jаҥыс Москвада, байла, муҥ- 
наҥ ас эмес. Айдарда, ого эске алындырып берейин: слер Чусовой 
городто темир jолдыҥ jанында турган тогузынчы школдогы 2569 но- 
мерлÿ госпитальда jаткан шак ол Комаров. Ол тушта 1942 jыл бол­
гон. Слерди ол кату ла ач jылда кызыл-марал jаактарында ойды- 
чактарлу, jалакай медсестра Машенька jÿрÿмге бурыган. Россия 
андый улуска байлык ла олордыҥ шылтузыла эмдиге эзен-амыр.

Т У Р А

Бистиҥ Русьта jер-теҥери бÿткенинеҥ ала jолдор, вокзалдар 
ла пристаньдар сайын салымга jаман кöрдирген кенек-бÿксек эмезе 
солjыр, jÿзинде jаан сорбылу, база бирде арсак тиштерлÿ öҥ-сÿр jок 
эмеендер jошкындап jÿргÿлейт.

Айла мындый эмеен кыйалта jоктоҥ бала ээчиткен турар. Ба- 
лазыныҥ кирлÿ талтак буттары ÿлтÿреген чуу-оромыштаҥ кöрÿнип 
калган, эл ортодо бойын бойы jылыйткан энези кирлÿ балазын баай 
лап-умчылап, улуска ла кудай jайаган ак-jарыкка моко ло кыйгас 
кöрÿп салып jÿрер. Кыйалта jоктоҥ боп-бошпок, чарбак, чоп-чоҥ 
балазы ак-jарыкты jилбилÿ аjыктап, кара калаштыҥ кадарын эмезе 
сабарын соруп, чимирик-чилекейи jаакка jаба каткан да болзо, ачка- 
jутка алдырышпаган, омок-шулмус ла бойы болор.

Б и с т и jг  каж ы  ла jерде кандый-бир шокчыл кÿлÿк табылып, 
мындын эмеенниҥ бары-jогын jийле-ичеле, бойын кöчöлöндиреле, 
табыш jогынаҥ кача берер. Байагы бараксан эмеенди квартиразы- 
наҥ сÿргÿлеп, домработницазынаҥ ба, бала аларынаҥ ба jайымдап 
салгылаар. Ол тудунчагын jÿктенгенче тенип-jожып сала берер. 
Оны ончо ло jерде кыйыктагылап, очередьтердеҥ чыгара ийдип, 
айткылап-шоодып тургулаар. Ол дезе унчукпас, балазын ла бойына 
там тыныда jаба тудар.

Андый бир эмеен Чусовой городто база jуртаган. Ады оныҥ 
Ш ура болгон. Кулагы  jетире укпас учун, оньиг тили де jарт эмес 
болуп, бойыныҥ адын саҥ башка айдатан — Тура.

Тура база балачак-уулчак тапкан. Ол меншг балдаркмла кожо 
балдардыҥ садьгаа jÿрген. Мен шак бу тушта Тураны ла оныҥ 
уулын эмеш jууктада билип алгам. Уулчагын чыдадыгс аларга, 
jÿрÿмге алдырышпаска, бойын бойы бош салбаска, ол канайып 
чырмайганын кöргöн болзоор.

Тура сопогтор эдер артельде техничка болгон, уулчагы чыдап 
келерде дезе анда-мында ÿзеери иштерге кирип алган. Городло ол 
базып jÿрбеен —  учуп jÿрген, jе иш эмди оны jаба баспай, карын 
кöкидип, кöдÿрип тургандый болгон.

Тураны ол карынду болгоны учун азый jаман кöрÿп, сöгÿп- 
айткылап тураачы улус эмди оны иштеҥкейи-шыраҥкайы учун, 
кыс туштагы кынгазы jоголгоны учун тооп то баштагандао.

«Тура! Тура! Тура!* — деп, садикте, магазинде, оромдо угулып 
турган.

Уулы  да оны эне дебей, jаш таҥ ала темиккени аайынча Тура 
дейтен. У улчак чöрчöкчил, öчöш болуп öскöн, энезине кыйгырып, 
jерге тееп, ÿкÿстеп туратан. Тура дезе ого jарамзыыр аайын таппай, 
бажын jайкап, сандырап-шакпырап туратан. Ол балазын сÿрееи 
кичееп, ого талайчылардыҥ кеп-кийимин, бескозыркалар, кызыл 
сандалиялар — кÿчтÿ-аргалу улустаҥ кöргöн лö модный деп бодо- 
гон ончо не-немени садып берип турган.

Демонстрацияга Тура jаантайын уулыла кожо jÿретен. Оны 
кол бажына кöдÿрип, албатыны уткыган jербойыньпг jамылулары 
турган трибуна jаар кöргÿзетен. Оныҥ чырайы андый сÿÿнчилÿ бо­
луп, ол байрамга андый тыҥ кудурып-öкпööрнп туратаны учун мен 
бастыра городтыҥ улузы ортодо оноҥ ырысту кижини кöрбöгöм.

Айлар айланып, jылдар jылы ж ы п öткöн, Тура дезе арып-чы- 
лаарын билбей, уулын чыдадып-кöдÿрип ле келеткен. Уулчагы  
школго jÿрÿп, улус кöзинче энезинеҥ уйалып баштаган: энезиниҥ 
кийимн де jÿдек, ижи де кирлÿ, куучыны  да jарт эмес деп.

Билер улус Туранын- уулы чыдап келеле, энезин таштайла, 
кайда-кайда jÿре берер, энезин базынар, jаман кöрöр деп белгелеп 
баштаган.

Керек чынынча кандый болорын кем билер оны? Айса болзо, 
öскöртö до болор эди. Jе  бир катап jайгыда Тура уулчагыла кожо 
Ермак деп белтирге мешкелеп барган. Мешкелер арбын туштаган, 
кайра арыган-чылаган, тымык барып jаткандар. Уулы  эки кала- 
маны экилезин тудунып алган. Ол энезине jаҥыс улустыҥ кöзинче 
кыйгастанып туратан, кöстöн' кöскö артканда, килеҥкей-аjарыҥкай 
болотон, оны ачындырбайтан.

Jе  бот, олор мынайып, оны-мыны куучындажып, jÿргÿлеп ле 
отурганча, кенейте кÿкÿрт башталып, jалкындар элестеже берген- 
дер. Уралдыҥ кÿнбадыш келтегейинде кÿкÿрт-jалкын сÿреен кор-



кыш ту болор. Бир jалкын Тураныҥ уулына тийген. Уулчакты ҥ  
тöжинде, чамчазыныҥ карманында, калаш кезер бычак jаткан. 
Jалкы н  шак бу бычакка тийип, уулчактыҥ кöксин jÿрегине jетире 
öртöп барган.

К ÿкÿр т калапту ла турген болгон. Кара булут учуп келип, 
jалкындарын jалтылдадып, jерди ургун jаҥмырыла удаан эмес са- 
байла, сынды ажа берген.

Теҥери кöгöрип, кÿн оноҥ jаркынду чалыган. Оромдорло шул- 
мус суучактар агып, агаштардаҥ сÿÿнчилÿ тамчылар тамган. Ар- 
бÿткен килинчектÿ керекти эдип койоло, ийдичек чилеп, куйругыла 
jылбыҥдап, кÿлÿмзиренип, каткырып турган...

Тура кöк-мööн кöпкöн, сыҥар сандалиялу барып jаткан. Ол 
кызыган jерге jылаҥаш будын öртöдип тургандый, калактап турган:

— Уой! Уой, уой...
Ол мынайда барып, кайда да jоголып калган. Jо к , ол городтоҥ 

барбаган — уулыныҥ сööгинин- jанында арткан. Jе  эмди ол кандый 
да билдирбес боло берип, jÿрÿмде, сууга тус чылап, кайылып-чейн- 
лип калган. Ол оромдордо кöрÿнбей барып, Тураныҥ табышту ÿни 
магазинде, садикте, тышкары угулбай барды.

Ол кайда-кайда кöрÿнип те келзе, меҥдеп, чедендерге jапшы- 
нып, jажынып, тÿрген jоголо беретен.

Артельдиҥ сапожниктери Тураны килеп, ого чÿми jок соот та- 
бып бергендер — ичерге ÿредип койгондор. Бу  керекке темиккелек 
Тура бойынаҥ ла улустаҥ кемзинип туратан.

КАНДЫИ ИЧИКЕЙ ТАҤ!

Тышкары бÿрÿҥкÿй. Jабынчылардаҥ тамчылар тамат. Jодра- 
лардаҥ база тамат. Кöзнöктöр боро карга шыбалаткан. Ол шилди 
тöмöн табылу jылбырап, рамдарга jапшынып, кööп турат...

Уйе-сööктöримниҥ сысташканын! Ах, ÿйе-сööгим кандый тыҥ  
сыстажат! Jе  турар керек. Турар ла иштенер керек.

Таҥ jарыган. Ончо улус иште. Mere база иштенер керек.
База кичинек, бир ле эмеш jадып ийейин...
Мен тыштанар арганы иштеп алган эмезим бе?
Jе  кем нени иштеп албаган эди! Кем тоологон? Турар керек. 

Турар! Турар!..
Ол ло чыкту таҥ, jок, таҥ да эмес, боро, ш ÿлÿ кÿн, чыктаҥ  

ла соок jыбардаҥ сызылып чыккан кÿн. Jодралардаҥ азыйда ла 
бойы тамганча. Кöзнöктиҥ алдыла ÿлÿш атту Федор таай ферма 
jаар öтти — ол jыду силос тартып барат.

Мен каламымды чаазынныҥ ÿстинче jылдырадым. Федор таай- 
дыҥ да, аттыҥ да, м ентг де иштеер кÿÿндери^ jок.

J е  jолдыктар чаазынла там тÿрген jелгилейт, кöзнöктиҥ алдын- 
ча куру чанакту ат база jелип öдöт. Jелет, бышкырат — jылый 
берген.

Айса болзо, эртен айас таҥ адып, сööктöрим сысташпай барар. 
Олор эмди де эмеш араай сыстажат.

KAHJ1A JУНУЛГАН  БИ Ч И ГЕШ

Предмостный оромдо меге уужалган пиджакту кижи тÿртÿлди:
— Сегис акча, — тунгак ÿниле кыркырайт. Айылга jедип алар- 

га... — Mere кызыл бичигежин сунат. Лаптап кöрзöм — кенектер- 
диҥ биледи. — Сегис акча. Jе , он! —  бичигежин сунат ла сунат.

Алгырып чыгарга санангам: «Сен кемди уйатка салып jадыҥ? 
Нени уйатка саладыҥ?»

Jе  темей неме. Оҥдобос. Jаҥ ы с  ла такып-такып, маҥзаарып 
айтканым: «Сен не? Канайып туруjг?..»

Мениҥ бойымиыҥ тöжимде кенектердиҥ бичигежи jадып jат — 
эн- коронду ла эҥ карам документ. Мен оны каа-jаа ла чыгарып 
jадым — бис ас артканыс. Удабастаҥ бичигештер де, jууны ҥ  кенек- 
тери де jоголып калар...

А  бу кÿрÿм улустыҥ jÿзине бичигежин сунганча, кандалган 
бичигиле улустаҥ аракыга акча суранчыктап jат.

Уйаттузын не деерин-, о кудай!



Л о п е  де Вега

С УМ ЕЛ У  К Ы С Т Ы Н  С У У Ж И

($ч ойынду лирикалык комедия)

(Улалганы. Бажы «Торко jай», «Алтын _кÿс», «Таҥ чолмон»,
«Бай терек», «Чаҥкыр Кадын» jÿунтыларда )

У Ч И Н Ч И  О Й Ы Н

IV  К Ö Р ГУ З У  

Ол ло улус Ф  е н и с а öскö кöзнöктö кöрÿнет.

Б  е л и с а
Бараксан кööркийди сени!
Барып кöрöйин. Ш кафта ла кладовкада 
Бар немелер чексиркек кÿÿнеерге 
Jарабас болор. Эртенге jетире сакыгар.
Эҥ  артык аштарла слерди кÿндÿлеерим.
Кандый вареньени слер сÿÿйдигер?
Канайда кайнат jадым, билген болзогор.
Персиктеҥ jииреер бе? Ол кайкамчылу!
А  черешнядан’ кандый? Ол мöттий тату.
Нениле кÿндÿлейин? Не аш белетейин?

Э р н а н д о
Аа-jок тыҥ  шакпырабазагар анда.
Ас-мас эт ооктоп, jыды jараш болзын деп,
Петрушка öлöҥ кожоло, артканын ич-карын эделе,
Ару болзын деп ичегелерди jак-шы jунала,
Оны ончозын кааргышка салала, отко тургузып ийеер!

Б  е л и с а
Кÿÿнеер саҥ башка эмтир. Jе , андый болзо,
Аш-курсак ару да, jулукту да, арбын да,

Алы п  jиирге макалду да болор.
Сöзим берип jадым.

Э р н а н д о
Казан  азаачы  бойы кандый эпту эмеш.
Амтанду да, jулукту  да деп, база сöзим бер jадым. 
Кÿндÿзин сакып, энчикпей эм jадым.

J I  ю с и н д о
Кокы м ай таҥманыҥ кокырынаҥ 
Jÿ з и ҥ  кызарар.

Б  е л и с а
Кандый ич-карын каарарым эмеш!

Э р н а н д о
К ап  ла этсем, аж ырып ийерим.

Б  е л и с а
Аш та слердиҥ кÿÿнеер андый ба.

Э р н а н д о
Jа а н  сöстö jаж ы т jок эмей.
Тул  эмегендерге jапш ынып jÿргеҥде,
Аш-курсакта да чексиркебе. Бир сöслö,
И чка р ы н  да амтанду аш  эмей база.

Л ю с и н  до
Бери улус келип jат!

Б  е л и с а
Анда кем унчугат?

Э р н а н д о
Эдреҥи Эрнандо эмей база!

Б е л и с а
Эдреҥи эмес, тирÿ эду ине ол.

Э р н а н д о
Эйе, чын, кöрмöс ине, jалчы  эмес,
Бери улус кел jат. Слерге бÿгÿн тÿнде 
Jа к ш ы  тÿштер кÿÿнзеп турум, сеньора!

Б  е л и с а
Слерге де база анайда ла ок!

(Барат.)
J I  ю с и н д о 

Ой, арай. Mere барар керек.
Бисти кöрÿп ийбезин. Jе  jакш ы  болзын, кööркийнм.

Ф  е н и с а 
Jам аны м  ташта,
Jе , кудай ла, кандый куч айрылыжарга.

(Эрнандого)
Кандый сен макалду калыраштыҥ.

Э р н а н д о  
Энеҥле экÿ эп-jöп эрмектештис.

J I  ю с и н д о 
J e  эмди баралы. Акы р, сен
Кандый курсак jакыган эдиҥ? Амтанду болбайсын.

Э р н а н д о  
Каарган карын-ичеге jакыттым.

J I  ю с и н д о 
Кандый да аамай кÿÿндÿ болтырыҥ.
Каарган ич-карын! Канай мыны таптыҥ?

Э р н а н д о  
Каарган такааны слер сÿÿген болзогор,
Карын-ичеге де меге макалду ла-

Херарданыҥ туразындагы бир кып

V К О Р ГУ З У

Д о р и с т е о ,  Х е р а р д а

Х е р а р д а  
Окпööргöнимнеҥ мен öлзöм до, ас.
Ол чын эмеш пе? Айса тöгÿн неме бе?

Д о р и с т е о  
А к т у  бойым да ты ҥ  алаҥзыйдым.
Ол кече мениле туштажарда.



Бойыныҥ jарабас кылыгынаҥ корколо, 
Мени мекелеген ош кош :
Ол, jарт ла, эjемле кожо болгон!
Оныҥ адазы удабастаҥ 
Фенисаны бойым аларга тургам деп,
Ол тушта биске айткан ине.

Х е р а р д а  
Айдарда, оныҥ адазы дезе 
Слерди сÿÿш теҥ бажын таппай калган ла 
А а  jок ты ҥ  ачынган деп бодогон эмтир.

Д о р и с т е о  
Мени бе? Нениҥ учун ?

Х е р а р д а  
Эки  наjыны jöптöштирерге амадап, 
Фенисаны бойыныҥ сыргалjызы деген.

Д о р и с т е о  
Чек  аайлабай турум.

Х е р а р д а  
Аайлабас мында не бар эмеш!
Оныҥ адазы слер экÿни 
Фенисаныҥ учун  öштöшкöн дейле,
Слер экÿни ачыныш пазын деп,
Фенисаны бойыныҥ сыргалjызы деген.

Д о р и с т е о  
Аа, андый туру не, jаҥ ы  оҥдодым. 
Слердиҥ айтканаар чын болор.
Jе  мениҥ ак-чек адым уйатта.
Б ы ж у  темдек керек бого бÿдерге.

Х е р а р д а  
Мен де база анайда санандым.

Д о р и с т е о  
Бир тÿймедÿлÿ санаа öткöн,
J е  мен ойто ло туймейдим, коркодым.

Х е р а р д а  
Фенисаны ол сÿÿген бе, jок по деп, 
Тургуза ла эмди билерге тураар ба?



Д о р и с т е о  
Тургуза ла билейин деп!

Х е р а р д а  
Андый болзо, Фенисага баралдар.

Д о р и с т е о
Канай баратан? Канай тураар слер?
Уй кижиге мындый суракту 
Уйалбай бис не деп киретенис?

Х е р а р д а  
Мен турага кире jÿгÿрерим,
А  слер дезе шпагала jаҥып,
М ениҥ кийнимнеҥ атыйланган киререер. 
Кöстöримниҥ jаж ы н тöгÿп, сыктап,
Слерди мениҥ öгööним деп айдарьйя.

Д о р и с т е о  
Оныҥ кийнинде не болор?

Х е р а р д а  
Б у  тужында ол мени токынадып,
Бойынын' айлында арттыргызып алар.
Оноҥ мен ого карыгып, ыйлап,
Люсиндоны сÿÿгем деп айдарым,
Оныҥ учун  öгööним мени 
Кÿнÿркейле, öлтÿрерге сананган деерим. 
Анайда бис эку куучындажып,
Кемди Люсиндо сÿÿгенин билерим.
Ончозы биске ол тушта jарт болор!

Д о р и с т е о  
Уй улусты ҥ  сÿмелÿзин ÿстÿги кудай билгей!

Х е р а р д а  
Эмди баалап билдеер бе ohi î ?

Д о р и с т е о  
Оны не айдар! О, уй улус —  ол уй улус ине!

Х е р а р д а  
Кем  бистеҥ сÿмелÿ бÿтти эмеш?



Д о р и с т е о
Jе  тÿрген барактар!

Х е р а р д а
Качан  бис экÿ jаҥыскан ла артсабыс,
Кан ча  jаж ы т бар —  ончозы чыгарылар.

Д о р и с т е о
Сÿÿген ле, кÿнÿркеген ÿй кижинин- jÿреги 
Jотконду талайдаҥ да коркышту ла jеткерлÿ. 

Белисаныҥ туразыида бир кып

V I К О Р ГУ З У

К а п и т а н  
Мен чек билбегем! Билген болзом,
Кар у  уулымла айрылыжар бедим.

Б  е л и с а 
Чын , чын, ол меге кÿÿнин ачкан.

К а п и т а н  
Айдарда, керек тойго jеткен болзо,
А к ту  кÿÿнимнеҥ ырыс слерге кÿÿнзейдим.

Б е л и с а
Jе  слердиҥ кату jакылтагар аайынча 
Мадридти таштап, ол ырбаар учурлу.
Ол туш та канай мен ырысту болотом?

К а п и т а н  
Ол слерди мындый ты ҥ  сÿÿген деп,
Озолодо мен билген болзом,
Оныҥ мындый тöп, керсÿ болгонын 
Алдында аайлап сескен болзом.
А к ту  бойым ачык-jарык санаалу 
Алыш тырар эдим слерди туу качан :
Тойдыҥ кудайы Гименей öрöкöн 
Бириктирзин слерди jажын-чакка.
К и ж и  кайкаар: слер экÿдиҥ jÿрегеер 
Jаж ы н-чакка кожо согулза,
Азырап алган бойымньпг уулы м  
Адазы  меге адам болор эди.



А  мениҥ jиит, jараш эмеениме 
Ол дезе катайга — уулы  ла адазы!
Эки  кат тöрöгöн бис болор эдис!
Андый саҥ башка салымду билебис 
Ак-jарыкты кайкадар эди!

Б  е л и с а
Jе  слердиҥ уулаарга берген jакылтагар 
Jеткерлÿ кара санаага тÿҥей эмес пе? 
Люсиндоны тургуза токтодыгар эмди! 
Капш ай барыгар, сеньор!

Ф  е н и с а
Чындап та айтпаза, jаргыгар кату.
Кару уулаарды не мынай кыйнаар?

К а п и т а н
Кей-кебизин кылыгы  учун эмей.

Ф  е н и с а
Айса болзо шылтагы кÿнÿркеште?
Андый коркышту не кородогоноор?

К а п и т а н
Андый эмес ле, jе оныҥ бажы 
Толу кей санаа ине, сеньора.
Мадридте ого jадарга jеткерлÿ.
Бу  jуукта ол Стефания деп,
Бир тул келинди ты ҥ  сÿÿгенин уктым. 
Калаптанган эки кÿлÿк  уулдар 
Дуэльде Люсиндоны öлтÿрерге сананган. 
Ол тушта мен учурап, болушпаган болзом, 
Олор оны öлтÿрип те jастабас.

Б  е л и с а
О, кудай ла кудай! Б у  чын эмеш пе?

Ф е н и с а  (туура)
Адазы чынды айдып туру эмеш пе?

К а п и т а н
Ол тушта мен оны андый деп бодогом,
J е  эм кöргöндö, андый эмес ошкош.



Ол слерди сÿÿген эмей. Оны канай ундыдым. 
Jам ан ы м  таштагар. Мен ого барайын.

(Jÿр е  берет.)

V I I  К Ö Р Г У З У  

Б е л и с а ,  Ф е н и с а  

Б  е л и с а
Мен мынайда божоор деп чек бодободым.

Ф е н и с а
А  мен дезе арай талеербедим.

Б е л и с а
Айдарда, ол öскöни сÿÿптир.
А  мен аамай, айла ого бÿткем.

Ф е н и с а
А  слерге онон’ не? Слерге не тÿбек,
Ол кокырлаар деп сананган болзо?
А  мени канай тöгÿндеген эмеш!
Карыырдыҥ карыганча, öлöрдиҥ öлгöнчö 
Мени сÿÿр болуп ол чертенген.

Б е л и с а
Неме?

Ф е н и с а
Б у  ончозы тöгÿн деп айдып турбай.
Бутлегер бого. Оны капитан 
Калас  jерге кÿнÿркейле, тапкан не.

Б е л и с а
Калас кÿнÿркейле? Кемге? Jо к , jок!
Канай  ол мениле кокырлаар болды.
Кайда, тура дööн кем де кирди ошкош.

Ф е н и с а  
Анда эж ик ачы к, эне.

Б е л и с а  
Оскö кööркий ол таап алган болзо,
Кöндÿре Лиссабон дööн тайылзын капшай.



Херарда кийдире jÿгÿрет, онын- кнйнинеҥ шпага 
тудунган Дористео.

V I I I  К О Р Г У З У

Ол улус, оной- Х е р а р д а  ла Д о р и с т е о

Х е р а р д а
Калак-кокый! Болужаар! Аргадагар!
К ал jу  таҥма мени öлтÿрерге туру!

Д о р и с т е о
Кем  сеге болужар деп, ней санаалу кадытка.

Б  е л и с а
Сеньор, токтогор, эмеш тудунаар!

Ф  е н и с а
Оны не öлтÿрерге турганаар?

Х е р а р д а
Мен кей санаалу ба? Кем  сеге айтты?

Б  е л и с а
Калак  ла калак! J е  токтозоор, блар. 
Токынап, эмеш сананзаар, сеньор.

Д о р и с т е о
Jа ж ы  jаан тоомjылу кижини 
Алдымда эмди кöрбöгöн болзом,
Jÿрегин öткÿре сайар эдим, сеньора.

Х е р а р д а
Jÿрегим  öткÿре сайзаҥ, анда бойыҥ болгой.

Д о р и с т е о
Ойто ло jылбыҥдап туруҥ  ба, тÿл кÿ?  
Jарам зы ба меге, ÿлÿÿҥди берерим.

у Ф  е н и с а
Мени сÿÿп турган болзогор, килезеер, 
Кÿнÿркей-кÿнÿркей кÿн кöрбöй барганаар, 
Jеткерлÿ кылыгаарды jелбис баштаган.



Б  е л и с а
Бого слерге артарга jарабас,
Кайда мениле кожо баралдар.
Анда ончозын айдып меге беререер.

Д о р и с т е о
Ончозын мен слерге, jаан кижи, айдарым.
Ол тушта, байла, кородогоным чечилер. 
Айдарга да уйатту, кандый мен тöгÿндеттим.

Б е л и с а
Дамагар слердиҥ кызымла артсын. 
Эменеердиҥ ады кем болор?

Д о р и с т е о  
Эмеенимниҥ ады Стефания.

Б е л и с а  ла Д о р и с т е о  jÿре берет.

IX  К Ö Р Г У З У  

Ф е н и с а ,  Х е р а р д а  

Ф  е н и с а
Jе ,  кудайга баш, jаан jеткердеҥ айрылдаар. 

Х е р а р д а
Эдимниҥ ты ркы раж ы  эмдиге токтобойт.
Эмди кайдööн барайын, ой, калак?

Ф е н и с а
Коркыбагар, сеньора, токынап, куучындагар.

Х е р а р д а  
Калак  ла кокый, кайран сеньора,
Киж иге буурзак, килеҥкей кööркий,
Кÿчи м  jеткенче ачуум  айдайын:
Ады-чуузы чы ккан  Бургос городто 
Ада-энемле кожо амыр мен öскöм.
Оноҥ билебис Мадридке кöчкöн.
Ада-энем карып, божогылап калган.
Аргалу чакту, jööжöлÿ jатканыс,
Jа ш  туш таҥ  ала jажуда мен jÿргем,
Анайда айлымда ырысту jÿргенчем.

Jа а н  энчи аларымды билеле,
Байагы  эр киж и мени кудалаган.
Ол кижиде кÿÿним jок то болзо, 
Албан-кÿчле мени ого бергилеген.
Кару эмес кижиле кож,о jуртаары 
Кандый кыйын-шыра —  оны билген болзоор! 
Карачкы  санаалу канчазын jÿретен,
Канча катап öлÿнерге санангам.

Ф е н и с а
Анай айтпагар, калак!

Х е р а р д а
Кандый шыраны мен кöрбöдим эмеш! 
Кандый да кату, уур jÿрÿм  болзо,
Христиан jаҥду ÿй кижи
Бойын бойы öлтÿрерге сананат эмеи! пе!

Х е р а р д а
Сеньора, слер оны кайдаҥ биледеер?
Казыр jÿректÿ кал jу кижиле 
Канча jылга кожо jуртаган эмезеер. 
Эртен-эҥир оныҥ соок чырайына 
Эди-сööгööр jымырап кöрбöгöнööр ине. 
öгööнимниҥ кылыгы  jÿрегим jиген, 
Кÿзÿреген ÿнин угар да эмезим.
Канча кыйынды оноҥ мен кöргöм.
Карыгып, чалдыгып, öлöр jастагам.
Jе  бир катап оромло барадып,
Коо сынду кеен офицерле танышкам. 
Кеберкек чырайлу jаш  офицер 
Бастыра jÿрегинеҥ мени сÿÿген,
Караҥ уй  тÿндий ырыс jок jÿрÿмим 
Оныҥ сÿÿж и  jарыдар деп бодогом.
Оноҥ алты ай ла ырысту болгоныс,
Jÿр ÿм и м  музы ка ла кожоҥдый болгон.
Оноҥ öгööним серенип баштаган,
Канча кирелÿ ол бисти кетеген.
Оны билеле, Люсиндо кööркийим 
(Офицердиҥ ады Люсиндо ине)
Кенерте чек кубула берген.
Алдында мени кандый ты ҥ  сÿÿген,
Эмди мени кыйып, качып турар болгон.



Оноҥ бÿгÿн угар болзом,
Ол öскö киж и  сÿÿген эмтир.
Кандый да Фениса деп jараш кысты 
Алала, jурт тöзööргö турган эмтир.
Ачынганымнаҥ  арай öлö бербегем,
Ойто ло кыйын-шырага бастыргам.
J ÿ к  арайдаҥ эмеш оҥдоноло,
Оны бедреп jÿгÿргем ине.
М ыны  билеле, öгööним калjуурып,
Кийнимнеҥ ары сÿрÿшкени бу.
Тöгÿнчи Люсиндомды менеҥ блааган 
Ы ры сту Фениса кайда да мында 
Садтар оромщнда jуртаган дешкен.
Айса болзо, ол кайда да jуукта.
Эмди Люсиндо кайда болор деп,
Jа ҥ ы с  ла оныҥ айлында эмей.
Айтсагар, сеньора, слер оныла таныш па?
Билер болзоор, алдаарга jайнайын:
Кем  ол болор — jартын айтсагар.
А к ту  мени öлÿмнеҥ айрыдаар,
Эмди тын-jÿрегим аргадагар.

Ф е н и с а
О кудай ла де! Ол слерди, айдарда, сÿÿгеч бе?

Х е р а р д а  
А  слер ого туштаганаар ба?

Ф е н и с а  
Айдарга мыны кандый ачу,
Ол, чын, мениҥ таныж ым  болгон.

(Оноҥ арыгызы келер jуунтыда.)

В и кто р  Ащеулов

МЕН — К О И Ч Ы Н Ы Ҥ  А И Ы Л Ч Ы З Ы

К а ж ы  ла койчыга мен киредим,
К аж ы зы н а  ла мен наjы деп биледим.
Каж ы зы н а  ла кирзеҥ, чегенле кÿндÿлеер, 
Карындашсып, тун кирзе, ол тунедер.

Качан  атанзаҥ, чыйрак ат та берер,
От то jанына отургызып эрмектежер.
Оноҥ наjылык каҥза бис тартарыс, 
Jÿрÿм ис, ижис керегинде куучындажарыс. 

Кÿйгек тÿрген jоголорына иженип, 
Коркыш ту jааш jааган болзо дежип, 
Космонавттар jыл бажында айлына 
Капш ай jанатан болзо деп балдарына. 

Кабырган койлор, тÿҥей ле, бай тукти 
Кы ркыза, берер, сÿÿндирер jÿректи. 
Чамалдыҥ jанында ГЭС-ти эдерине 
Чагыс jедер дегени тегин эмес ине.

Jа й  да билдирбей тÿрген öтти.
Койлорды öзöккö тÿжÿрер öй jетти.
Удабас ла карлап, соок тÿжер,
Уйуктайт айылда ончозы, jе бистер 

Кöгÿстеҥ куучындажадыс,
куучындажадыс. 

Катап ла айакка изÿ чай урулат, 
Каҥ задаҥ  ыш  кыйбыйып jайылат. 
Jÿр ектеҥ  уткыган бу телеҥит койчы, 
Кайкайдым мен: сÿрекей куучы нчы . 

Кырларда канайда jÿрерин ол билео, 
Канайда jолдор öдöр, эртедеҥ айдып берер. 
Таҥ  адарда, чачы  кажайган бу öрöкöн 
Арташ  jерлерле, тереҥ бÿктерле öткöн.

А к  башту туулар бажы нча барган 
Артыбаш ка jолды кöргÿзип, алкаган:
«Jо л ы ҥ  сениҥ ырысту болзын, айылчы !» 
А й тты м : «Эзен болзын, кÿндÿлÿ койчы!» 

Тÿниле ол jÿрÿми, иж и  керегинде айткан, 
Мениҥ де сöзимди ол соныркап уккан.
Чын, бу туш таж у мени сÿÿндирет:
Мени тÿйметкен сурактар оны тÿймедет! 

...Алкыш  слерге, кöчкÿн укту  улус! 
Jаж ы н-чакка слер иштеҥкей, наjылык, ус. 
Вис ончобыс бир ороонныҥ балдары, 
Н аjылыгы с учун  бис бÿдÿмчилÿ бололы!

Э Ҥ  А Р Т Ы Г Ы

Неге меге город Ливерпуль?
Женева, Лондон, Осло меге не?!



Ончозынаҥ эрке сен меге, Уткуль, 
Артканы  jаҥыс ла оныҥ кийнинде.

Неге мындый jÿзÿн  jараш таҥ 
Jÿр екке  öскö ороондорго учар?
Эбире тымык... А ла  jаш таҥ  
Эн чÿ  jерди кайдаҥ табар?

Чöлдöр дезе —  бойыныҥ чöлдöри! 
Чöкöтпöс, кару бойыныҥ тымыгы. 
Талай ошкош —  jеристиҥ кöлдöри, 
Jÿ з ÿ н  балыктар — оныҥ байлыгы.

Таҥ  келзе —  бойыныҥ таҥдагы. 
Тÿжине куштар ÿни jаҥыланар.
К ÿ н  ашса —  бойыныҥ аж ы ж ы ,
К и ж и  кайкаар jараштар ачылар.

Jе р  ле теҥери бириккенине jетире 
Jалаҥдар, кöрзöҥ, алтынла jалтырайт. 
Кадын суум  агат, эбире бедре, 
Амазонка суудаҥ jаман ба ол, айт?! 

Телекейде каж ы  ла jер таныштый, 
Быстрый-Исток, Плешково, Сростки, 
Бистиҥ орус ак кайыҥдый.
Mere ле эрке, кару jурттар эди...

Неге меге Рим  ле Ш анхай,
Не меге Женева, Лондон, Осло?! 
Ороонымды сÿÿйдим, мындя Алтай, 
Оныҥ кийнинде артканы болгой ло!



Б Е Ш J Ы А Д Ы К Т Ы Ҥ  
О З О Ч Ы А Д А Р Ы

А к ч а  Ч ам аев

УЧ КАИРА J1ДЫҤ ЭЭЗИ

Чаҥ кы р  деп öзöк. Аралдыҥ jаказында турган узун двор, эки 
кыпту тура ла эски каж аан —  Кара Тодошевич Урматовтын- кыш- 
тузы. Турлуга jедип келзеес, Караны ҥ  уулы , Борис, туразынаҥ чы ­
гып, биске удура базып jакш ы лаж ала, айыл дööн кычырды.

—  Адаҥ  айылда ба, Борис?
— Jо к . Мишкин Петекле кожо чибиниҥ бÿрин белетеерге бар- 

ган. Т уку  эртен тура.
Караны ҥ  ÿйи, Сÿндей, кату öдÿктиҥ угын чÿмдеп отуры. Эзен 

амырды угушкан. Сундей ийне-учугын jуунадала, печкеге от салып, 
айак-казаныла калырап, курсак азып баштады.

—  Слер Караны ҥ  келерин сакыыр улус болбойоор. Мен айыл- 
га барып арба-кöчö кайнадып ийейин, удабас ла Кара jедип ке- 
лер —  деп, Сÿндей айдала, турадаҥ чыгарда, бис эку —  мен ле сов 
хозтыҥ ветишчизи Кузей Иванович Юнов — бу нак ла иштеҥкей 
биле керегинде нени билеристи, олордыҥ jадын-jÿрÿми керегинде 
табынча куучындажы п отурдыс.

...Ада-Тöрöл учун  У лу  jуу  башталар öйдö Сÿнден ле Кара ок 
jаш ту оок балдар, олор экилези Кы рлы кта  чы ккан  ла чыдаган. 
Сÿндейдшг адазы 1941 jылда кÿскиде черÿге атанган. Он jаш ту кы- 
зы чак  уй саап, бозу азырап, ажы-тузы коомой jылдарда сыйында- 
рын ла карындаштарын энезиле кожо чыдадып салган. 1951 jылда 
Карала кожо айылду болгон. А лты  кы сты ҥ  ла эки уулдын" энези 
I  ла I I  степеньдÿ «Материнская слава* орден, jакш ы  иж и учун коп 
Кÿн д ÿлÿ  грамоталар алган. Ачык-jарык ла албаты ортодо тоомjылу 
Сÿндей эмди де иштегенче. Ол Караны ҥ  бастыра баштаҥкайлары 
ныҥ чындык болушчызы, jакш ы нак jöмööчизи.

Ой деп немениҥ öдÿжи тÿрген, сууны ҥ  агынындый. 1953— 
1954 jылдар кечеги немедий сагыжыма кирет. Бис, jаж ы  jетпеген 
jиит уулдар, Татакы, Тоҥмок-Суу деп öзöктöрдö атты ҥ  косилкала- 
рыла öлöҥ чаап туратаныс. Эмдик тайларга, кызыр беелерге бал- 
дардыҥ кÿчи  кайдаҥ jетсин, jыргаш тыҥ ла чалгы ныҥ сыны жын

[
f  айдарга да болбос. Бистшг тынысты алатци, ол ок öйдö бисти меке- 

леп эмезе кöкидип, болужар тушта болушка келетен кижи колхоз- 
p. ты ҥ  темир согор узы Кара Урматов болгон. Jы ргаш  эдетен, чал- 
£  ГЫ НЫ Н- бычактарьгн кадайтан кижини бис суреен ле. тооп туратаныс. 
ÿ Айак-казан ойылза, чуучактыҥ* сабы сынза эмезе тырмууштын* тиш- 
|  терин кондырарга карган-тижеҥдер де, jиит jаштулар да оны сыр 

Jÿгÿрикте бедрейтендер.
1967 jылдыҥ кÿзи. Мал-аштыҥ отчедьга алып турган кун. Ку- 

>d раандарды энезинеҥ эрте айрызын, олорды jаж аҥду кыраларга ка- 
& бырзын деп, зоотехник ферманыҥ спецналисттерине ле малчыла- 

рына jакылта берген. Кураандардан тöзöлгöн ÿÿрлер бÿдÿмjилел- 
К. ген алты-jети кнжинш г ортозында öjjöҥ белетеечилердиьг звеноводы 

Кара Урматовтыҥ ады база чыккан.
...Кÿски  кÿн чылбыр бажына jеде берген. Кара бÿгÿн ÿйиле ко­

жо 1140 тын тиж и кураан jууп, аҥылу ÿÿр тöзöйлö, апарып jаткан.
I Кураандар чуркуражып, айдатпай, кезикте jаҥыс jерде айланы- 

зкып, оноҥ сыр маҥла jолдоҥ кÿркÿреже чыга конгылап турдылар. 
jв Кы ш тайтан  jери jууктап  келерде, Кара эмеш токынап, арып-jобо- 

гонын ундып, кабыратан оок-тобыр малын ширтеп браатты. «Бу 
бир сары jаакту  jаан саксарга кураан улай ла öскö кураандарды 

|  баштап, тескери блаажып турар, ол бир алтай кара неме арып, учы- 
на артып туру, бу тöрт кире мериностыҥ кулактары , кöстöринин' 

■э алды кызыл-тас —  кы ш ка соокчылаҥ болбайсын. Jа с та ҥ  айрылган 
öлö кураан чек ле монгол укту. Олорды башка-башка бöлип, таҥы-

1. H a i r  тутпаза* —  деп, ич бойында санянят.
в  Оноҥ бери кöп jылдар öткöн. Jаан-Боочынын' jалаҥында бир- 
ÿбирÿзинеҥ  баш казы  jок, ÿзе ле ак, сыны ла бÿдÿми тÿп тÿҥей кой- 
щ.лор отоп jÿргÿлейт. Ол К ар ан ы ҥ  малы. Олор jаантайын мындый 
jРболбоган. Кандый эди? Сары, кара-чокыр, монгол ло алтай укту, 

меринос, кату ла jарымдай кату эмезе чек чичке тÿктÿ  койлор бол­
гон эмес пе? Э ҥ  ле баштап 1967 jылда алган кураандарды Кара ла 
Сÿндей Чаҥ кы р га экелип, беш катап тöрöдöлö, ол койлордоҥ тал- 
дап арттырган кураандардаҥ jаҥ ы  ÿÿр тöзöп, олордыҥ былтыр ал- 
ты н чы  «тÿж ÿм ин* jуунаткандар.

Jаан-Боочы, Ч аҥ кы р  деген öзöктöр салкы нзак, ы ж ы к  одор- 
лоры jеткил эмес jерлер, jе Кар а  кандый да кату jылдарды, айлар- 
ды эрчимдÿ öдÿп чы ккан  киж и . Бастыра кобы-jиктерди, кы ш кы  
одорлорды, арка-jалаҥдарды, састы к ÿ н ÿҥ  кÿнге бöлип, кÿртти ка- 
зып, jол чыгарып, саганак-бÿрле де болзо койлорын азырап, 
jы лд аҥ  к ÿ ч т ÿ  чыгаратан.

«Кой кабыры ш та не к ÿ ч  бар. Чыгара айдап ий, айрылбазын, 
ийт-кушка учурабазы н  деп кöрÿп ле тур. öскö  к ÿ ч  неме jок* —  деп, 
эш-неме билбес ки ж и  бодоор. Андый эмес, К ар ан ы ҥ  ш ÿÿлтези  мын-

83



дый: «Койлорды одорго jетире айдаар керек. Одор турлуга jÿс метр 
коштой до болзо, анаар jол ачпаза, койлор бойы jедип болбос. Кы ш  
кыда олорды jетире тойгон кнйнинде сугарар керек. Комбиазырал- 
ла да азыраарыи билер керек. Тоскуурлар jеткил болзын. Бой-бой- 
лорына койлор чаптык этпезин. Кучи  кирелу койлорды башка азы- 
раза jакшы. Тоскуурларга jаҥыс öйдö келер эдип койлорды jууна- 
дып алала, божодор керек. Курсакка jединбеген койлордыҥ туги 
jаскыда бортык болор. Чибиншг ле талдыҥ бÿрин туш ла болгон 
öйдö кой база jибес, jайым одорлоп jÿрген jерлерине таштагжиы 
jакш ы».

Баштан'кай кÿÿн-тапту, керектерди jакшы оҥдоор ло баштаар, 
иштиҥ арбынын бийиктедерге jаантайын бедренеечи, тузалузын 
бор-сардаҥ jакш ы ылгап билер озочылдардыҥ баштапкы jеринде 
Кара Урматоп туруп jат. Койлорды элден- озо эрте jаста тöрöдип 
баштаган малчы база ол — Кара Тодошевич. 1968 jылда колындагы 
767 тын койдыҥ ÿч jÿс тöртöн кирезин март айда тöрöдöлö, jÿс кой 
бажынаҥ тогузон эки курааннаҥ телчиткен. Оноҥ ло бери öскö кой- 
чылар оныҥ jолына jалтанбай киргендер.

Он биринчи jыл Кара Урматов койлорын февраль-март айларда 
тöрöдöт. Оныҥ кыш тузы  аймактьпг jÿстер тоолу койчыларыныҥ 
озочыл ченемелдерге ле эп-аргаларга ÿренетен школы боло берди.

«Ябоганский* совхоз ло Кырлыктагы  « X V I I I  партсъезд» колхоз 
бириккен кийнннде турлулар jедишпей барган. Кыштулар ла jай- 
лулар jуук  учун кыш кы одорлорды jайгыда мал тепсеп, ÿреп ле jо- 
голтып салатан. « Jы л кы  мал турган Улужай, Корумду ла Ак-Сас 
деген тайгаларда элбек jерлер бар, койлорды анаар апарар ке­
рек» — деген куучындар öтсö дö, баштапкы «алтам* эдер кижи та- 
былйай турган. Чын. Аиаар jедерге к ÿч : ÿч боочы ажар, чакпынду 
суулар кечер, jы к  эткен jыраа-четтерлÿ аркаларды öдöр керек.

Май айдыҥ ортозы киреде бир кÿн Кара совхозтыҥ jаандарына 
айткан:

— Тайгадагы одорлорды барып не кöрбöс. Анда чеден, улус 
jадар айылдар тудуп, койлорды jайлатса, сÿреен болор эмес пе?

Экинчн ле кÿнде сопхозтыҥ зоотехнигине баштаткан он беш- 
jирме кире койчы тайга дööн атанган. Jаан  удабай, койлорды кай- 
чылаган кийнинде тангага элдеҥ озо jол ачып, Чыбыл Токовтыҥ, 
Адис Алдырбасовтыҥ ла бу «улу кöчÿшти» баштаган Кара Урма- 
товтыҥ ÿÿр койлоры баргылап, тайганыҥ «jаҥы jерин» элбек туза- 
ланары башталган...

Кара кöп куучындаарга сÿÿбес, ас та болзо, тоомjылу ла тöп 
куучынду. Киж иниҥ  айтканын токыналу, меҥдеш jогынаҥ учына 
jетире угар. Зооветспециалисттерле колбулу иштеп, билериле ÿле- 
жип, билбезнн сурап аларга кичеенет.

Ол jаҥыс ла jакшы иштÿ койчы эмес, общественный jÿрÿмде 
ак-чек туружаачы. Партгруппаныҥ качызы, jуртсоветтиҥ депута- 
ды Кара Урматов коштой jаткан коммуннсттер ле партийный эмес- 
тер ортодо jартамалду jаан иштер öткÿрип, jуртта болуп турган ке- 
ректерге jаантайын кирнжет.

Эш-нöкöри Сÿндейле кожо Кара калганчы jылдарда бийнк кöр 
гÿзÿлÿ иштеп туру. Олор тогузынчы бешjылдыкта государствого 
9874 килограмм тÿк ле 6900 килограмм эт табыштыргандар. Беш 
jылга каж ы  ла jÿс эне койдоҥ орто тооло 114 курааннаҥ телчит- 
кендер. Онынчы бешjылдыктыҥ ÿч jылында 5249 килограммныҥ 
ордына 5896 килограмм тÿк кайчылап, 1796 кураанныҥ ордына 
2360 кураан öскÿрип бергени кайкадат. Чокымдап айтса, Урматов- 
тор сегис jылга (1971 — 1978 jj.) планга ÿзеери государствого 1439 
килограмм тÿк табыштырала, совхозко 1706 тын кураан öскÿрип 
бергендер.

Ки ж и  ижиле мактулу. Тöрöлис о н ы j г  ижин бийик баалап, сеги- 
зинчи бешjылдыктыҥ итоггоры аайынча Кара Урматовты «Знак 
Почета*, тогузынчы бешjылдыктыҥ итогторы аайынча Иштшг К ы ­
зыл Маанызы, 1976 jылдын’ итогыла Октябрьский Революция ор- 
дендерле кайралдаган. Ол азыйгы ла бойы, ижин ак-чек бÿдÿрген, 
коно-тÿне иштеген, спецналнсттерле, малчыларла ачык-jарык куу- 
чындашкан, каж ы  ла кижиге болуш jетирер кÿÿндÿ jÿргенче.

...Кÿн jабызаган сайын кураандардыҥ ла эне койлордьпг маа- 
ражы там ла тынып турды. Jаш  кураандарды эмизер öй jеткен. 
Сакманщиктер олорды экидеҥ-ÿчтеҥ кучактанган, энелерин бедреп, 
чеденниҥ ичинде баскындагылайт. Караныҥ койлоры тöрöп кöндÿге 
берген.

Айылдыҥ ээзи jеднп келди.
— Бÿгÿн бÿрдн Петкеге кескеннс, эртен меге белетеерис — деп, 

Кара Тодошевнч биске jартады.
Кара Тодошевичле куучындажарга jеҥил де, jилбилÿ де. Не ле 

керегинде куучындашсаас, эрмек иштеги керектердеҥ башталат. 
Бÿгÿн база андый ок болды.

— Мениҥ молjуларымды билерге jилбиркедеер бе? Былтыргы 
бойы арткан — деп. Кара сурагыма каруу jандырала, оноҥ ары 
кошкой. — Бы jыл кату кыш. Койлордыҥ кÿчи, азыйдагызындый 
эмес, уйан, jе jеднмдерим öткöн jылдардаҥ коомой болбос деп 
иженип турум.



Кр ай  Бидинов

ТОРÖЛ JУРТЫМ,  ÖСКÖН J Е Р И М

Кайыр туулар ортозында, кабай тÿбиндий jайылган, учы  кöрÿн- 
бес Чуй  чöли! Т ÿн и тÿж и  кÿÿлеген элбек jол! Бу  jолло канча ÿйе- 
лер атанган, канча улуска бу jол ырыстын' jолы болгон. Jе  атанып 
jатсаҥ, качан да бу ла чÿми jок чöлин- cere катап ла кару, алдын- 
дагызынаҥ артык jалакай, сениле эзендежип тургандый билдирер. 
Кабай болгон кару чöлиҥ ак санааҥда артып калар. Ичкери алдыҥ- 
да jаҥы  тушташтар, jаҥы  jÿрÿм, ÿредÿ. Кнйнинде канча jыл ÿрен- 
ген тöрöл школыҥ, ортозында öскöн тöрöл албатыҥ, олыды jок öрö- 
тöмöн jолдогон jалаҥдарыҥ, jараттарыҥ, кон мааражы торгылган 
тууларыҥ. Jе  сен бу jериҥ керегинде нени билериҥ? öскö улуска 
бойьпгныҥ jернҥ, jоныҥ керегинде нени куучындаарыҥ, jиит нöкöр?

Бу  ла сеге кару jараттар, jалаҥдар, кобы-jиктер канча jÿректиҥ 
сызын, канча кöстиҥ калганчы кöрÿжин, эзендешкен калганчы 
шымыртын бойында jажырган. Канча кос, канча jÿрек калганчы 
сÿÿжин, jÿрÿминин' калганчы jаркынын сеге берген, öскöн jерим.

Колына кызыл мааны алып, тынын кысканбай jаҥы  jан- учун 
кемдер тартышкан? Jа ш  ленинец, бÿгÿнги сениҥ мойныҥдагы Кы­
зыл галстукты эҥ баштап тагынып, öкпööрип Кöкöрÿле баскан улус 
кеМ? Кöкöрÿ, сенин4 баштапкы комсомолдорыҥ, коммунисттершг 
кемдер? Эҥ  баштапкы колхоз тöзööчилер, слер кайда?! Бу  аарчы- 
дый буурайган башту, арбадый саргарган тиштÿ, араай-чöйö куучынду 
каргандар олор болгон деп баштап сагыжыҥа да кирбес. Олордыҥ 
кезиги эмди де колхозына кучи jеткенче нштегенче. Олор jÿрÿмнин 
jаан jолын öткöн, кöпти кöргöн, билер. Туштажала, куучындашсаҥ, 
олордыҥ кажызынын' ла jÿрÿми ол бÿткÿл колхозтыҥ, албатыныҥ 
jÿрÿминиҥ чарагы. Каж ы зы ны ҥ  ла jÿрÿми —  ол ундылбас кожоҥ. 
Темдектезе, легендарный гражданский jууныҥ jылдарында кызыл 
партизан Байкаловтыҥ отрядында болгондор кöп. Олор Емедеков 
Jам аш , Якпунов Боорту, Мудаев Караjÿс, Ефимов Наан, Кудачинов 
Болчокпаш, Саманов Боростой...

Тÿймеендÿ jылдар öдÿп, Кöкöрÿде Совет jаҥ  тургузылган. 1924 
jылда баштапкы советский школ иштеп баштаган. Баштапкы школ... 
Jа ҥ ы  jÿрÿм... Ол öйди сананзаҥ, кöзиҥе эҥ баштапкы ÿредÿчи Токма- 
чев Григорий Маркельевич сеге jалакай кöрÿп, кандый да сÿрекей 
jакш ы, угарга jилбилÿ неме куучындап тургандый билдирер.

1930 jылдагы 350 кой-эчкилÿ, 45 jоон малду, 30 öрöкö бирик- 
тирген, кийис конторалу баштапкы колхоз кöрÿнип келер. Баштапкы 
колхозтыҥ члендери болгон улустыҥ кöбизи эмди jок то болзо, jе 
олор бÿгÿй де бисле кожо сÿÿген ижин иштеп jÿргендий билдирер. 

Олордыҥ портреттери «Колхозтыҥ ветерандары» деген стендте. Олор 
Михайлов Данила, Баданов Боксу, Чоюнов Петр, Акчинов Тосток, 
Баданова Уулак, Баймуратов Джексембе, Мудаев Павел, Шавдурова 
Jаш пала, Якпунова Бадарчы, Иртаева Ташубель, Илюшев Кöчкÿн- 
бей ле бскöлöри де. Олор керегинде бичнирге аҥылу чечен сöс, аҥылу 
jаркынду öҥдÿ будук керек. Олордьпг кажызынын' ла jÿрÿми бÿткÿл 
книга, бÿткÿл кожоҥ. Ол jÿрÿм бу ла Чуйдыҥ чöлиндий учы  кöрÿн- 
бес узун, кайкамчылу. Чуйдыҥ кару чöли! Сениҥ кайкалыҥды кан­
ча чечен тилдÿ элбек санаалу уулдарыҥ мактабаган. Канча эрлер 
«Чуйым» деген баалу сöслö jÿрегиниҥ акту сÿÿжин чыгара айдып, 
тöрöлине беринбеген, канчын-jннт jÿрÿмин тöрöлнне, jонына учур- 
лаган Кöкöрÿннҥ баштапкы комсомолдоры Кыстаева М. И., Чичиков 
Шал, Темдеков Торjы, Кудачинов Прокопий, Сахилянов Jаанчы . Би- 
дннов Егор. Бидинов Адар, Мудаев Саадакпай, Кончунов Макарий, 
Михайлов Иван, Юдин Jундуй jиит jÿрÿмин, эне jерим, сеге учурла- 
ган эмес пе? Олор ленинский комсомолдыҥ адын аданып, колхозты 
тöзöп, албатызын кулак-байла тартыжарына, ÿредÿге, ишке, jен-ÿге 
кычырарда, алтамы бек, амадузы бнйик, ырысту jÿрÿмге jÿткиген, 
балдары jакшы öйдö jÿрзнн деген эмес пе?! Качан Совет орооныска 
фашисттер табарарда, бу ла jииттердин-талдамазы jууга атанып, то- 
жиле тöрöлин корыган, тынын кысканбай, бис учун jÿрÿмин берип, 
Ада-Тöрöлин, албатызын корулаган. Ол öйди, канду jуудаҥ кайра 
jанбаган, кол тудужып эзендешпеген адаларды, акаларды канайып 
ундыырыҥ, кару Кöкöрÿ!

Бÿгÿн Кöкöрÿни кижн де jаныбас! Jан ч j тураларлу оромдор, 
орто школ, больница, чöлис jылдыҥ сайын jаранат.

Бÿгÿн ÿредÿниҥ jолына атанып jаткан jииттер кару албатызын- 
дый чыдашкай, кандый ла уурларды jеҥер, келер öйдö врачтар, гео- 
логтор, агрономдор, поэттер, jурукчылар болорында алаҥзу jок. Олор 
jоны керегинде jаҥы сöс айдар- Тöрöл jерин макка чыгарар.

Jол... Тÿни-тÿжи кÿÿлеген Чуйдыҥ jолы! От-jалбышту jууга, 
туура салбас керскке, атанган кайран адалардыҥ, кару акалардыҥ 
ла эjелердиҥ улу jолы! Баштапкы катап атанып jатсаҥ, та нениҥ де 
учун, кöзиҥе jаш толуп, та неге де бу ла тöрöл чöлиҥ алдындагызы- 
наҥ кöп катап кару, jалакай болуп билдирер, сен оныҥ бу ла кос 
jетпес телкеми jокко, шуулаган салкыны jокко jÿрÿп болбогодыйыҥ. 
Ол öкпööриш, ол ару суркураган jаш, байла, баштапкы катап jÿрÿми- 
ниҥ jолыныҥ алдында карулууҥды тыҥ сескениҥ, эне jериҥе ойто 
jеҥÿлÿ келериҥе ижендиргеншгниҥ jажы, ол, байла, jÿрегиҥниҥ jÿ- 
рÿмди, jорыкты сÿÿген aVy сыстажы!

Ырысту болзын баштапкы jолыҥ, jиит наjы! Jÿрÿмде болотон 
керектердиҥ баштапкы бÿдÿреечизи сен бол. Ада-энелердиҥ арттыр- 
ган кереезин бу jÿрÿмде оноҥ ырысту эт, jиит наjы.

У А У  J Е Ҥ У Н И Ҥ  
40 JЫЛДЫГЫНА УЧУРЛАЙ

Е. Медлеöев

СУВО РОВТЫ Ҥ  ОРДРНИНИН  
К А В A J1 ЕРИ

Jуу-согуш божннчн aft öдÿп те туршн болзо, jе Туулу Алтай 
дан’ келген Степан Кузлеков амдиге де jетире терен- тылда — Ир- 
кутскта кнчÿ лоЯтенаттар белетеер курстардп болгон. Радио ажыра 
Совинформбюронын- jетирÿлернн угуп. ол ачынчылу санааларга ал- 
дыратлн: « Jок, куротарды»г качальниги jаггырып jат. Неге jараар 
немо бу? Фронтко аткарары керегинде ÿч катан рапорт бергем, jе 
каруузына ол jан мг ла: «Jарабас. Качан керек тужында атанары 
гаР » — Д**п айдып jат. Айса Кузлеков ончолынан' коомой 6о? Jо к , 
чек андый эмес. Ырапк Кÿнчыгышта Кызыл Мааны орденле кайрал- 
латкап Ан'ылу черÿде де, >мди де ол гоҥдоп тургандардьиг тпозында 
болбогон. Темдектеае, 1936 jылда, качан черÿге jан*ы ла келген туш- 
та, оны тургуаа лн 85-чи каяплернйскнй полктын* полковой школына 
нйгендер. Школды божоткон гокындп оны зҥ артык кичÿ командир 
деп, партняныҥ членннин кнндидадына алып, эскадроннын- старши- 
назына кöстöгöндöр. Степан Кузлекопты — jуучыл ла политический 
белетеништинг отлнчнигнн полкто ончозы jакшы билгилейтен. А  эмди 

не бол о берди? By мыны ончозын ундып салдылар эмеш пе? Je , чы- 
нынча айтга. фронтко jаҥыс ла оны эмес, ондор тоолу öскö до кур- 
санттарды — Совет Черÿнин' келер öйдоги офнцерлернн аткарбай jат. 
Je  канчазын гакыыр?»

Je  андый да болзо, Степан Куэлековко сÿÿичилÿ öй база кел­
ген. 1942 jылдыҥ март айындя ого кичу лейтеианттын- jамыаыи бер- 
гендер. А  эки неделеннн- бажында ол Москваньпг jахында болгон...

Эн-ирде лейтенант Кузлековты полктын* командирши' алдырган 
дар. Jер  турага кирнп келеле, ол озо баштап таларкак, эрин сагалы- 
ны |г учтарын тегерийте тол гоп алгян подполковник Насилье втн эмес, 
а дивнзиянын командири генерал-майор Кузнецовты коруи нйген. 
Лнвизиянын командири jостоҥ эткен столдшг ретине эн-чейнп, штаб- 
тын- каргаэын аjыктап турды.

Нокбр генерал майор, слердин- алдыртканаарла лейтенант Кузле- 
ков...

— Меи сени алдыртпагам, — комдив öрö öҥдойди.— Полктыҥ 
командири алдырткан... Je  келген болзоҥ, куучындажалы. Бисте, 
подполковника ле менде, jилбилÿ шÿÿлте бар, je оны cere, чикеэин- 
че айткажын, сенин- ротана, будÿрерге келнжер. Ол шÿÿлтеннн' учу- 
ры мындый: 15 сентябрьда бнетин- черу ичкерлеп баштаар. Оньпг 
тöс а медузы—  öштÿннҥ коруланган jерин ÿэе еогоры ла оны>г Рос- 
лавль городтыи тÿндÿк кÿнчыгыш jанында бектенген бöлÿгии оодо 
согоры. Бис jуу-согуш баштап. ол ажыра ко Ну öткÿрерге сананганыс 
ла бу амадуны будурип салдыс. Эмди бнеке текши нчкерлешти баш- 
таардан' озо биотин- алдыста коруланып турган немецкий дивизия 
НЫ1Г тылы jаар кайу Откурер ТЫ1Г диверсионный группа ийер керек. 
Оныҥ задачазы мындый: öштÿнин- тылына тортом километр jерге 
терен-жиде кирнп алала, колбу тудар линияны бузар, онон- Присмара 
сууны кечмре курд и ле Любань jуртты колго алып. черуннҥ баштап­
кы  отрядтары jедип келгенче, олорды колдо«г ычкынбас. — Бир эмеш 
унчукпай турала. комдив оноҥ ары jартады. — By jакылтаны бÿдÿ- 
рери jе»гил эмес, jе ырыс болуп, слердиҥ полктын- сол jанында састу 
jер jайылат. Дивизиянын- клйучылдарынын- jетиргениле болзо, гит- 
леровецтер бу састы кижи öдуп болбос деп бодоп jадылар. Jе  бистшг 
кайучылар немецтердиҥ jойу jÿрер 131-чи ле 260 чы дивизия 
ларыныи' бнриккен jериндеги шак бу «тежик» ажыра öдÿп, öштÿниҥ 
тылына барып келгендер.

Кузлековты столдыҥ ÿстине jайа салган картаныҥ jанына кы- 
чырып, генерал учында кошты:

— Таныжыгар, лейтенант, оноҥ бойыгарды>г санаа шÿÿлтегерди 
айдып беригер.

Картаны jарыдып турган керскушдÿ лампа jазап кÿйбей, ышта- 
лып ла тарсылдап турды — ого туе кошкон бензин ургандар. J е  ан­
дый да болзо, Кузлеков сас кечире, оноҥ агаш аразы öткÿре Приема 
ра сууиыҥ кÿнчыгыш  jарадында турган Крапивинка jуртка jетире 
чокым темдектелген маршрутты кöрÿп ийди. «Маршрут тÿндÿк jаар 
бурыйт. Бот, ол — Любань jурт! А  бу мынызы — кÿр!*

—  Тöртöн километр, оноҥ ас эмес — деп, Кузлеков бодоштыра 
шÿÿди. — Jо л ы  jок jерле... Jÿ с  jирме кижи — беш кайучы эмес. 
Бойысла кожо эки «Максим», ок-тарылу торт «ДП» апарар керек. 
У ч  кÿнге jедер аш-курсак... Ого узеери састы кечерине керекту не- 
немелер: jеҥил шерjелер, армакчылар, jоон jырааларды бой-бойы- 
на jаба буулаштырган jазалдар. Састы тÿнде кечер керек, а онызы...

— К уч  — дсп, подполковник Васильев Кузлековтыҥ чыгара 
айткан шÿÿлтелерин угуп тура кош ты .— Сÿрекей кÿч. Jе  öскö jол 
jок! Састы öдöр керек, лейтенант. Бис тегин jерге атту черучилер 
болгон эмезис.

— Ротаны öштÿниҥ тереҥ тылына барарга кÿÿнзеген эҥ ийде- 
кÿчтÿ  ле арга-чыдалду, эҥ jалтанбас коммунисттерле, комсомолдор- 
ло тыҥыдар керек — деп, генерал эрмектендн. — Олордын- ортозында 
немецкий тил билер кижи бар болзо, jакшы болор эди.

— Пулеметчиктердтг взводыныҥ командир» Коркин немец тил- 
ди jакш ы билер. Ол — jиит, иженчилÿ покор — деп, подполковник 
Васильев унчукты.

— Jе , jöптöжип алган болгодыйыс — деп, генерал очказын уш- 
тып, оны кабына сугуп jада кÿлÿмзиренди. — Рота саска jеткенче бис 
слерди эки jанынаҥ артиллерияныҥ адыжыла jöмööрис. Анайып, 
белетенишке бир кун берип турум. Jедимдер кÿÿнзейдим, лейте­
нант, — комдив Кузлековло jакшылажып, jер турадан- чыга берди.

...Бир тÿн-тÿш. Кузлековко капитан Савченко до, батальонныҥ 
штабынын’ начальниги Тихон Мудров то, ротаныҥ парторгы старший 
сержант Сергей Курдюмов то болужып турган да болзо, jе ол бнр 
эмеш уйуктабаган. Ол каж ы  ла солдатла, каж ы  ла сержантла куу- 
чындашкан. Jÿ с  jирме кижидеҥ jÿк  ле беш рядовой öштÿнин’ тылы­
на барарыняҥ jайладылган. Олорды ÿчинчн ротаныҥ калганчы jуу- 
согушта аҥыланган ла кайу öткÿрер диверсионный группага бойло- 
рыныҥ кÿÿннле кирерге суранган jуучылдарыла солыгандар.

Старшина Семен Дубравин ротаны полктоҥ айрылган тушта 
походко ло jуу-согушка керектÿ ончо не-немелерле jеткилдеген. 
Бойы ны ҥ ченемелиле башкарынып, ол каж ы  ла jуучыл патрондор- 
доҥ öскö «Ф-1* таҥмалу 5— 6 гранаталу болорын кнчееген.

— Аjаруга алыгар — деп, ол jуучылдарга jартап турган. — Гра- 
наталар слерге артиллерияны да, минометторды да, авиацияны да 
солыыр...

...Соок jаҥмырлу караҥуй тун турган. Састы кечери айас та 
кÿнде jеҥил керек эмес. А  jаҥмыр jуучылдарга ÿзеерн чаптык jе- 
тирип турган. Jе  андый да болзо, окчолоры: « Jаҥм ыр — ол ырыстыҥ 
белгези» деп бодоп тургандар.

Ичкерн, öштÿниҥ шибееленген jерипде, мниалардыҥ ла снаряд- 
тардыҥ jарылган табыжы чыкты. öш тÿниҥ коруланган jерин теҥе- 
рнге учуп чыккан ондор тоолу ракеталар jарыдып нйди. Ыраакта, 
байла, састыҥ ары jанында, немецкий прожекторлордыҥ чаҥкыр 
отторы jердн ширтеп, ары-бери тÿрген-тÿкей jылыжа бердилер.

— Алтамла бас — деп, Кузлеков бойынын- jуучылдарына араай 
jакарды. Рота эки кижидеҥ колоннага туруп, саперлордыҥ миналар 
салылган jалаҥда эткен jаан эмес öткÿжи jаар ууланды.

Ротаныҥ бажындагы походный заставаны бвштап, ончозыньпг 
алдында кичÿ лейтенант Ахтямов базып браатты. Кузлеков взвод- 
тын- командирнниҥ кбстöриниҥ курчына. капшуунына ла jалтанба- 
змна бек бÿдÿп турган. Марштыҥ баштапкы чазыныҥ туркунына 
олор бир де кнлометрдеҥ кöп jер öтпöгöндöр. Тöҥöзöктöр лö jыраа- 
лар, буттардыҥ алдында jайканып jаткан сас колоннанык- ичкери 
тÿрген барыжын тудуп турган. Рота бойыныҥ окопторынан' ыраган 
сайын jол там ла кÿч болуп брааткан. Ахтямов ротаныҥ команди- 
рнне jууктап, эки jуучыл колоокого тÿнжени ле олорды jÿк  арайдаҥ 
аргадаганы, колоннага сол jаны jаар барары ксрегинде айткан. К у з ­
леков бойыныҥ jуучылдарына отделеннелерди бой-бойынаҥ ыраада- 
ры ла сергелеҥ болорын бийнктедери аайынча jакару берди.

Кузлековтыҥ jуучылдары баштапкы, экинчи ле ÿчинчи часка 
улай сÿрекей тыҥ аjарынып, jиткек еасла, гитлеровецтерле тарты- 
жарга каж ы  ла минутта белен базып брааткандар. Ротаныҥ коман- 
дири кезикте колындагы чазына кöрÿп салат: таҥ jарыгалакта сас­
ты кандый да болзо, кечер керек. Jе  колосколу баткак састыҥ, тöн-ö 
вöктöрдин' учы-бажы jок деп билдирил турган.

Тÿннкҥ торт чазында колоннаныҥ экн jÿс метр сол jанында 
öштÿннҥ ракстазы кейге учуп чыккан. Ол ло тарыйын jуучылдар 
jерге jада тÿшкендер. Jар ы к  от jуучылдардыҥ кöстöрнн кылбыкты- 
рып, олорго чыкту jеҥестеҥ öро кöдÿрилер арга бербей турган. Jе  
учы-учында ракета араайынаҥ туш-башка чачылып ла ышталып, 
оноҥ öчö берерде. не де кöрÿнбес карачкы тура берген. Jе  jанымжы- 
ырга jарабас, ичкерн барар керек. Кузлеков ÿлÿш  jеҥестеҥ öро ту ­
руп чыккан. Jе  ол ок öйдö ротаньпг оҥ jанында база бнр ракета кÿйс 
берген. Jерге ойто такып jада тÿжерге келишкен.

— Баалу минуттарды jылынтып jадыс — деп, Куйлеков санан- 
ды. — Jе  эмди бистиҥ чын барып jатканыс jарт. Удабастаҥ ла кату 
jер, койу jыраалар башталар, оноҥ агаштар болор. Jаҥ ы с  ла öштÿ- 
ниҥ тозузына учурабас керек.

Качан  тан- jарып баштаарда, Ахтямовтыҥ взводы койу jыраа- 
ларлу jерге jедип барган.

— Буттардыҥ алдында кату jерди сÿÿйдим — деп, кичу лейте­
нант Коркин сопокторына толгон сууны тöгÿп, унчукты. — Jеткер 
кийин jаныста артты ошкош.

—- Онызы эм тургуза jарт эмес — деп, старшина Дубравин ки­
чу  лейтенанттыҥ сöстöрин jаратпай айтты. — Бот, качан jара ады- 
лар октор jырааларды «шалырада» берзе, онызы jеткердиҥ бойы 
болор.

Jуучы лдар  меҥдей-шиҥдей jазанып турдылар. Удабастаjг ла 
«Ичкери» деген jакару болорын билип, олор кыска амыралтаныҥ 
минуттарыныҥ капшай öткöнин карамдаганду темдектегилейт. Jа- 
ҥыс ла ротаныҥ парторгы Сергей Курдюмов отурып амырабай, от- 
делениелерди тÿрген-тÿкей эбирип, ончолорынаҥ сурап турды:

— Будыҥ сулантыбады ба? Гранаталарыҥды саста jылыйтпа- 
дыҥ ба? Мылтык-jепселиҥ белен бе?

— Ончозы jакшы, нöкöр сержант. Айылдап брааткан эмезис.
Ойто ло jакару: «öрö тур! Ичкери бас!»
К ÿн  тал-тÿшке jууктаж а берерде, рота агаш аразына тереҥжиде 

кирип алала, эбиреде каруулчыктар тургузып, токтой тÿшти. Jуу- 
чылдар jÿктенип jÿрер таарларын чечип, кургак курсакка «кöҥкöрö 
jыгыла» бердилер. Старшина Дубравин эрин сагалынын- учын тол- 
гоп, ротаныҥ колмндирине баштанды:

— Нöкöр лейтенант, меге мынаҥ бир эмеш öйгö ыраарга jöп 
беригер. Уулдар тыныш алынып турганча, бис рядовой Обуховло 
кожо агаш аразыныҥ jаказына jедип, картада темдектелген jолды 
ширтеп короли. Jур т  бÿткÿл турза, айса болзо, анаар карап ийерис.

—  Jо к , старшина, арканьпг jаказына öскöлöри барар. Слердиҥ 
jеригер — мында.

— Мен jаантайын эмес, а jÿк  ле удурумга тудулган старшина 
ине. Мен полктын- алдындагы кайучылы. Мени госпитальдыҥ кнй- 
нинде старшинага кöстöгöндöр- Удурумга.

Лейтенант Кузлеков jöпсинип, Семен Дубравинди бир эмеш öйгö 
божодьф ийди. Караҥуй тÿнде Любань деремнеге jалкын кепту та- 
бару эдернне jетире эмди де узак. Рота бозом эҥир киргенче тÿҥей 
ле амыралтада болор.

Эки частыҥ бажында старшина бурылып, колдорын кулиткен, 
оозына толтыра бöс тыктаткан гитлеровецти jардынаҥ тÿжÿре таш- 
тап унчукты :

— Бирÿзин кÿлип алдыс, нöкöр лейтенант... Кöрзööр, ол мешке- 
лер терип, баштактанарга сананган. Мешкелерди коркышту сÿÿйтен 
болгодый...

— Сен, чындап та, кайучыл туруҥ не! — деп, Кузлеков кайка-

ды. Оноҥ кичÿ лейтенант Корнинге бурылды. — Б у  мешке сÿÿчиле 
куучындажып кор. Кандый частьтаҥ, штабы кайда, кандый jакылта 
бÿдÿргилейт?..

— Куучындажарга белен!
Старшинаныҥ jетирип келген «тили* автомашиналарла Коханы 

jурт jаар брааткан саперлордыҥ аҥылу ротазыныҥ рядовойы эмтир. 
Оныҥ укканыла болзо, орустар келер jуук  кÿндерде ичкерлеер ама- 
дулу, оныҥ учун ротага Коханы jурттыҥ jанында ÿзеери мнналар 
тургузар jакылта берилген. Рота деремнеде эки часка токтогон. 
Офицерлер нени де чокымдап аларга, сууныҥ jарадына баргандар. 
А  ол мында jеткер jок деп бодоп, мешкелер jууп аларга сананган. 
Фронттьпг баштапкы чийÿзине jетире одус километрдеҥ ажыра ине.

— Оныҥ айтканыла болзо, ол бастыра бнлернн биске куучын- 
дап берди — деп, Коркин оноҥ ары кöчÿрди. —  Ол оныҥ jÿрÿмин 
ÿспезин деп сурайт. Ол — нацист эмес, тегин ле солдат — сапер. 
Россияга ол кÿÿн-табыла эмес, фюрердиҥ jакарузыла келген.

—  Таныш кожоҥ — деп, ротаныҥ командири унчукты. — Jе  
оны кайдаар эдетен?..

—  Сас тööн оны... Олор, jескннчилÿ ийттер, бистиҥ jуртысты 
кубал эдип кубулткандар. Каргандарды ла jаш балдарды — энемди, 
сыйнымды, таадамды öлтÿргендер.

— Токына, Вася. Онызын бис аjаруга аларыс.
База бир час кире öй öткöн соҥында jуучыл каруулчыктардыҥ 

бирÿзи jаж ы  jаанай берген ÿй кижи ле 12 jашту Колька деп уулчак 
экелди. Олор база мсшкелеп jÿрген эмтир. Олордыҥ айтканыла бол­
зо, jуртта немецтердиҥ автомашиналары токтогон, эмди Любань jаар 
jÿре бергендер, а Любаньда дезе Прнсмара сууны кечнре кÿрди ко- 
рыйтан каруул тургузылган.

Кузлеков jетирÿлерди угуп, караҥуй кирген тушта Присмара 
сууныҥ кÿнбадыш jарадына кечеле, тÿндÿк jаар кезем бурып, тÿн- 
де Любань jуртка кÿнбадыштаҥ ла тÿштÿктеҥ табарары керегинде 
шÿÿлте этти.

— Менде кеме бар. Оны керектÿ jерге jетирип келерим — деп, 
Колька айдынды.

— Сен jакшынак шÿÿлте айттыҥ. Бар. Агаш тыҥ jаказына jети- 
ре сени старшина ÿйдежер. А  карганак эм тургуза бисле кожо артар.

Караҥуй jаҥы  ла кирип jÿрерде, рота агаш аразыныҥ jаказына 
чыгып барган. Мында Кузлеков взводтордыҥ командирлерине jакыл- 
талар берди. Б у  jакылта аайынча Ахтямовко кÿрди колго алып, 
окоптор казала, анда эки станковый пулемет тургузар керек болгон. 
Ивановтыҥ .взводы jурттыҥ кÿнбадыш jанындагы jолдо бектенип, 
колбу тудар эмиктерди ÿзер учурлу. Арткандары ротанын1 коман- 
дирине баштадып, Любань jуртка тÿштÿктеҥ согулта эдер.

...Любань jурт учун jуу-согуш таҥ jарыыр алдында башталган. 
Ончозы темдектелгени аайынча, jастыралар jок болбогон. Темдекте- 
зе, Ивановтыҥ взводы jурттыҥ кÿнбадыш jанында каруулды табыш 
jоктоҥ jоголтып албаган. Тÿндеги тымыкты автоматтардыҥ очередь- 
тери бускан. Теҥериге jер jарыдар ракета учуп чыккан. «Партизан- 
дар!» — гитлеровец аайы-бажы jок кыйгырып, Любаньныҥ ортозы 
jаар jÿгÿрген.

Ол ок öйдö кÿрдиҥ jанында öштÿниҥ каруулчыктарыла кол- 
домдолыш тартыжу башталган. Jур тты ҥ  кÿнбадыш jаказынаҥ кей- 
ге учуп чыккан ракета кÿрди де, ого jуук  jерлерди де, дзотторды да 
jарыдып ийген. Ахтямовтыҥ jуучылдары тÿрген аайланып, кÿрдиҥ 
jанында турган каруулчыкты  чечен адышла jоголткондор. Пулемет- 
чиктер ол ло тарыйын jолдо бектенип алгандар. Автоматчиктер кÿр- 
ле сууныҥ сол jарады jаар чурагандар. Ол ок öйдö экинчи каруулчык 
Ахтямовтыҥ jуучылдарын автоматтаҥ ада берген. Б у  бöлÿктиҥ ал­
дында ончозынаҥ озо jÿгÿрип брааткан парторг Курдюмов экинчи 
каруулчыкты  ла пулемет тургузылган дзот jаар jÿгÿрген база бир 
гитлеровецти автоматтаҥ чечен адышла jоголтып, тереҥ тынган:

—  Бот, мынайда артык болор. Уулдар, коруланарга белетенигер.
Оноҥ немецтиҥ тöжиндеги электрофонарикти ушта согуп, Кур ­

дюмов мында ла дзоттыҥ ичин аjыктап, пулеметтыҥ jуу-согушка 
беленин шиҥдеди. Дзоттыҥ толыгында пулеметтыҥ окторлу лента- 
зын салатан кайырчак ла jирмеге jуук  гранаталар jатты.

— Олор jуу-согушка керектÿ болор...
А д ы ж у jурттыҥ тал-ортозына кöчти. Караҥуйда jарылган гра- 

наттардыҥ кÿзÿрти торгылат, кайдаҥ да автомобильдердиҥ моторло- 
рыныҥ кÿÿлеген табыжы ÿзÿктелип угулат. Кузлеков ротаныҥ тöс 
ийде-кÿчтерин jурттыҥ эҥ jаан оромына чыгарып, пулеметчиктерди 
туралардыҥ кöзнöктöрине кыска очередьтерле атсын деп jакарды. 
Автоматчиктер маалалар ажыра турадаҥ турага jедип, караҥуйда 
маҥзаарган ла аҥказы аскан гитлеровецтерди адып турдылар.

Кузлеков кандый да тураныҥ jанында токтой тÿшти. Тураныҥ 
эж ик алдында немецтердиҥ штабыныҥ келтей jаны jаар jантыйып 
калган машиназы турды. Рульдыҥ ÿстине тöжиле кöҥкöрö jыгылган 
шофер кыймык та этпейт. Машинаныҥ алдында öлтÿрткен гитлеро- 
вецтиҥ колдоры кöрÿнет. Кирнестенин' jанында пулеметтыҥ окторы- 
ла öткÿре аттырткан ÿч офицер jатты.

—  Вася, каж аанныҥ ичин кöр — деп, Кузлеков jакарды. — 
Коркин, Ахтямовло, Ивановло колбу тут. Старшина Дубравин, Шу- 
руевтиҥ взводыныҥ бир отделениезин баштап, jурттыҥ тÿндÿк jака- 
зына jÿгÿр, Высотка деремне jаар чöйилген jолдо бектен...

Ординарец jаан удабай бурылып, кажаанда öлöҥнöҥ öскö не де 
jок болгоны керегинде айтты. «

—  öлöҥ? Акыр, база катап шиҥдеп короли. Автомадыҥды бе­
ри берзеҥ де. — Кузлеков кажаанныҥ эжигин ачып, автоматтаҥ озо 
баштап jабыстай атты. Оноҥ автомадын кенетийин öрö кöдÿрип, 
öлöҥниҥ ÿсти jаар уулайла, маажыны базып ийди. Ол ло тарыйын 
jабынчыныҥ алдынаҥ гитлеровецтшг ÿни угулды.

— Хальт... Хальт!.. Атпагар...
• — Вася, фонариктен- jарыт.
Олöҥниҥ ÿстинеҥ jе ле деген немец лейтенант Кузлековтыҥ бут- 

тарыныҥ алдына тоолонып тÿшти. Теп ле тегин рядовой до, ефрей­
тор до эмес, а генералдын- бойы! Генералдыҥ кеп-кийимин кийген, 
чичкечек бууда бинокльду! Кузлеков оныҥ алдына сурекей баалу 
«тил» турганына бÿдÿп--бÿтпей jакарды:

— Хенде хох! Вася, оныҥ мылтыгын, документтерин айрып ал...
Jо к . Мындый ырыс болор деп Кузлеков мынаҥ озо сананбаган

да. Оныҥ колына тöртинчи немецкий черÿниҥ штабыныҥ чыгартулу 
кижизи кирген. Кöрöр болзо, генерал бир бöлÿк офицерле кожо Ко- 
ханы jаар барып jада, бир-эки час Любань jуртта' амырап аларга 
сананган эмтир. «Тил* сурекей баалу, jе оныла узак куучындажар 
öй jок: jуу-согуш улалганча.

—  «Тил», чындап та, баалу — деп, Кузлеков сананды. — Jе  
оныла коштой шакпырт та кöптöп jат. Оны каруулдаар керек, а рота- 
да каж ы  ла jуучыл чотто.

— Вася, генералдыҥ подтяжкаларын ушты, штанындагы басты­
ра топчыларды кес. Сигареттерин ле зажигалказын айрыйла, бойын 
кажаанда бектеп сал. Оныла соҥында куучындажарыс...

— Мен генерал. Мениле мынайда куучындажарга jарабас —  деп, 
генерал тиштери öткÿре казыр унчукты.

— У н чукп а !.— деп, лейтенант генералдJлҥ эрмегин узе сокты, 
оноҥ кажаанга jууктап келген шыркалу jуучылга эбирди. — Сер­
жант Валяев, олjолоткон генералды каруулдаарын сеге бÿдÿмjилеп 
турум. М ылтыкты  jаҥыс ла öскö арга jок тушта тузаланарыҥ. Унды- 
ба: бистиҥ шыркалу jуучылдарыс ончозы мында болор. Сен — олор- 
дыҥ jааны.

Таҥ бнлдирер-билдирбестеҥ jарый берди. Jуу-согуш токтогон. 
Узакка ба? Немецтер айалганыҥ аайы-бажына чыгарга, удабастаҥ 
ла, керек дезе, эмди-эмди ле Любаньга jеткилеп келерин Кузлеков 
jакш ы билип турган. Jуу-согуш кайда башталарын ажындыра билер 
арга jок. Кайда ла белен болор керек. B y  öйдиҥ туркунына Шуруев- 
тиҥ взводына да, Ахтямовко до, jурттыҥ тÿндÿк jаказында Дубра- 
винге де барып келер керек. Коркинниҥ взводын резервте кÿрдеҥ 
ыраак jокто, гитлеровецтер jаткан турада, тударга келижер.

— Нöкöр лейтенант, кöригер, мен слерге кандый ат таап бергем!
Ординарец мотоциклди ичкери ийдип, сÿÿнчилÿ айдат:

—  Колясказы  да чынык. Пулемет тургузар jер де бар. Слер бир 
öйдö тракторист болгоноор ине, бу техниканы, байла башкарып би­
лер болбойоор. Оныла бастыра jуучыл бöлÿктерди чÿрче ле эбирип 
келерис.

— Чын, Вася, бу техниканы тузаланар керек. А  бензин бар ба?
— Бакта толтыра!
— Андый болзо, атаиаак!
...öй тогус часка jууктаж ып jÿрерде, Любаньныҥ кÿнбадыш 

jанында немецтердиҥ пехотазын тарткан тöрт автомашина токтой 
тÿшкен. К и чÿ  лейтенант Шуруевтиҥ пулеметчиктери озо келген 
эки автомобильди бежен метр кире jерге jууктадып алала, от алы- 
жар окторло адып баштагандар. Автомашиналардаҥ кара ыш jайыла 
берген. Тирÿ арткан гитлеровецтер jолды jакалай ырынтыларда 
jажынып, тынын корып, адыжу баштагандар. Калганчы эки маши­
на ыраагында токтой тÿшкен. Солдаттар грузовиктердеҥ тÿрген тÿ- 
жÿп, Ш уруевтиҥ взводы jаар ичкерлеп, автоматтардаҥ аайы-бажы 
jок ада бергендер. Jе  удабастаҥ олор до, пулеметчиктердиҥ чечен 
адыжузына чыдашпай, jада тÿшкендер. Бир канча минуттардыҥ ба- 
ж ы наҥ  олор öлтÿрткен ле шыркалаткан солдаттарын сÿÿртеп, кай­
ра jылгандар. I

Немецтер jолдыҥ jанында jуулы ж ы п алала, автомашиналары- 
ныҥ моторлорын иштедерге ченешкендер. Jе  Ш уруевтиҥ пулемет­
чиктери олорды кырып, база бир машинаны оодо аткандар. Орустар- 
ды тургуза ла оодо согуп болбозын билеле, гитлеровецтер Шуруев- 
тиҥ взводыиа эки jанынаҥ табару эдер амадула, эки бöлÿкке бöлн- 
нип, взводты эбирип баргандар. Jе  jуу-согуштыҥ jерине jедип кел­
ген Кузлеков олордыҥ амадузын сезип, пулеметторды взводтыҥ эки 
jанына тургустырган. Öштÿниҥ атаказы ойто ло оодо согулган. Ти­
ру арткан гитлеровецтер jурттыҥ кÿнбадыш jанындагы кобы jаар 
тескерлегендер.

— Олор болушка ÿзеери ийде-кÿчтер сакыыр — деп, Кузлеков 
учында айтты. —  А  сен Шуруев, jуу-согуш башталгалак тушта 
окопторды тереҥжит. Артыкту позициялар белете. Jуу-согушка бе­
лен бол!

Бу  ла öйдö кÿрдиҥ jанындагы пулемет таркырай берди. К у з ­
леков мотоцикл jаар jÿгÿрди.

— Вася, ичкери.
Колго алылган jерлерди корыыры jеҥил эмес болгонын ол jакшы 

оҥдоп турган, jе jуу-согуш кÿрдиҥ кÿнчыгыш  jанында ла деремне- 
ниҥ тÿндÿк jаказында jаҥыс öйдö башталарын чек сакыбаган. Стар­
шина Дубравинге болуш эдип, ол Коркинниҥ взводын ийди. Анда 
гитлеровецтердин' баштапкы табарузы оодо согулган. Гитлеровецтер 
jирмеге jуук  кижизин jылыйтып, кайра болгондор.

Немецтер кÿрдн база öдÿп болбогондор. Ахтямовтыҥ взводы öш- 
гÿниҥ эки атаказын оодо соккон. öш тÿниҥ подразделениелеринде 
минометтор до, артиллерия да jок болгон. Оныҥ учун Ахтямовтыҥ 
пулеметчиктери гитлеровецтерди, öлöҥ чилеп, бÿрте адып турган- 
дар. Онызын Кузлеков jакшы кöрÿп турган.

Jе  Кузлековтыҥ да ротазында jылыйтулар кöптöй берген. Рота- 
да старший сержант Сергей Курдюмов, кичÿ лейтенант Иванов, 
старшина Дубравин ле оноҥ до öскö jуучылдар корогон. Ротаныҥ 
командири öскö бöлÿктерде улалып турган jуу-согуштыҥ кÿзÿртин 
кÿрдиҥ jанында чочыдулу тыҥдап турды. Присмара сууныҥ кÿнчы- 
гыш jарадында jаҥы табаруга белетенип турган немецтерди бинокль 
ажыра аjыктап, Кузлеков агаш аразыныҥ jаказында совет танктар- 
дыҥ кöрÿнип келерин энчикпей сакыйт. Кÿнчыгыш таҥ  угулып тур­
ган артиллерийский адыжуныҥ кÿзÿртин тыҥдап, jуу-согуш суудаҥ 
он беш километр кире ыраагында öдÿп турган болор деп, ол бодош- 
тыра санангаи. Любань jуртты ла курди корулап аларга, ротага ас 
эмес арга-чыдал керек болор.

Эҥир кирер алдында немецтер курди колго аларга база катап 
ченешкендер. Ахтямовтыҥ взводыныҥ окопторына миналар торт ло 
урулып, Присмара сууныҥ jарадында койу ыш тартыла берген. Je  
гитлеровецтердиҥ туткан дзотторы миналардаҥ алдырышпаган, 
а Ахтямовтьпг пулеметторы оодылып-чачылбаган. Качан öштÿниҥ 
автоматчиктери атакага кöдÿрилерде, Ахтямовтыҥ jуучылдары 
олорды мöндÿрдий окторло уткыгандар. Мынайып, öштÿниҥ бу да 
табарузы оодо согулган.

Jуу-согуштын' кызалаҥду минуттарында, качан гитлеровецтер 
ротаныҥ окопторына öдö конуп турган туштарда, Кузлеков бойыныҥ 
jуучылдарын контратакага кöдÿрерге энчикпей турган, je ол ло та- 
рыйын ол бойыиа бойы jакаратан: «Мен-дебе, лейтенант! Ротада 
гранаталар бар. Уулдар бу ийде-кÿчтÿ jепселди тузаланып билер. 
Атака тушта jалтанбастыҥ ат-нерелÿ öлÿмиле öлöрн не де эмес, био­
тин- черунин- келерине jетире jана баспай тартыжары — чын ат-не- 
ре. Качан немецтер мöндÿрдий октордыҥ алдына чыдашпай кайра 
тескерлегенде, Кузлеков траншеялардагы, дзоттордогы jуучылдарга 
меҥдейтен:

—  Слер — чын ла баатырлар! Эрлер! Jе ҥ ÿ  бистиҥ болор!
Курди колго алып болбозын учы-учьшда оҥдойло, немецтер 

jолдоҥ бурып, деремненин' бир километр ыраагында кечÿ jазагандар.
Таҥ jарып jÿрерде эки танковый бригаданыҥ кайузы кÿрдшг 

кÿнчыгыш jанындагы агаштардыҥ jаказына чыгып, токтой тÿшкен- 
дер. Кур ч  кöстöрлÿ ле jалтанбас Ахтямов танктарды бинокль jок- 
тоҥ тургуза ла танып ийген: «Бистиҥ танктар!» Оноҥ плащ-jабын- 
чызын jаҥып, jолго чыгара jÿгÿрген.

Танктар генерал И. Т. Гришинниҥ баштаны отряды болгон- Эки 
час öткöн сонында мында, Присмараныҥ кÿнчыгыш  jарадында, К у з ­
леков генерал Кузнецовко jакылта бÿткени керегинде jетирÿ эткен:

—  Слерге, нöкöр генерал-майор, гитлеровецтердиҥ олjого кирген 
генералын табыштырып турум — деп, ротанын- командири учында 
айткан. Mere оныла куучындажар бош öй jок болгон. Слерге ол, бай- 
ла, керектÿ нени-нени айдар.

—  Служба учун быйан болзын, — комдив каруузын jÿрексиреп 
jандырган. —  Быйан болзын, лейтенант! — Оноҥ полктыҥ коман­
дири Васильевке бурылып, мыиайда jакарган. —  Бастыразына кай- 
ралдар беригер. Ончозына! А  лейтенант Кузлековты Суворовтын' ор- 
дениле кайралдагар!

Генерал И. Т. Гришиннин- черÿзи Рославльдыҥ тÿндÿк-кÿчыгыш 
jанында шибееленген гитлеровецтердиҥ бöлÿктерине согултаны ээчий 
согулта эдип, ичкерлешти оноҥ ары улалткан. öш тÿ сÿрекей тыҥы- 
да jепселген коруланар jерлерге тайанып, калганчы ийде-кÿчинеҥ 
удурлажып баштаган. К аж ы  ла jуу-согуш генерал Кузнецовтын- ди- 
визиязына билдирлÿ jылыйтулар экелип турган. 20 сентябрьда ба­
тальонный- штабыныҥ начальниги Мурдов jада калган. 21 сентябрь­
да капитан Савченко jедими jок эки атаканын- кийнинде Кузлеков­
ты бойына алдырган:

—  Мындый керек, Степан — деп, комбат jетире тартпаган па- 
пирозын таштап унчуккан. —  Гитлеровецтер бу ады jок бийиксÿ 
jерге, кöрмöстöр чилеп, кадалып калгандар. Роталарда бастыразына 
jу ук  офицерлер стройдоҥ чыккандар. А  тöҥди эҥирге jетире колго 
алар керек...

— Бийикти jайымдаарын меге бÿдÿмjиле — деп, Кузлеков айт­
ты. Баш тапкы  ла экинчи взводторды бириктирип, оЛорды атакага 
апарарым.

— Мен jöп.
Кузлеков бастыра взводтордо болуп, олордыҥ алдына тургузыл- 

ган jакылтаны jартаган, капитан Савченконыҥ батальонын jöмöп 
турган артиллеристтерге jолыккан. Возом эҥир кирер алдында, ол 
jаан эмес артбелетеништиҥ кийнинде, ротаны атакага кодурген. Гит­
леровецтер орудиелердиҥ чике адыжузына jöмöткöн автоматчиктер- 
диҥ толкудый табарузына чыдашпай, баштапкы траншеяны артты- 
рып, кайра качкандар. Кузлеков jедимди оноҥ ары улалтарга ама- 
дап, брустверге чыгара калып кыйгырган:

—  Ичкери, нöкöрлöр! Ичкери, баатырлар!
Кенетийин командирдиҥ кöстöриниҥ алдына бастыра jер кыза- 

ра берген. Кузлеков брустверге jыгылып, санаазын ьЛкынып ийген. 
J е  атака оноҥ ары улалган. Батальон ады jок тöҥди jайымдап ал- 
ган. Рославль — Смоленск деп темир jолго jетире jер jайымдалган.

Оныҥ санаазы jан-ыс ла медсанбатта орныккан. Кузлековтыҥ 
буттары коркышту тыҥ сыстап турган. Ол кöстöрин ачып ийген, jе 
снарядтыҥ толкузы оны ойто ло кандый да тамыга кийдире ташта- 
ган деп ого билдирген. Башта учы-кыйузы jок табыш. Минаныҥ ос- 
колокторы оныҥ буттарын шыркалаганын ла ол санаазын ычкын- 
ганыя Кузлеков jаҥы оҥдогон.

Оноҥ тылдагы госпиталь болгон. Анда Сибирьдеҥ келген уул- 
дыҥ jÿрÿми учун тартыжу башталган. 24 сентябрьда о н ы j г  сол бу- 
дын кезип салгандар. 25 сентябрьда Москва Рославльды jайымдаган 
Кÿнбадыш фронттыҥ jуучылдарына, айдарда генерал Кузнецовтыҥ 
да дивизиязына, учурлан салют öткÿрген. Jе  Кузлеков ол керегинде 
нени де билбеген. Су-кадык орныкпай, гангрена jазылбай турган.

...Госпитальда кÿндер, неделелер, айлар араайынаҥ jылыжып 
öткöн. Оору-сыстаҥ ла уйку jок тÿндердеҥ шыралап, ол бойыныҥ 
jÿрÿминде болгон эҥ ырысту кÿндерди, jÿрегине кару jерлерди эске 
алынарга чырмайатан. Кезикте ого ол ойто ло Ту улу Алтайда деп 
билдиретен. Туку ол jаскы кок ынаарла суй тартылган Серемей ле 
Туу-Кайа деп кырлар. Кайда да сыраҥай jу ук  jанында ургун jааш- 
тардын- кийнинде jараттарынаҥ ажынган Черемшанка суу шуулайт. 
Удабастаҥ ла öлöҥ ижн башталар. Ол, öдÿк jок уулчак, адазы тап- 
таган чалгылардьпг мистерин аjыктайт.

Jаш таҥ  ала ол бу jерлерди сÿÿген. К аж ы  ла агаш, каж ы  ла таш 
ого таныш болгон, ол кырлардагы суулардыҥ серÿÿнин, тердиҥ ачу 
jыдын jакш ы билетен. Эйе, тердиҥ ачу jыдын... Неншг учун дезе, ол 
кичинектеҥ ала иштенген, а нш тер jок болбой jат. Ол адазына — те- 
релер илеер ле олордоҥ кийим кöктööр jакш ынак уска, jаҥьгс ла jа- 
лаҥда эмес, jе анайда ок аныл-jуртта да болужып туратан.

1933 jылда колхоз оны, комсомол Степан Кузлековты, Майма 
jуртка трактористтердин' курстарына ийгенин ол ундыбаган. Алтай- 
дыҥ jалаҥдарыла «темир атту* маҥтадарына ол сÿрекей сÿÿнип 
ÿренген. Тракторист — ол тушта оморкодулу угулатан. Госпиталь- 
дыҥ палатазында ого «ХТЗ* таҥмалу тракторыныҥ бир аай кÿÿле- 
ген табыжы угулып, машинаныҥ одырузыныҥ ла керосинниҥ jыды 
jытанып туфу деп билдиретен. *Бу ончозы болгон — деп, Кузлеков 
уур ÿшкÿретен. — Кенектер тракторло мантатпай jат. А  ичкери ал- 
дымда база канча кире операция болор...»

Оору-сыс араайынаҥ jазылып баштаган. Степанга сурекей уур- 
кÿч торт хирургический операция эткендер. Алтайдаҥ келип турган 
самаралар эмес болзо, тпте  тöзöлгöн бек кÿÿн-тап эмес болзо, ол 
оору-сысты jеҥдеп болбос то эди.

1944 jылдын кÿзинде Степан Константинович «Трудовик» деп 
адалган тöрöл колхозына jанып келген. 1943 jылда 19 октябрьда 
Кÿнбадьпп фронттыҥ командующийиниҥ jакарузыла Суворовтыҥ

I I I  степеньдÿ ордениле кайралдатканын Кузлеков ол тушта билбеген. 
Тöрöл колхозына jанып келерде, оныҥ гимнастерказында ордендер 
де, медальдар да jок болгон. Jе  колхозчылар jуучылды акту jÿрек- 
теринеҥ изÿ уткыгандар.

—  Озо баштап амырап алзаҥ кайдар? —  деп, колхозтыҥ пред­
седатели сураган. —  Баштапкы группаныҥ кенеги — тракторло иш- 
тейтен кижи эмес.

—  Трактористке, чындап та, jарабас болгодыйым — Кузлеков 
уур тынган. — Je  иш этпей отурбазым.

Отставкага чыккан офицерге озо баштап колхозтыҥ складын 
бÿдÿмjилегендер. А  1950 jылда оны колхозтын- председателине тут- 
кандар. У ч  jыл öткöн соҥында Степан Константинович колхозтыҥ 
партийный организациязын башкарган. Кузлеков jакшынак тöзööчи, 
кымакай ишчи ле jалакай кижи болгон. Колхоз jылдаҥ jылга ты- 
ҥып, ийде-кÿч алынган.

Je  шырка сыстап, оору там ла jаанап турган. Кузлековко узак 
öйдин’ туркунына эмденерге келишкен. Jе  ишти сÿÿген коммунист 
колдорын бош салып, jайым отурбаган. Ол кролик öскÿреечилердиҥ 
обществозын башкарып, бу ишти jарандырарга бастыра бар арга- 
чыдалынаҥ кичееннп иштеген. Степан Константинович обществоныҥ 
ижин он беш jылдыҥ туркунына башкарып, оныҥ члендерине jак- 
ш ынак тем кöргÿскен.

Ол городтыҥ школдорында, краеведениеншг музейинде кÿÿнзе- 
ген айылчы. Туулу Алтайда Суворовтьпг ордениниҥ сок jаҥыс ка- 
валериле öткÿрилип турган туштажулар, областьтыҥ ишкÿчиле jат- 
кандарыныҥ Ада-Тöрöл учун Улу jуу тушта jуучы л ла иштеги ат- 
нерелÿ керектери керегинде оныҥ эрмек-куучындары jиит ишмек- 
чилердиҥ ле ÿренчиктердшг jÿректеринде билдирлÿ ис арттыргызат.

Степан Константинович Горно-Алтайскта Павел К учи якты ҥ  ады- 
ла адалган оромдо jуртайт. Оныҥ туразыныҥ эжиги нöкöрлöри- 
не, амыралтага чыккандарга ла ÿренчиктерге, айылдаш jаткандар- 
га ла чек таныш эмес улуска jаантайын ачык. Олорло оок-тобыр ла 
jаан керектер керегинде куучындажып тура, Степан Константинович 
кыйалта jоктоҥ мынайда айдат:

— Амыр-энчÿ биске эҥ баалу, нöкöрлöр! Бис jер-телекейди 
jуу-чактыҥ jеткеринеҥ аргадап алар амадула, бойыстаҥ камаанду 
бастыра керектерди бÿдÿрерис.

Степан Константинович Кузлековтыҥ — Суворовтыҥ ордениниҥ 
«авалериниҥ ле теп-тегин ишчиниҥ, jуучылды ҥ ла коммунисттиҥ 
сÿр-кебери ш ак андый.



Леонид С у р та е в

ТУУЛУ АЛТАЙ J Е Р И Н Д Е
(Эске алынганынаҥ)

ч,
Jуу-чак божогонынаҥ бери тöртöн jылга шыдарлажа берди. 

Бистин* Тöрöлис Гитлердиҥ олjолоочы черÿзин оодо согуп, рейхстаг 
ÿстине Кы зы л мааныны оморкодулу кöдÿрген. Б у  мааныныҥ jаскы 
эзинге элбиреп турганыныҥ шылыртынаҥ бис бастыра телекей ÿсти- 
не амыр-энчÿ jÿрÿм келген деп jарт билип ле сÿÿнип турдыс.

Jе  jуу-чакту öйди уидыыр аргабыс jок. Ол качан да болзо, вис- 
тин- эмдиги jадын-jÿрÿмисле колбулу тургандый. Ада-Тöрöл учун Улу 
JУУДа jаҥы  öзÿп турган jam ÿйеге ырысту ла jайым jÿрÿмди бистиҥ 
адаларыс, ага-карындаштарыс, эне-эjелерис экелген. Онызын бу öйдö 
jаан ырыска бастырган эл-калык канайда ундыйтан...

Орооныстыҥ кÿнбадыжында jуу-чак öдÿп турган öйдиҥ кату 
jаҥылгазы Алтайдыҥ тууларына jедип келген. Автоном областьтыҥ 
эл-jоны 1941 jылдыҥ jайында эҥ ле чыдамалду деген уулдарын Тö- 
рöлисти корыырына аткарган. Совет Союзтыҥ бастыра ла jеринде 
андый болгон змей база... Jуу-чактыҥ jеткерлÿ тÿреҥизи тууларыс- 
ка база jедип келди. J у у  алдында аш-курсакка кем кемjÿ тургуза- 
тан эди. Jе  jуу башталган соҥында калашка, туска, сарjуга ла öскö 
дö аш-курсакка карточка деп неме табылган. Эмдн керексиген аш- 
тусты кÿÿниҥе jеткедпй эдип алып болбозыҥ, бу карточкада темдек- 
телген кеминче аларыҥ. Азыйда картошко отургыспайтан улус эмди, 
кöрöр болзо, бу ашты отургызары керегинде билер улустаҥ jöп уга- 
рын баштаган. А  не? Картошко jуу-чактыҥ тöрт jылга улалган уур- 
кÿч  jылдарында сÿрекей jаан болушту аш болды.

1942 jылдьпг февраль айында бистиҥ орооныстыҥ военно-кей 
ийде-кÿчтериннҥ Ленинградтагы аҥылу экинчи школы Алтай jери- 
не кöчÿрилген. Бу  школ ол тушта Ойрот-Тура городто (эмдиги Горно- 
Алтайск) иштеерин баштаган.

Бу  кöчÿштиҥ jолы сурекей уур болгон. öштÿге курчаткан Ле­
нинград jана баспас тартыжуда. Аҥ ы лу школдыҥ 14— 15 jаштукур- 
санттарына öштÿ улай ла бомбалап турган jолло бу городтоҥ чыгар- 
га келишкен. Ладога кöлдö кайылып баштаган тош уур кошту маши- 
наларды кöдÿрер аргазы jок болуп, оодылыи турган. Jе  андый да бол­
зо, бу ок jол Ленинградты Jаан  jерле колбоп турды.

Ол öйдö Ленинградтаҥ 216 курсант чыккан. Jе  Ойрот-Турага 
jÿ к  ле 162 кижи jеткен. Беженнеҥ ажыра кижи jолой курсак jедиш- 
пестеҥ улам эмезе бомбалаш алдында öлгöн лö кезиги дезе jолдо

артып калган. Jе  Туулу Алтайдыҥ тöс городына jеткен курсанттар- 
ды оныҥ эл-jоны сÿрекей jылу уткыган. Олорго jакш ынак тура бе- 
рилген. Курчуудагы  Ленннградта ачаналап тÿреген улуска область- 
тын- партийный, советский ле комсомол организациялары jаан аjа- 
рузын jетирип, олорго аш-курсак берерин jеткилдедилер.

Ойрот-Турада BBC -тин- Ленинградтагы Экинчи ан-ылу школы 
jуучы л  летчиктерди белетеген беш чыгыш эткен. 1942 — 1946 jыл- 
ларда бу школды кöп тоолу уулдар ÿренип божоткон.

Авиация аайынча ан-ылу школдо беш рота, каж ы  ла ротада одус 
киж илÿ беш взвод болды. К а ж ы  ла кунде 6 частан- ÿренер, эки час 
öйди таҥынан- ÿренип белетенерине öткÿрип, курсанттар взводтор 
аайынча казармаларда jаткан. Анчада ла су-кадыкты бек эдерине 
jаан аjару салылып турган. Курсанттар одынды бойлоры белетеп, 
анайда ок маала ажын öскÿрип турдылар. Олор колхозторго ло сов- 
хозторго болуш jетирип, jайгы-кÿски öйлöрдö jурттарга баргылап 
туратан. Б у  мындый ижиле олор фронтко jаан болужын jетирдилер.

Jе  курсанттардын- эн- тöс кереги — летчик болуп ÿренип алары. 
Олор тÿрген ÿренип алала, Тöрöлин корулап барарына меҥдеп тур­
дылар.

Ол öйдö аҥылу школго ÿренерине jербойынан- —  Ойрот-Тура го- 
родтоҥ ло автоиом областьтын- jурттарынан- кöп уулдар келгилеген. 
Уредÿни 1943 jылда божоткон бистиҥ ротабыста jербойыньпг уулда- 
рынан- Васильев Алексей,. Никитин Петр, Разгуляев Виктор, Лапы- 
нин Геннадий, Суртаев Александр (ол 1942 jылда фронтко бойыныҥ 
кÿÿниле атанала, jууда корогон), анайда ок бу jолдыктардыҥ авто­
ры ÿрендилер.

Jа ҥ ы с  айактаҥ ичкен бодолду,
Jа ҥ ы с  кейле бис тынганыс.
Jа ж ы сл а  алза — бис балдар,
Jе  кедеҥ-седен- стройдо турганыс.

öштÿни мылтык каруулында тударга 
Ээн jалаҥда бис уренгенис.
Бойысты кеэер кепту тудунарга 
Jуучьух  мылтыктар jÿктенгенис.

Карлу тöҥдöрдö тургускан таҥмаиы 
Корон соокто до jастырбай jыкканыс.
Онойдо ло jыгарыс фашист^гаҥманы! —
Куннен- кÿнге бис тыҥыганыс.

(«У чуш ка  белетенгени» деп поэмадан-.
Алтай тилге Каран- Кошев кöчÿрген.)

ВВС-тиҥ Ленинградтагы аҥылу школы Ойрот-Турада болор öйдö 
Т50-неҥ ажыра летчиктерди, штурмандарды, техниктерди белетеген. 
Б у  аҥылу школды божоткондор билгирлерин бийиктедерине оноҥ 
ары jуучыл авиационный училищелерге ийилген.

Узак турушка, кайа-ташты 
Кичинек тамчылар да оодып койор.
Ол туштагы курсантский нщтн 
Ки ж и  канайып ундып койор.

Кöк-айастыҥ кемjÿлери öскö, 
Телекейдиҥ jаражы да öскö учурлу. 
Мында уйадазаҥ — учуж ы ҥ  да шорлу, 
Кезерлер керектÿ ак-айаска!

Бийик амадуга курсант jедерге 
Бойыла бойы кезикте ченежет.

Кару Тöрöлине чертин берерге 
Салымын кату тударга келижет.

Берген черти jуучыл кижиге — 
Наjызы да, jаргычызы да... 
öштÿлер jетти тöрöл эжикке —
Jе  айлына бурылбас олор качан да.

Берген черт — керектер кемjÿзи, 
Бастыра jÿрÿмниҥ агару чындыгы. 
Бÿгÿн коруда орооныс байлыгы — 
Онызы "еш :нниҥ  мöҥкÿлнк ийдези!

(Ол ок пэмадаҥ)

Jу ун ы ҥ  уур jылдарында аҥылу школ курсанттарды Тöрöлин 
корыырына, каргышту öштÿге öлÿмдÿ согулта берерине таскаткан 
ла оморкоткон. Б у  аҥылу школдыҥ ÿренеечилеринеҥ кöп jииттер 
Ада-Тöрöл учун jууныҥ фронтторында jуулажып, сÿÿген орооныс- 
ты ҥ  кöк теҥеризик öштÿншг карчагаларынаҥ корулаган.

Азыйда бу аҥылу школдордо ÿренген улуска эмди бежен jаш 
ашканы удай берген. Бис Совет Черÿде 25 ле оноҥ до кöп jылдар слу­
жить эдип, бойыстыҥ агару молjулу керегисти ак-чегинеҥ бÿдÿрдис.

ВВС-тиҥ Ленинградтагы экинчи аҥылу школы jуучыл авиатор- 
лорды белетеп, 14 чыгыт эткен.

Ойрот-Тура тереҥ тылда да болзо, jе олjолоочы öштÿге удурлажа 
тартыжу öткÿрип, оныҥ келер jеҥÿзине бойыныҥ jöмöлтöзин jетир- 
ген. Онызы керегинде jаҥы öзÿп турган jашöскÿримге куучындап, 
jартаары jаан учурлу болуп jат.

Азыйда бу школды божодып, эмди Ленинградта jадып ла иштеп 
тургандар Туулу Алтай jеринде болгонын ундыбай, амыраар öйдö 
Горно-Алтайскка jедип келгилейт. Олор мында öткöн jиит öйин эске 
jылу алынгылайт. Туулу Алтайдаҥ дезе улус Нева сууныҥ jарадына, 
Ленинградка келип, олор ортодо наjылык колбулар там ла элбеп ле 
ты ҥы л туру.



Гавриил Кал ки н

БАШ ТАПКЫ JУУЛАР

(И. Г. Моисеевтиҥ куучыны аайынча бичнлгем)

Бис Дон сууныҥ jарадына jедип барала, коруланып jуулажатан 
траншея казып турарыста, Алтайдагызыла тун-ей амыр ой болгон. 
Каа-jаада ла теҥериниҥ тÿбинде эки-jаҥыс кайучыл самолеттор кö- 
рÿнетен. Ол 1942 jылдыҥ jаан изÿ айыныҥ баштапкы кÿндери. öлöҥ- 
чöп кöк-jажыл, кайдаар ла кöрзöҥ — учы  jок кыралар, тöмöнги jа- 
ныста карагайлар. Ол ай-кара карагайларды озодо Петр каан кереп- 
тер эдер эдип отургыскан дежет. Донныҥ суузына бис барып jунун- 
гылап туратаныс. Чындап та, jарлу бичиичи Михаил Александрович 
Шолохов оны «Тымык Дон» деп jолду адаган. К аж ы  jаны дööн агып 
jатканын кижи белен оҥдобос. Кайдаҥ бистиҥ Кадындый кайнап 
jадатан эди.

«öткÿре тымык jакшыга эмес, jеткер алдында»— деп, бис.ка- 
рандыра сезип турганыс. Анайып, ол кÿндердиҥ бирÿзинде Донныҥ 
ол jанынан- камык черу кайралап, кап-кара ыш айас теҥериниҥ 
кÿнбадыш jарымын кöжöгö кептÿ бöктöй тура берген. Бот, ол jуу- 
чак деген немениҥ бистиҥ окопторыска jууктап келеткени. Кенетийин 
кара крест таҥмалу самолеттор каймыгыжып, бистнҥ ÿстис jаар 
бомбалар чачып баштагандар.

Мындый айалгада болбогон кижиге коркышту кÿч. Теҥеридеҥ 
сыгырып-сыктап келеткен каж ы  ла бомба сениҥ ÿстиҥе келип jаткан- 
дый билдирер. Оныҥ учун окоптыҥ тÿбине jалбайа jада берер кÿÿ- 
ниҥ келер. Jе  jадар аргаҥ jок. öштÿлер jууктап келеткенн кöрÿнет. 
Олордыҥ танктары маҥ бажында аткылайт, пулеметторы тызыра- 
жат. Бистиҥ ортобыстаҥ баштапкы шыркалаткан нöкöрлöрис калак- 
тажат...

♦ Семенов öлгöн! Василий шыркаладып ийген, санитарлар кай- 
да?» — деп, взводтыҥ командириниҥ ÿни jызыраган табыш орто- 
зында угулат.

Мен нöкöримле экÿ «Максим» деген станковый пулемедымды 
öштÿлердинг келип jаткан jери jаар шыкаап алала, команда сакып 
jаткам.

Ох, таҥмалар! Кандый тыҥзу келгилеп jат. Эки колын шымангы- 
лап алган, автоматтарынаҥ аткылап туруп, араайынаҥ келгилеп ле 
jат. Jердеҥ öрö кöдÿрилип чыккан ыш  ла тоозын-тобракты öткÿре 
тийген ачу изÿ кÿнниҥ jаркыны торт ло кызыл туман ошкош боло 
берген. Немецтердиҥ болот бöрÿктÿ болчок баштары кÿнге jалтыра- 
жат. Чек ле олорго тыгынар неме jок ошкош. Эмди де пулеметтыҥ
104



маажызын базып ийер кÿÿншг келер. Je  приказ jогынаҥ баш били- 
нерге jарабас. Jууд а  приказ — закон!

45-миллиметр снарядту, танктарла удурлажатан ол туштагы эҥ 
талдама пушкаларыс öштÿлердиҥ танктарын адып баштаган. Кара 
кресттÿ таҥмаларды кайсай тийген снарядтар, сереҥке чакканы чы- 
лап, jалт эткилейт. Je  олор оны немеге бодобой, турун чылап, кара- 
рып калган пушкаларын бистин- пушкалар турган jер jаар бурыгы- 
лайт. Анайып отурганчабыс, баштапкы танкты jалбыш туй алып 
ийди. Оноҥ дезе кÿкÿрт ошкош кÿзÿрт угулып, байагы танктыҥ 
башнязы аҥтарылып чачыла берди. Мыны кöрÿп сÿÿнгениске- 
«Ура-а-а!» деп кыйгырганысты бойыс та оҥдобой калганыс.

— öштÿлердиҥ пехотазын шыкаап, узун очередьтерле адыгар! — 
деген команда угулды.

Бот, мениҥ jÿрÿмимде тиру улуска шыкаап, аткан эҥ баштапкы 
адыжым ол болгон. Алдыстагы jууктап келеткен танктар бисти кан­
ча ла катап jастыра адып тура, бойлоры ойо аттырып, куйе берген. 
Арткандары качып, кайра бурылган. А к  jалаҥда jÿгÿрижип турган 
öштÿлерди адарга макалу болгон. Олор камык черÿзин jалаҥда таш- 
тап, кайра бурылган.

Мениҥ расчедымнаҥ коромjы болбоды. Jе  бистиҥ пулеметный 
ротаныҥ эки расчедын пехотинец уулдарла орныктырарга келишкен.

Бÿрÿҥкÿй тÿн кире ле берерде, траншеябысты jазап, шыркалат- 
кан ла öлгöн нöкöрлöристи тыл jаныска чыгарып, аткарарын атка- 
рып, öлгöндöринин' соöгин jууп, ок-тяры, яш-курсак алып, келер jууга 
шыйдынып баштаганыс.

Бистюг командир, Потпошев деп алтай уул, пулеметтор тургу­
зып адыжатан артык точкалар кастырып белететкен. Ол точкалар- 
дыҥ (точкалар дегени пулемет тургузып адыжатан jер) ортозында 
jажынып барарга эптÿ болзын деп, колбоштыра траншеялар каска- 
ныс. Мынайда белетенгенис биске эртенги ле кийниндеги кÿндерде- 
ги jууларга кандый jакшы келишкеннн бойыс кöрÿп сÿÿнгенис. Ол 
точкаларга jажынып туруп бис öштÿлердиҥ кöп атаказын басканыс.

öштÿлер бисти маҥ бажында оодо согуп ийер амадузы бÿтпеге- 
ни учун болбой, сары таҥ аткалакта ла саҥ-башка табыштар угулып, 
кÿÿлеже берген. Олордьпг биске, атыйланган аҥ чылап, айу-бöрÿ чи- 
леп, чурап келеткенин бис ажындыра билип, сакып отурганыс.

Ол тÿн кемге де уйуктаарга келишпеген. Изÿ jайдьпг тегин де 
кыска тÿни ого-бого jетпеген. Андый да болзо бистин’ командирлерис 
ле комиссарларыс каж ы  ла красноармеецтиҥ отурган jерине келип, 
керектиҥ кату айалгазын jартап тургандар: «Бистиҥ jуучы л ама- 
дубыс — бир де алтам кайра баспас! öлöр, jе öштÿни öткÿрбес! Ка- 
лыҥ черÿ бистиҥ кийнисте. Олор келбегенче, бис бу отурган jерис- 
теҥ приказ jогынаҥ jана базар учурыс jок».

105



Октоҥ, оттон" коркыбас кижи jок. Jе  нениҥ учун бу окопто отур- 
ганыи, амыр jаткан Ада-Тöрöлисти кем öртöп-jуулап келеткенин jа- 
зап билип алганда öштÿни öлтÿрер, öлÿмнеҥ де болзо jалтанбас, те- 
мирдеҥ бек, теҥеридеҥ бийик санаа jÿрегиҥе эбелер.

Мындый бир учурал болгон. Баигтапкы тÿнди амырабай туруп 
шыйдынып алала отурарыста, немецтердиҥ танктары база ла бис 
jаар ууланган. Бис пулеметло танктарды канайып ийетен эдис. Оныҥ 
учун олорды ээчий jергележип келип jаткан черÿни танктарынаҥ 
бöлий адып салар приказ болгон.

Танктар jууктап келгенче, бис станковый пулемедысты jажы- 
рып, окопко тÿжÿрип алала отурганыс. Эки танк бистиҥ траншеяга 
jетпей jÿрÿп кÿйе берди, туура jаныста уч танк траншеяны öдÿп, 
бистиҥ тыл jаар болды.

«öштÿлердиҥ пехотазын кыра адыгар!»— деп, Потпошевтиҥ ко- 
мандазы угулды.

Кöрöр болзо, немецтер jергележип алган келгилеп jат. Узун- 
узун очередьле адып ла турум. Ары-бери де кöрöр бош jок, алдым- 
дагы немецтер астап ла барадыры. Оноҥ снаряд jырс ла эткен... 
Болгоонып келеле кöрзöм, кожо отурган эки нöкöримниҥ бирÿзи 
öлÿп калган jадыры. Мен та канайа берген болбогойым. Бистин’ пу- 
лемедйсты немец шыкап алганы jарт. Пулемедымныҥ jаҥыс ла 
стволын ийннденип алала, байагы тÿнде jазаган jаж ы тту jериме 
апардым. Нöкöрим патронду эки кайырчак лентаны экелген. Эмди 
немецтерди кап-туура jанынаҥ адып баштагам. Анайып, эртен ту- 
радагы атаканы база ÿзе согуп салдыс. Бистиҥ траншеяны öткöн 
танктар база да ыраак jер албай кÿйгÿлеп турдылар.

М ы ныҥ да кийнинде от-калапту jуу-согуштар коп болгон. J е  бу 
эҥ баштапкы jуулар мениҥ кöзимде эмдиге ле кöрÿнгенче. Андый 
учурал качан да ундылбас. Ол эҥ баштапкы кату jууларда ат-нере- 
лÿ тартыжып, агару тынын берген нöкöрлöрим эмес болзо, менде де 
jÿрÿм jок болор эди. Уур шыркадаҥ улам öлÿп jаткан бойымды да 
ол jуучы л  наjыларым от-калаптыҥ ортозынаҥ чыгарып аргадаган. 
Алтай jеримнеҥ барган уулдардыҥ jуучылын Ада-Тöрöлистен’ бол- 
гой, öштÿлердиҥ де бийлери ол тушта коркышту кайкагандар.



С Т А Т Ь Я Л А Р
Владимир Эдоков

К Е Е Н Д И К Т И Н  J УРУСЫ
Кеендиктин кажы ла чÿмдемели бойыныҥ 
зэзиниҥ чындык кйскузи болот, jе бойыньиг 
jatr-кылыгын кем де омыла бдктонип болбос

В. В. Стасов

Jур укчы  Михаил Бабаковтыҥ (ол 1972 j. jада калган) jаҥ-кылы- 
гы, ижи jанынаҥ оныҥ jуук  нöкöрлöриншг ле таныш наjыларыныҥ 
эске алынганын алза, ол куучындар бой-бойынаҥ тыҥ ла башкалан- 
бай jат. Искусствоны сÿÿген улу сÿÿжи, иштен-кейи, jана баспазы, 
чыдаҥкайы, алдында тургускан амадууга ÿстÿккени ле ого jедери 
оныҥ jаҥ-кылыгыныҥ тöс учуры болгон. Б у  jанынаҥ ол улустыҥ эс­
ке алынгандары бир аай. Андый да болзо, мен ол эске алыныштарды 
темдек эдип алып jадым, не дезе, кижиниҥ каж ы  ла кÿн jÿрген jÿ- 
рÿмннеҥ оныҥ бастыра бÿдÿми кöрÿне берет. Онызы сурекей солун 
ла бай. Чын, бир кезек эске алыныштарда текши ле бодолду айдыл- 
ганы учурап та турза, тÿҥей ле, керектÿ jерлер табылып jат. Ого 
коштой öскö улустыҥ тууразынаҥ коргон jурÿмниҥ jаан эмес ÿзÿги, 
чокым темдектеген учуралдар сакыбаган jанынаҥ кижиниҥ jаҥ- 
кылыгыныҥ jартап алатан эҥ керектÿ келтегейин кенерте ача тар- 
тып, jарыдып ийет.

— Миша Бабаковты мен 1950 jылдаҥ бери билетем — деп, ис- 
кусстводо оныҥ баштапкы ÿредÿчизи, эмди jурукчы  Сергей Янсон 
эске алат.— Ол тушта Миша педучилищеншг баштапкы курсында 
ÿренген. Мен ол öйдö оныҥ не ле немени эдип билетенин кайкайтам. 
Темдектезе, колплатты алган ла бойынча, кееркедÿлÿ чÿмдерди 
(узорлорды) ого нйнеле jуук-jуук сайып, кöктöп ийген турар. Эмезе 
каж ы  бир öйдö отура ла тÿшкен бойынча, тудам кирези jÿзÿн-jÿÿр 
чечекти кайкамчылу эдип jураганын кöрöриҥ... Jе  удабай ла ол 
оорып, больницага jадып, бу ок jылда педучилищеде ÿредÿни токто- 
дып кöйгон. Экинчи катап мен ого больницада jолыккам, мен де 
оорыйла, оныла кожо jайыла jадарга келишкен. Ол тушта Миша 
меге jураарын сÿÿп турганын ла j'ренерге кÿÿнзеп ÿстÿккенин айт- 
кан, jе jаҥыс ла оору чаптык эднп туру деп комыдаган. Мен оны 
бойыныҥ кöзиниҥ алдында нени кöрÿп турганын карандашла jурап 
берзин деп сурагам. Ол бой-бойына тытпактала öскöн бÿдÿмдÿ бир

канча öлöҥ jураган. Jу р у к  сÿрекей кайкамчылу ла аҥылу болды. 
Нени-нени jурап тура, Миша ол керегинде бойыныҥ кÿÿн-санаазын 
чыгара айдатан. О н ы j г  ла кийнинде мен ого jураарда керектÿ эҥ баш- 
кы  учурал (перспектива) керегинде, jурукта jарыктыҥ учурын айт- 
кам. Миша сÿрекей иштеҥкей болгон. Jаан  эмес jурамал jураза, оны 
учына jетирерин бойынаҥ ты ҥ некейтен. Jуруктарды пероло jурай- 
таны оныҥ оноҥ ары ууланган творчествозында эҥ керектÿ мате­
риалы боло берген. Mere оныҥ анчада ла «рембрандтовский* штриги 
jарайтан. Штриги ныктам, ол ого ар-бÿткеннеҥ анайда берилген деп 
иженер керек. Оныҥ амадузыныҥ тöс учуры — аҥылу художествен­
ный билгир (образование) алары болгон.

Jур ук чы  Игнат Ортонуловтьпг эске алынганында Михаилдин- 
кебер-бÿдÿми мынайда айдылат:

— Мен Мишала экÿ 1969 jылдыҥ кыжында Горно-Алтайскта 
танышканыс. Mere озо ло баштап кöрÿнген неме: оныҥ jакшынак 
ачык-jарык, аjарыҥкай кöстöри, jайылган кап-кара jы м ж ак чачы, 
jылгыр тудунар-кабынары, куучынчызы... Оныҥ ондыйы кижини 
ого бÿдÿмчилÿ эдип ийет, кижиге ол кандый да jуук  боло берер.

Алдында, Улаган аймакта jадарымда, ого jолыгардаҥ озо, мен 
Миша керегинде кöп катап уккам. Бир-эки катап онон- письмо алгам. 
Кöргÿзÿде, кезикте газетте онын- пероло jураган jуруктарын кöрÿп 
туратам. М иш аныҥ jаҥыс ла штрихтердиҥ болужыла ар-бÿткенниҥ 
айалгазын сÿрекей чын ла билгир эдип jурап билери менн тыҥ кай- 
кадатан. Ол, чын, jурукчы  болуп бÿткен. Онызы онын- jуруктарын 
jаҥыс ла катап кöргöн ончо улуска jарт болгон.

Оныҥ кийниндеги туштажулар, чыгара айтса, керектерле колбу- 
лу болгон. Искусствого ло келижип турган бастыра неме ончозы Ми- 
шаныҥ jилбизинде. Оныҥ да учун ол jилбилер оны, педннститутты 
божоткон ло ÿредÿчи болуп иштегениниҥ кийнинде, Алма-Атадагы 
художественный училищеге экелгени jарт. Ол ло ÿстÿгÿ, амаду оны 
художественный билгирге экелгени учурлу болот. Менн анчада ла 
оныҥ иштеҥкейи кайкадатан. Канча ла катап айлынаҥ эмезе Алма- 
Атадаҥ келзе, сÿрекей кöп jуруктар, гравюралар ла чеканкалар эке- 
летен. Алма-Атадагы профессиональный школ ого не керектÿ болгон 
дезе, озо ло баштап бойыныҥ алдынан темигип алган билгнрин чо- 
кымдаары болгон, jаан искусствого бойыныҥ кÿчин тÿҥдеп, бойын 
ченеп кöрöргö сананган. Кöстиҥ ле кöскö ол jайалталу jурукчы  бо­
луп öзÿп турган...

Улус, ар-бÿткен, анчада ла Кадын суу керегинде Миша кандый 
да аҥылу тыныш тынып, соныркап ла jнлбиркеп куучындайтан. Ол 
меге кандый да эҥ ле баалу, эҥ ле jажытту неме айдарга туру деп 
мен тууразынаҥ бодоп туратам... Бир катап ол меге сÿрекей со- 
ныркадып куучындаган:

— Jу ук та  jаҥы  мен аҥчыларла тайгада болдым, ол тушта эҥир- 
ги кырларды кайкап кöрдим. Анда кандый аҥ jок дейзшг — jаҥыс 
ла тилиҥле jалап, ажырып ийгедийиҥ!

Бойыныҥ уулчагы керегинде куучындаза, ол бала чек ле кош- 
той тургандый билдиретен. Б у  тушта Миша эрмектежип турган кижи- 
ни ундып салган деп билдиретен... Бойыныҥ jуруктарын ла гравю- 
раларын альбом эдип ак-jарыкка чыгарарга сÿрекей кÿÿнзеген. Je  
«Jÿрекке jуук  край» деген альбомы jурукчы  jада каларда чыкканы  
ачымчылу. Андый да болзо, ол альбом — jурукчынын’ улусты, тöрöл 
ар-бÿткенди, jерин jалакай сÿÿгени керегинде кереези болуп jат...

Эмди öскö кижиниҥ эске алынганы. Jурукчынын' jерлежи ле 
нöкöри болгон писатель Таныспай Ш инжинниҥ эске алынганы база 
jилбилÿ. Jур укчы н ы ҥ  jадын-jÿрÿми ле ижи керегинде оныҥ эске 
алынганы эмеш элбек деп айдар керек. Ол эске алынышта jурукчы- 
ныҥ jаҥыс та творчествозы керегинде эмес, je анайда ок уйде ижи- 
тожы, эрмек-куучыны база айдылат. Андый да болзо, Михаил Ба ­
баков бойыныҥ бастыра jÿрÿмин искусствого берген учун, ол эске 
алынышта анчада ла оныҥ jурукчы  болгоны jанынаҥ коп айдылат.

— Миша (алтай ады Эрчиме) jаантайын иштеерин сÿÿйтен — 
деп, элдеҥ озо Таныспай темдектейт. — Ол анчада ла узанары кор- 
кыш ту: отургыштар, тумбочкалар, кöзнöктöрдин’ рамдарын эдетен. 
Фотосÿрлер согоры кайда. Оньпг соккон сÿрлери чыҥдый ла jара- 
мыкту деер керек. К а ж ы  ла немени эдип баштаза, оны учына jетире 
ару-чек бÿдÿрип салатан.

Jе  оныҥ акту jÿректеҥ сÿÿп эдетени — jуранары. Jур укты  кан­
дый ла айалгада jурайтаны саҥ башка. Темдектезе, школдо иштеп 
турарда, урок болгондо (Миша jураарынын-, иштиҥ урокторын öт- 
кÿретен), ишти балдарга jартайла, олор ол иштерди бÿдÿрип отур- 
ганча, бойы класста ба эмезе ÿредÿчилердшг кыбына кире конуп, 
алдында jаткан кандый ла чаазынды ала койып, карандашла, чер- 
нилала, тушьла, керек дезе кöмÿрле де нени-нени чÿрче ле чийе- 
чийе тартып, jуранып ийген турар. Кы ска öйгö jурукты учына jети- 
ре jурап ийгенн кайкамчылу болотон.

Миша айландыра не ле немеге аjарьпгкай. Билдирбес jанынаҥ 
кöскö jараш ла кижиге jарагадый, коомой, jаман немелерди ончо­
зын кöрÿп салган турар.

Бир катап jайгыда бис Хабаровка jуртыбыстаҥ Кадын jаар ба- 
лыктап барганыс. Кадынньпг бийик jарадына jедеристе, Миша ме­
ни кенетийин ол туку бийик кайаныҥ бажына чыгала, тууларга 
баштанып, ÿлгерлер кычыр деп сураган. Мен озо баштап Сазон Су- 
разаковтыҥ «Туулардыҥ ээзи» деп ÿлгерин кычырдым. Оноҥ, эби- 
реде турган улуркак ар-бÿткенди кöрÿп, Мишаныҥ jуранып турга- 
нын ÿспеске, бойымныҥ да ÿлгернмди чÿмдеп, ол ок öйдö айдып

баштагам. Миша мени кайа бажында ÿлгер кычырып турган эдип 
jурайла, оноҥ фотосÿрге соктырган. Айдарда кыска öйдшг туркуны- 
на ол блокнодына бир канча jурамалдар эдип алган. Кийнинде ол 
«Туулардыҥ ээзи» деп jурук jурайла, оноҥ оны альбомында чы- 
гарган.

«Баштапкы кар» деген jурукты jураганы база сагыжыма кирет. 
Анда — чеденниҥ ичинде уулчак, ары jанында тура, талдар, чеденде 
койлор. Б у  керек кускиде болгон. Миша jалбрагы jок талдарды jурап 
турган. Коштойында карасу. Кандый да кунукчылду болгон. Ке ­
нетийин баштапкы кар jaan баштаган. Б у  öйдö турадаҥ адазыныҥ 
фуфайказын кийген, jаан бöрÿктÿ уулчак чыга конгон. Ол уулчак — 
М иш аныҥ эjезиниҥ. Бир канча кÿнниҥ бажында Миша меге бу ла 
темага учурлаган бир канча вариантту jуруктар кöргÿскен. Оны ка­
чан jурай сокконын сеспей де калгам...

Миша jаантайын jуранатан. Бир ле jурукка, кöрзöҥ, беш-алты 
вариант эткен турар. Оноҥ олорды нöкöрлöрине кöргÿзер, олордыҥ 
кÿÿн-табын угар. Кезикте бис он-jирме минуттыҥ туркунына кöргö- 
дий jуруктардыҥ jаан эмес кöргÿзÿзин (выставказын) эдип ийетенис. 
J е  бу öйдö бис экилебис кöрööчилер боло беретенис. Бир катап мен 
ого айткам: «Сен олорды бойьпг да jураган болзоҥ, мен кöп jурук- 
тардыҥ учурын jетире рҥдобой jадым. Оныҥ учун олорды кожо кö- 
рÿп, кожо ш ÿÿжип, бажына чыгалык!» Ол кÿлÿмзиренип ийген.

Кийнинде, качан Мишаныҥ jуруктары кöптöй берерде, бис Ха- 
баровканыҥ клубына оныҥ' jуруктарыныҥ кöргÿзÿзин эттис. Ол туш- 
та бис школдо кожо иштеп турган болгоныс. Кöргÿзÿ улуска сÿрекей 
jараган. Улус бу иштерди оҥдоп, билип ле баалап турганына бис 
оморкоп туратаныс.

Бабаков анайда ок аҥ-куштарды jураарын база сÿÿйтен. Оныҥ 
jуруктарында сыгындар, jерлик текелер, тÿлкÿлер, койондор, койлор, 
мÿркÿттер ле кучыйактар jаантайын учурайтаны кайкамчык эмес. 
Не дезе, ол бойы аҥчы  да, балыкчы да. Миша, кайда да jÿрзе, бой- 
ыла кожо фотоаппарат алып jÿретен. Оньпг учун соккон ончо фото- 
сÿрлерди jуруктарында элбеде тузаланып турган. Jе  фотографияны 
ол чек тÿҥей эдип jурабай, а бир канча келншкедий jанын билгнр 
тузаланатан. Бир кезек öйгö Миша час темнрди таптап (чеканка) 
иштенериле jилбиркеген. Бу да иште ол jаан jедимдÿ болгоны сÿÿн- 
чилÿ эди.

Бис экÿ антыгарлу нöкöрлöр болгоныс. Jÿрÿм ниҥ  бир кезек су- 
рактарын экÿ кожо шÿÿжетеннс. Анайып, темдектезе, 1958 jылда 
ого он класс божодор керек болгон. Мен дезе пединститутта ÿреннп 
тургам. Айдарда Мишаны колхозный школго кирип, бухгалтердиҥ 
ÿредÿзин алзын деп, ол ок öйдö эҥирги школго ÿренип, он классты 
божотсын деп jöп эткем. Бир jылдыҥ бажында оныҥ колында дип- 

лом ло аттестат боло берген. Оноҥ ол пединституттыҥ исторический 
факультедине ÿренген. Божодоло, Хабаровканыҥ сегисjылдык шко- 
лында ÿредÿчи болуп кöп jылдарга иштеген. Андый да болзо, Миша 
художественный училитцеге ÿренер кÿÿнине бактырылган. Оноҥ 
улам бис экÿ бÿ суракты база кожо шÿÿшкенис. Не дезе, Миша бу 
öйдö айылду-jуртту, мал-ашту, оныҥ учун ого бу сурактыҥ бажына 
чыгарга куч болгон. Мишага аҥылу художественный ÿредÿ керек деп 
бис учы-тÿбине чыкканыс. Jа н ы с  ла биле ле су-кадык буудак эт- 
пейтен болзо, öскöзи кем jок...

Таныспай Ш инжинниҥ бу эске алыныштары öрöги öскö нöкöр- 
лöрдиҥ эске алынганынаҥ башкаланып турганы неде дезе, олор он­
чозы оныҥ творчествозыныҥ jедимиле колбулу. Бу  тöс сурак. Ба- 
баковтыҥ произведениелери, чынынча айтса, jуруктары, гравюра- 
лары, акварельле jураганьj, чеканкалары — ончозы Таныспайдыҥ 
эске алынганыла бек колбулу болуп jат.

Мишаныҥ кöп jуруктары выставкада болгон, бир канчазы га- 
зеттерде ле альманахтарда кепке базылган, музей де садып алган. 
Кезиги нöкöрлöриниҥ альбомдорына таркаган.

Бабаков Миша мениле, искусствовед кижиле, творческий сурак- 
тар аайынча куучындашпаган деп айдарга jарабас. Анчада ла jÿрÿ- 
миниҥ калганчы jылдарында ол мениле кöп катап куучындашкан. 
Ого, байла, мен творчество jанынаҥ куучындажатан эҥ баштапкы 
керектÿ кижи болгон болорым, не дезе, мен ол канайда, нени jурап 
турган суракка аjару этпей, jаҥыс ла jетире эткен, бÿдÿрген иштери- 
ле jилбиркеп тургаиымды ол jакш ы билген.

Бабаков Мишала мен озо ло баштап кат (письмо) ажыра та- 
нышканыс. Мен Ленинградтагы Художествоныҥ академиязына jаҥы 
ла кирген ой болгон. 1959 jылдыҥ кыжында меге Горно-Алтайсктаҥ 
«таныш эмес Мишадаҥ» кат келген. Ол тушта Миша городтогы Куль- 
тураныҥ туразында художественный студияныҥ уренчиги болгон 
эмтир. Студияныҥ ижин Алексей Алексеевич Лупов башкарган. Бу 
кижи искусствого кöп балдар белетеп, jÿрÿмге jол ачкан. Анайып, 
баштап ла Бабаков Миша сÿрекей талантту, иштеҥкей ÿренчик деп 
ол меге jетирген.

Бойыныҥ бичиген кадында Михаил менен полиграфический ин­
ститутка канайда кирери jанынаҥ сураган. «Мен jураарга ÿренип 
аларга ÿстÿгип jадым, — деп, ол бичиген. — Кружокко jÿрÿп jадым, 
Kj'HHHe 8— 9 частаҥ ÿренеле, эҥирде заочный школго барадым. Ч ы ­
нынча айтса, öй чек jедишпей jат, jе эмеш ле бош болгондо, айылда 
jуранып jадым».

Мишала мен 1964 jылда кöстöҥ кöскö кöрÿжип танышканыс. 
Не дезе, Горно-Алтайсктагы ^единституттыҥ фойезинде оныҥ произ- 
ведениелериниҥ выставказы ачылган болгон. Экинчи курста ÿренип

турган студент Бабаковтыҥ jуруктары кöрööчилердиҥ аjарузын бой- 
ына jайа тартып ийгендер. Б у  кöргÿзÿ оныҥ талантту болгонын ке- 
релеген. Оныҥ jуруктары öскö jурукчылардыйынаҥ чек башка. Кö- 
рööчилердиҥ алдында тöрöл ар-бÿткен: тÿрген суулар ла кöлдöрдиҥ 
кÿскÿдий кыймык jок ÿсти, койу агаштар ла ынаарга туттурган кыр- 
лар, кебис ошкош чечектеген jалаҥдар, Алтайдын- аҥдары ла куш- 
тары. Чынын айтса, бу ончозы jаш таҥ ала таныш, jе нениҥ де 
учун олор кандый да jаҥы, кандый да бÿдÿмчилÿ кöрÿннп турганы 
солун. Ончо jуруктар jаҥыс ла тушьла да jуралза, jе олордоҥ öлöҥ- 
ннҥ jыды, суулардыҥ шуулты, эртен турагы теҥериниҥ чаҥкыр öҥи 
билдирип турганы кайкамчылу.

Ол тушта оныла jолыгып, jакш ы  танышкан соҥында, ол тегин- 
дÿ jурукчы  эмезин билип алгам. Б у  jуруктар ажыра ол бойыныҥ ич 
санаазын айткан деп билдирген.

Бойыҥ керегинде куучындап берзеҥ деп сураарымда, ол каруу- 
зын jандырган:

— Школдо мен чек jурабаганга jуук  болгом. Оноҥ баштагам. 
Педучилищеде. Оноҥ ойто ло jурабагам, не дезе, тыҥ оорыйла, ÿре- 
дÿни чачкам. Jурап  баштаганым озо ло баштап Сергей Карлович 
Янсонго туштаганымнанч Педучилищеде ол мени jураарга ÿреткен. 
Оныла мен больницада кожо до jаткам. Мен бодозом, бу ла айалга 
мени jураарына jилбиркеткен. Ол öйдö Сергей Карлович сол колло 
jураарына ÿренген, оҥ колы тыҥ оорыйла, камалгазы jок болуп ар- 
тып калган. Мен оныҥ сол колло jана баспай jурап таскаганын кор­
том. М ыны кайкап турала, оноҥ сураган болгом: меге jурап ÿренер- 
ге jараар ба?» «Jарабай а-а» —  деп, ол каруун берген. Оноҥ ол меге 
альбом, карандаш береле, айткан: «Меге нени-нени jурап бер* — 
деп. Мен чечек jурагам. Янсон кöрöлö, jастыраларын кöргÿзип, чаа- 
зында jурукты ҥ  болотон сомын jартап баштаган. Бот бу менин- шко- 
лым ла сок jаҥыс ÿредÿчим. Оныҥ ла кийнинде мен jуранарына ка­
ж ы  ла jайым ойди тузаланып баштаган эдим.

1961 jылда клуб ишчилердиҥ Москвада öткöн семинарында ту- 
рушкам. Анда уч ай болгом — деп, бир кезек öйдиҥ бажында 
Миша jöмöгöн. — öй  ас та болзо, je мен кöп немеге jедингем. Курс- 
тарда эмес, а эҥ ле учурлузы — выставкалар, музейлер, Москва 
бойы. Коп немени анда билип алгам. Эмди студент, ой ас, jаҥыс ла 
тÿнде jуранарга келижип jат.

Айдарда мениҥ бу куучыным Бабаковло баштапкы ла калганчы 
болуп калды- Кийнинде бис нöкöрлöр до болуп калзаас, тушташкан 
да болзоос, мен оныҥ jадын-jÿрÿми керегинде ончозын билип алба- 
гам. Институтты божоткон соҥында ол озо баштап Кош-Агашта, 
оноҥ тöрöл Хабаровкада иштеген, каттар бичип туратан.

Кош-Агаштаҥ ийген кадынаҥ оныҥ иженчилÿ болгоны билдир-

ген, jе ол öйдö анда, Кош-Агашта, иштенетен айалгалар эмеш öскö 
болгон. *Нени де jурабай турум — деп, ол jетнрген, — не дезе, эртен 
турадан- ала тÿнниҥ 12 сагадына jетире школдо. Эҥ  ле jаан кунук- 
чыл — ол электроот jаантайын болбой jатканында, кöп нургунын ка- 
раҥуйда ла отурадыс. Керосин кÿйÿп jат, jытту, оныҥ jыдына чек 
чыдажып болбой jадым... Алтай ла казах албатыныҥ кее-чололорын 
(орнаменттерин) jууп баштадым. Творчестволо, ас та болзо, иштей- 
ин деп турум. К уч  болзо, куч болзын, jаман, jедикпестер де болзын, 
jе ол jогынаҥ болбой jадым».

Ол бойыныҥ сöзине турган. 1970 jылда ол Алма-Атадагы худо­
жественный училищенин- баштапкы курсына кирген. Бир jылдыҥ ба­
жында ол анда jада калган...

Эмди jарт. Бабаковтыҥ jуруктары областьтыҥ изобразительный 
искусствозыныҥ историязында билдирлÿ jерде туруп jат. Оныҥ учун 
1974 jылда jурукчыныҥ кереезине оныҥ «Jÿрекке jуук край» («Серд­
цу милый край») деп альбомын кепке базып чыгарганыс. Мынызы 
анайда ок Туулу Алтайдыҥ культуразыныҥ jаркынду страницазы 
болуп артып калды.

Альбомго 40 иш кирген. Кöп нургуны пероло jураган jуруктар, 
бир канчазы линогравюраларды эдетен эп-арганы ол Алма-Атадагы 
училищеде билип алган. Б у  кичинек jуруктардаҥ кöрööчи кöп-кöп- 
ти кöрÿп алар деп айдарынаҥ jалтанбай jадым. Кöпкö ÿренип алар, 
э jг  ле учурлузы — Алтайдыҥ ар-бÿткени башка-башка öҥдöрлö бай, 
такып айдылбас ритмикалу. М ыны ончозын jурукчылардыҥ jаҥыс 
та ÿйези эмес, öскö дö ÿйези билген, jе ол кайкамчылу, чындык, 
эрjинедий jараш ар-бÿткенди ас ла jурукчылар jурап, бийик искус- 
ствого jеткендер. Выставкалардаҥ Алтай керегинде кöрöрин кöрö- 
риҥ ле, jе ол произведениелерде ар-бÿткенди кöрÿп, кайка- 
ган соҥында jураганы иле билдирет. Олорды сананып, бириктирип 
(осмыслить эдип) jурабаган учун кöрöргö дö jилби jок болот. Ар-бÿт- 
кендн тыш jанынаҥ тÿҥей, чын эдип jураарга jараар. Кöрööчини кöп 
öҥдÿ будукла -кайкадар, кийик jарашла кöсти кылбыктырарга jа- 
раар, jе ол ок öйдö ич jанындагы кижи сÿÿндирер, кижи сананды- 
рар чындыгы jок болзо, ол произведениелер тыҥ учур алынбай jат. 
Кандый ла jердиҥ ар-бÿткени чÿмдÿ кееркемиле (поэзиязыла) бай. 
Jе  оны, jарашты, тургуза ла алып болбозыҥ. Ого кöп jылдардыҥ 
туркунына иштензеҥ jединериҥ. Ого коштой оны ончо jанынаҥ эди- 
каныла билип турар керек. Андый кижи болуп чыгар керек. Миха- 
илге андый кижи болуп чыгарга келишкен. Ого ар-бÿткенди бастыра 
поэзиязыла билип аларына аҥылу талант берилген.

Оныҥ баштапкы ла выставказынаҥ jурукчы  ар-бÿткенди бас­
тыра бар эди-каныла оҥдоп турганы кöрÿнген. Теп ле тегин немедеҥ 
оныҥ эҥ ле керектÿ jаражын ачык-jарык кÿÿниле чыгара айдары 

сÿрекей баалу. Кестеҥкей ле аjарыҥкай ого немени натурадаҥ jу- 
раарга арга бербеген, кöрÿп алганын эске алып, бириктирип jураа- 
рына jол берилген. Оныҥ учун баштапкы выставказы оныҥ ол аҥы- 
зын jартаган. Кöргöнин бойыныҥ кöкси ле jÿреги ажыра öткÿрип 
турганы, jарашты, чын кайкалды тöгÿн jокко кöргÿзерине jол ачкан. 
Оноҥ улам оныҥ jуруктары öскö jурукчылардыйынаҥ башкаланып, 
кижиннҥ кöксинен- чыкпай, ундылбай артып калатаны ол болгон.

Jылдар сайын М ишаныҥ билгири öзÿп, элбеп, кÿÿн-сезими те- 
реҥжин турган, jе ол ок öйдö творчествозыныҥ учуры ол ло бойы 
арткан: тöрöл jериниҥ jаражын мактайтаны. Альбомдо салынган 
ончо jуруктар бÿткÿлннче Туулу Алтайдыҥ ар-бÿткенинин' текши 
кеберин ле оныҥ jÿрÿмин кöргÿзип jат.

Бийик jараттар ортозыла табышту агын бойыныҥ суузын ичке- 
ри сундурат. Ол бирде таштаҥ ташка калыйт, бирде кенетийин кан­
дый бир кöлöткöлÿ бурылчыкта араайынаҥ айланып, амырап тур­
гандый болот. Ыраакта кырлар. А  мында, jуугында, бийик чибилер, 
чечектеген jалаҥдар, ол jалаҥдар койу öлöҥлö бÿркелген jадат. М ын­
да орык jолдор, олор агаштар ортозында jоголып калат. Урсулдыҥ 
ташту jарадында jаҥыс карагай турат. Jа ҥ ы  ла чапкан öлöҥниҥ 
jолдолгон покозы jадат.

Оны ээчий jурукта — Кадынныҥ кандый бир бöлÿги. Сууныҥ 
ÿсти чек ле кÿскÿ. Jаратта айу балдарын jунат, олор дезе чын-ыры- 
жып, энезиниҥ колынаҥ айрыларга албадангылайт. Экинчи айучак, 
керектиҥ аайын оҥдобой, качып барадат. Ар-бÿткенниҥ бот база ла 
бир jажыды — ÿркинчек ле коркынчак табыргы тоҥгон тошты че- 
берленип кечип jат.

Михаилдиҥ аҥ-кушты jурап билерин аҥылу темдектеер керек. 
Аҥдарды ол сÿрекей чокым, чын jурап jат, чынынча айтса, сööк- 
тайактарын бир де тöгÿндебей jураганы jарлу. Аҥдардыҥ jаҥ-кы- 
лыгын, психологиязын чын кöргÿзетени мактулу. Чычканды аҥдап, 
кетеп турган тÿлкÿни кöрзööр! Тÿлкÿ öскö нени де сеспей, jаҥыс ла 
чычканды кетеп, бастыра аjарузын ого салган. «Чочыду* («Тревож­
но») деген jурукта эки аҥ-кийиктиҥ чочыганын, олордыҥ аjарузын 
кандый чын кöргÿскен! Кайда да будак тырс эткен, отоологон аҥдар 
чочыйла, тыҥдаланып турат. Jеткер кöрÿнип ле келзе, олор турган 
jеринеҥ ары болуп сурт эдип, агаш ортозына jоголып калар.

Jе  jурукчы ны ҥ произведениелеринде jаҥыс та ар-бÿткенншг 
телекейи эмес. Бабаковтыҥ аҥылузы неде дезе, кижини ол ар-бÿт- 
кенге удура тургуспай jат. Бу  jанынаҥ анчада ла «Öлöҥ обоолого- 
ны», «Аҥчылардыҥ орык jолдоры», «Кечÿ», «Кÿн  ажуда» ла оноҥ 
до öскö jуруктар jакш ы кöргÿзип jат.

Кöп jуруктар канайда jуралганын бис Таныспай Ш инжинниҥ эс­
ке алынганынаҥ керелеп аладыс. Анайып ол, темдектезе, ончо кö- 

рööчилерге тыҥ jараган «Айлык jол» («Лунная дорожка*) деген jу- 
рукты Михаил канайда jураганын база куучындайт.

— Бир катап мындый учурал болгон, — деп, Таныспай эске 
алат. — Хабаровкада Улегем сууныҥ ол jанында бир кыс jаткан. 
Оныҥ шаҥкызы узун ла jоон болгон. Кезнкте ол кыс ш аҥкызын 
кийин jанына божодып, jаҥы тулку бычкак бöрÿк кийеле, сууга ба- 
ратан, бу jанына кечип, магазинге келетен. Кысты  кöрöргö сÿрекей 
jилбилÿ. Оныҥ учун Миша оны jаантайын фотосÿрге соготон, оноҥ 
ончо уулдарга ла кыстарга айдатан: бойыныҥ албатызыныҥ кеп- 
кийимин ундыбай, мынайда кийинип jÿрер керек деп.

Миша бу кыстыҥ бир канча вариант jуругын эткен, jе ол jурук 
чек ле келишпей турган. Айдарда ол кыстыҥ jаражын Миша ар- 
бÿткенниҥ jаражына кöчÿрген. Тÿнде сууныҥ jарадында эки jиит 
турат, ÿстинде дезе aii чалыйт. Ол айдыҥ чогынаҥ суу кечире чичке 
jарык jол тартылып келет. «Бу экÿниҥ jÿрÿминде jаҥыс jараш jол 
болор керек, шак ла бу айлык jол ошкош* — деп, мен Мишага айт- 
тым. Мениҥ айтканым ого сÿрекей jараган. Айса болзо, ол база 
анайда сананып, jуругын jураган...

Чынынча айтса, чыккан-öскöн ол ло тöрöл jериҥди jакшы би­
лер ошкожыҥ. Мында ончозы бала туж ынаҥ  ала сеге таныш ла jарт. 
J е  jакшы jурук кöрзöҥ, катап ла ÿнгÿр кожоҥ угулып келер эмезе 
ол керегинде jакшынак ÿлгердиҥ jолдыктарын кычыргандый боло 
берер. Бу öйдö бойыҥа кандый да jаҥы, такып кöрÿнбес солундар 
ачарыҥ. Ол ло тушта тöрöл jериҥ анаҥ артык jуук  ла баалу боло 
берер.

Jурукчы ны ҥ  тöс мöри шак ла мында. Андый мöр бар болгондо, 
улус оны качан да ундыбас.

Г. С ам аев

КИЖИ-КИЙИК JЫ Л  БАР БА?

«öй дегенинеҥ jарт, jе онызыла коштой онон- чÿмдÿ оҥдомол 
табылбас болор*. Кÿнчыгыш тыҥ албатыларыныҥ öй кемjиир эп-ар- 
галарыныҥ аайы-бажына чыгайын деп чырмайып отурала, академик 
А. Е. Ферсманныҥ шак бу сöстöрин эске алындым. Кÿнчыгы ш ты ҥ 
календарьларыла jилбиркегенимниҥ шылтагы алтай улустыҥ озогы 
jыл тооложын оҥдойын дегеним. Алтай календарьды öнöтийин шиҥ- 
жÿлеген кижи jок болгодый, jыл качан башталып турганы да jарт 
эмес, jылдардыҥ тындуларга адаш аттары да чокымдалбаган ош­
кош. Бир катап jаанамнаҥ jылдардыҥ адын сурап отурала, оныҥ

тоологонында кижи-кийик jыл jок болгонын jартап болбогом. Ондый 
jыл кÿнчыгыш  календарьда бар ине, алтай калыктыҥ озогы кален­
дари дезе ол календарьла текши тазылду.

Алтайлардыҥ ундылып калган озогы jыл тооложын эмди бай- 
ла jÿк  ле Кÿнчы гы ш ты ҥ  албатыларыныҥ календарьларыныҥ болу- 
ж ы ла оҥдоорыс. Бистийине jуук  календарьды Монголияда, Китайда, 
Кореяда, Вьетнамда, Лаосто, Таиландта, Японияда ла Азиянын- бир 
кезек öскö дö ороондорында эмдиге jетире тузаланып jадылар. Олор 
бой-бойына сурекей jуук  учун кÿнчыгыш календарь деп текши атла 
адалат.

Кÿнбадыштагы ороондордо коп саба jÿк  ле кÿнниҥ ле айдыҥ 
кыймыгузына тöзöлгöлöнгöн календарьлар таркаган болзо, Кÿнчы- 
гыш тыҥ албатыларыньпг календарьлары, онызыла коштой jаан jыл- 
дыстардыҥ — Юпитер ле Сатурнныҥ кыймыгузын аjаруга алат. 
Кÿнчыгы ш та öйди Юпитердиҥ кыймыгузы аайынча он эки jылдаҥ 
турган бöлÿктерге бöлиири озо ло баштап Тöс Азияны ҥ  кöчкÿнде- 
ринде табылган болгодый. Айылдыҥ ачык тÿнÿгинеҥ тÿнде jылдыс- 
тар jарт кöрÿнип jат ине. Тÿнÿктиҥ кыймык jок агаштарына коштой 
jылдыстардыҥ jаҥыс jерде турбай, теҥериле jылып турганы анча- 
да ла иле билдирет. Кöчкÿндердшг тÿндеги теҥерини лаптап аjыктап 
турганы керегинде кöп шиҥжÿчилер бичиген. Jарлу  орус jорыкчы, 
Орус географический обществоныҥ тöзööчилеринин' бирÿзи, 
Ф . П. Врангельдиҥ X IX  чакта мынайда темдектегени бар: «Бир ор- 
то jашту якут Усть-Янский экспедицияныҥ башкараачызын лейте­
нант А нж уны  бир jаан кöгöлтирим jылдыс (Юпитер) jанындагы ки­
чинек jылдыстарды jуда салып ийеле, ойто чыгара тÿкÿргенин кö- 
рÿп jÿретем деп бÿдÿмjилеген*. Онойып, ол кижи тегин кöслö Юпи- 
терди айланып турган jылдыстардыҥ карыкканын кöрÿп туратан 
болтыр.

Чактар туркунына Юпитердиҥ jылыжын аjыктап, Тöс Азияныҥ 
кöчкÿндерн Юпитер jылып баштаган jерине он эки jылдаҥ ойто ке- 
лип турганын билип алган. Юпитердиҥ он экн jылга öдöтöн jолын 
он эки тÿҥей бöлÿкке ÿлеп, Азияныҥ албатылары öйдн он эки jыл- 
даҥ турган бöлÿктерле кемjип баштаган. Мындый бöлÿктеги каж ы  
ла jыл кандый бир тындуныҥ адыла адалган. Он эки jылдыктыҥ 
баштапкы jылын алтай улус чычкан 1ыл деп айдат. Кезик албаты- 
ларда бу эрлен jыл. Чычкан  jылды ээчий уй, бар, койон, улуу, jылан, 
ат, кой, мечин, такаа, ийт ле чочко jылдар келет. М р ч и н  о л  кижи- 
кийик дегени эмтир. Б у  сöс монгол тилде шак ондый учурлу, jе сöс 
бойы алтай тилге монголдоҥ кирген бе ол эмезе тÿрк тилдерде ал- 
дынаҥ бери болгон бо — jартап кöрöр керек. База бир учуры jарт 
эмес сöс — улуу. Оны орус тилдиҥ болужыла jартаза — «дракон*.

Кунчы гы ш  календарь аайынча jыл бистиҥ январь айыстыҥ сы-



раҥай учында эмезе февральда башталатан эмтир. Jы л  он эки эмезе 
•он ÿч айга бöлинет. К а ж ы  ла он тогус jылдыҥ ичинде jети jыл он ÿч 
айлу, он эки jыл дезе он эки айлу болор учурлу. Ай эки бöлÿктеҥ 
турат. Алтай календарьда база ондый. Каргандар айдыҥ бир jаҥы- 
зы, эки jаҥызы... jарым ай öткöн кийнинде айдыҥ бир эскизи, эки 
эскизи... деп тоолойт.

öйди jÿк  ле он эки jылдык бöлÿктер аайынча тоологондо бул- 
галып каларга белен. Темдектезе, каж ы  ла jÿсjылдыктыҥ ичинде 
чычкан jыл сегис катап учурайт, арткан да jылдар база сегис ка- 
таптаҥ болот. Оныҥ учун jебрен тÿрктердиҥ таштарда арткан би- 
чиктерннде айдылган jылдарды биетиҥ эмдиги jыл тооложыска кö- 
чÿрерге куч. Онойып, Кÿл-Тегин каанга учурлалган бичикте оныҥ 
кой jылда öлгöни керегинде jетирÿ бар. Jе  кöп тоолу кой jылдар- 
дыҥ каж ызы  керегинде айдылганын шиҥжÿчилер jÿк  ле кыдат би- 
чиктердиҥ болужыла jартаган.

Jы л  тоолошты булгак jок эдерге амадап, соҥында jа 1гыс атту 
jылдарды башка-башка öҥдöрлö темдектеп баштагандар. Онойып, 
бир jыл кöк чычканныҥ болзо, оны ээчиде келгени кызыл, сары, ак, 
кара чычкандардыҥ болгон.

Он эки jылдык сÿрекей кыска, оныҥ учун оныла коштой кун- 
чыгыш календарьда алтаиjылдык бöлÿктер тузаланып jадылар. 
Ойди мындый да бöлÿктерле кемjиири булгакту. Оны аjаруга алып, 
Тÿпÿттиҥ ойгорчылары jылдардыҥ бирузин рабчжун деп адайла, 
öйди оноҥ бери кемjип баштаган. Бу  jыл бистин' эмди тузаланып 
турган григорианский календаристин- 1027 jылына келижет. Ондый 
эп-сÿме ол тушта солун эмес болгон. Гректер оноҥ чик jок озо ойди 
баштапкы олимпиададаҥ, арабтар дезе Магометтиҥ Меккадаҥ Меди- 
нага качкан jылынаҥ бери кемjип баштаган. Бистиҥ ороондо туза­
ланып турган григорианский календарь озо баштап христиан цер- 
ковьло колбулу болгон. Б у  календарьда jылдар Иисус Христос ку- 
дайдыҥ «чыккан* jылынаҥ бери тоололып келген.

Рабчжунды монголдор база тузаланганын аjаруга алзабыс, ал- 
тййлар да оны билген болгодый.

Алтай календарь jебрен культурабыстыҥ ас эмес учурлу келтейи. 
Оны билгенис калыгыстыҥ культуразыныҥ öскö келтейлерин оҥ- 
доорго jöмöлтöзин jетирер.

го. Му _

Jебрен öйдöҥ ала 
Качанны ҥ  качанга 
Эл-jондо аш-тузыс 
Jа а н  байлу болгон. 
Энелер ус колы 
Белетеп быжырган 
Амтанду калашты 
Салыгар столго.

Кулунду чöлиниҥ 
Куйунду салкынын 
Аш-тузыс ыраактаҥ 
Биске jетирет. 
Телкемдÿ тöрöлдиҥ 
Jалакай  тыныжы 
Алтайыс jеринде 
Ол jарт билдирет.

Аш-тузыс бар öйдö 
Арка-сын да jеҥил. 
Кожоҥыс та jаҥы 
Ийде алынат.
Аргалу болгоныс — 
Ол бистиҥ jаан jеҥÿ. 
Ичкери öдигер, 
Столыс кычырат.

Аш-тусты бис алкап, 
Jергелей туралы. 
Буудайдыҥ сур ажы  
Чööчöйгö толзын. 
Байрамду бу кÿнде 
Бнр ÿнле айдалы:
— Jÿрÿм ис аш-тусту, 
Амырлык болзын!



Б А Ж А Л Ы К Т А Р

П РО ЗА

J .  К  а и и ч и н. «Кыстарыгар балулу дедигер бе, 
блар? »
В  Т о е н о в  Ан-чы Куйрукты ҥ  jÿрÿминеҥ 
Б К а н а р н ы  Тушташ

JА Ҥ Ы  У Л Г Е Р Л Е Р

Б. У  к а ч и н Очогымнын- оды ла орчылаҥныҥ
jолдоры айткан ÿлгерлер
Э. Т о ю ш е в Крейсер «Аврора» <

JИ И Т Т Е Р Д И Ҥ  УН И  

Б  Е р е д е е в  Тöртjолдыктар
Г  Ш и д ы е в  Санаамда «Кыш  Кар Тÿн». «Jÿ- 
рÿм бар деп кÿÿк  эдет • *
М К е б е э е к о в а  Кы ш кы  эн-ирде

К И Ч И Н Е К  Н А JЫ Л А Р Ы С К А

Т Ш  и н ж и н Jарганат ла чычкан Киж и ле Айу 
И С а б а ш к и н  Ан-чы ийттер 
J  К ы д ы е в  Эски Букварь ла jаҥы Бичик Кок 
кайырчактыи- ичинде куучындар

К Ö Ч У Р И Ш Т Е Р

М К а р и м  Узак-узак бала туш Т Торбоков 
кöчÿрген . . . . . . . .
В  А с т а ф ь е в  Бнчимел Тоҥмок Талай ары jаны- 
наҥ ÿн К аж ы  ла кижиншг пчузы Ш ак ол ло Ко. 
маров Тура. Кандый ичикей таҥ Канла jуиулган 
бичигеш Б  Кортин кöчÿргеи
Л о п е  д в В е г а  Сÿмелÿ кыстыҥ сÿÿж и П  Самык 
кöчÿрген
В  А щ е у л о в  Мен — койчыныҥ айылчызы Эн- 
артыгы Т Ш инжин кöчÿрген .

Б Е Ш JЫ Л Д Ы К Т Ы Ҥ  О ЗО Ч Ы Л Д А РЫ

А  Ч а п а е в  Уч кайралдыҥ ээзи 
К  Б и д и н о в Тöрöл jуртым, öскöн jерим

У Л У  JЕ Ҥ У Н И Ҥ  40 JЫ Л Д Ы Г Ы Н А  У Ч У Р Л А Й

Е  М е д в е д е в  Суворовтын- ордениниҥ кавалери 
С Куртов кöчÿрген
Л  С у р т а е в  Туулу Алтай jерииде В  Качканаков 
кöчÿрген
Г. К а л к и н  Баштапкы jуулар

